
न्यूज ब्रीफ

नई दिल्ली|   कॉकरोच जनता पार्टी 
के संस्थापक अभिजीत दीपके 
ने कहा है कि 10 अक्टूबर से 
पहले उनका ‘एक्स’ खाता हटाया 
जा सकता है और ऐसा होने पर 
उन्हें हैरानी नहीं होगी। उन्होंने यह 
प्रतिक्रिया पश्चिम बंगाल की पूर्व 
मुख्यमंत्री ममता बनर्जी को उनके 
आंदोलन का समर्थन करने के 
लिए धन्यवाद देने वाली पोस्ट पर 
सोशल मीडिया मंच की कार्रवाई 
के बाद दी। पोस्ट को प्रतिबंधित 
किए जाने की जानकारी सामने 
आई है। दीपके ने कहा है कि 
यदि मुख्य चुनाव आयुक्त ज्ञानेश 
कुमार इस्तीफा नहीं देते हैं तो 10 
अक्टूबर को दिल्ली के जंतर-मंतर 
पर प्रदर्शन किया जाएगा। संगठन ने 
चुनावी प्रक्रिया और मतदाता सूची 
के विशेष गहन पुनरीक्षण को लेकर 
अपनी आपत्तियां जताई हैं। 

ओहायो| अमेरिका के ओहायो 
में रिचमंड हाइट्स स्थित श्री 
स्वामीनारायण वडताल धाम 
मंदिर पर शुक्रवार दोपहर ईंटों 
से हमला किया गया। हमले में 
मंदिर की खिड़कियों के शीशे 
टूट गए और संपत्ति को नुकसान 
पहुंचा, हालांकि किसी के 
घायल होने की सूचना नहीं है। 
घटना के समय मंदिर में पुजारी 
और श्रद्धालु मौजूद थे। सीसीटीवी 
फुटेज के आधार पर जांच की जा 
रही है। हिंदू अमेरिकन फाउंडेशन 
ने घटना को संभावित घृणा 
अपराध बताते हुए दोषियों की 
पहचान और कार्रवाई की मांग 
की है। फिलहाल जांच एजेंसियों 
ने हमले के पीछे धार्मिक मकसद 
की पुष्टि नहीं की है और किसी 
गिरफ्तारी की जानकारी भी सामने 
नहीं आई है।

मुंबई | मुंबई पुलिस की आर्थिक 
अपराध शाखा ने अभिनेता डिनो 
मोरिया से मीठी नदी की गाद 
निकालने से जुड़े कथित 65.54 
करोड़ रुपये के घोटाले में करीब 
छह घंटे पूछताछ की। जांच में 
सामने आए कुछ तथ्यों और 
दस्तावेजों के सत्यापन के लिए 
मोरिया को बुलाया था। पूछताछ 
के बाद उन्हें जाने दिया गया। 
जरूरत पड़ने पर उन्हें दोबारा 
बुलाया जा सकता है। जांच में 
ठेकेदारों, बिचौलियों और नगर 
निकाय से जुड़े अधिकारियों की 
भूमिका की पड़ताल की जा रही 
है। मोरिया और उनके भाई से जुड़े 
कुछ वित्तीय लेनदेन भी जांच के 
दायरे में हैं। प्रवर्तन निदेशालय इस 
मामले में अलग से जांच कर रहा 
है। मोरिया और उनके भाई से मई 
2025 में भी पूछताछ की गई थी।

समर न्यूज | फगवाड़ा

ओमान में कथित तौर पर फंसी 
जालंधर और कपूरथला की दो पंजाबी 
महिलाएं राज्यसभा सदस्य संत 
बलबीर सिंह सीचेवाल के हस्तक्षेप के 
बाद सुरक्षित भारत लौट आई हैं। 
   दोनों परिवारों ने आरोप लगाया कि 
महिलाओं को नौकरी का झांसा देकर 
ओमान भेजा गया, लेकिन वहां पहुंचने 
के बाद उन्हें परेशानियों का सामना 
करना पड़ा और वापसी के लिए पैसे 

की मांग की गई। परिवारों ने पुलिस 
से भी शिकायत की है। जालंधर की 
महिला मार्च में 25 से 30 हजार रुपये 
मासिक वेतन की नौकरी के वादे पर 
ओमान गई थी। 
    उसके अनुसार, वीजा बढ़ाने 
के नाम पर पासपोर्ट ले लिया गया 
और भारत लौटने के लिए दो लाख 
रुपये मांगे गए। परिवार का कहना 
है कि रकम जुटाने के लिए उन्हें 
मोटरसाइकिल बेचनी पड़ी। महिला 
सात सितंबर को भारत लौटी। 

एजेंसी | पटियाला   

राजपुरा स्थित चितकारा यूनिवर्सिटी में 
25-26 सितंबर की मध्यरात्रि हुए छात्र 
हंगामे के मामले में पटियाला पुलिस ने 
एक और आरोपी को गिरफ्तार किया 
है। पुलिस के अनुसार फतेहाबाद, 
हरियाणा निवासी पार्थ मेहता को 
सोशल मीडिया के जरिये छात्रों को 
भड़काने और तनाव बढ़ाने के आरोप 
में पकड़ा गया है। इसके साथ ही मामले 
में गिरफ्तार आरोपियों की संख्या तीन 
हो गई है। इससे पहले नंगल निवासी 
हिमांशु व अंबाला निवासी आर्यन को 
गिरफ्तार किया जा चुका है।
   जांच में पार्थ का नाम सामने आया। 
आरोप है कि उसने सोशल मीडिया 
मंचों पर भ्रामक संदेश प्रसारित कर 
छात्रों को उकसाने में भूमिका निभाई। 
सार्वजनिक संपत्ति को नुकसान 
पहुंचाने व सरकारी कर्मचारियों के 
काम में बाधा डालने से जुड़े आरोपों 
की भी पड़ताल की जा रही है।

कुछ दिन से धमकियां मिलने की बात 
भी सामने आई, गोलियों के खोल भी मिले

समर न्यूज | अमृतसर

अमृतसर में सोशल मीडिया 
इन्फ्लुएंसर और मेकअप आर्टिस्ट 
मधुसूदन उर्फ मेड संधू की शनिवार 
शाम गोली मारकर हत्या कर दी 
गई। प्रारंभिक जानकारी के अनुसार 
लोहारका रोड पर बाइक सवार दो 
हमलावरों ने उन पर फायरिंग की। 
गोली लगने के बाद मेड संधू सड़क 
पर गंभीर रूप से घायल अवस्था 
में मिले। 
उन्हें तत्काल अस्पताल ले जाया 
गया, जहां उनकी मौत हो गई। 
घटना के बाद पुलिस ने मौके 
पर पहुंचकर जांच शुरू कर दी। 
घटना से जुड़े सामने आए वीडियो में 
मेड संधू सड़क पर खून से लथपथ 
दिखाई दे रहे हैं और कुछ लोग उन्हें 
संभालते नजर आ रहे हैं। घटनास्थल 
पर गोलियों के खोल भी मिले हैं। 
पुलिस अधिकारियों के अनुसार 
मामले में हमलावरों की पहचान और 
हत्या के कारण का पता लगाने के 
लिए जांच की जा रही है। उपलब्ध 
जानकारी के मुताबिक पुलिस ने 
घटनास्थल से दो खोल बरामद 
किए हैं और जांच टीम गठित की है। 
मेड संधू को पिछले कुछ दिनों से 
जान से मारने की धमकियां मिलने 
की जानकारी भी सामने आई है। 

पुलिस इस पहलू समेत हमले के 
पीछे की संभावित वजहों की जांच 
कर रही है। हालांकि, अभी तक 
हत्या के कारण और हमलावरों के 
संबंध में पुलिस की ओर से अंतिम 
जानकारी सामने नहीं आई है।
पुराना विवाद भी जांच के दायरे में 
मेड संधू कुछ महीने पहले सोशल 
मीडिया पर अपनी सामग्री को लेकर 
विवाद में आए थे। निहंग जत्थेदार 
मनप्रीत सिंह खालसा के साथ उनकी 
सोशल मीडिया गतिविधियों, पहनावे 
और पुरानी वीडियो को लेकर बहस 
हुई थी। निहंग पक्ष ने उनकी कुछ 
सामग्री पर आपत्ति जताते हुए 
सोशल मीडिया पर ऐसी पोस्ट से 
दूरी बनाने की बात कही थी। इसके 
बाद मेड संधू ने अपनी सफाई में 
कहा था कि उन्होंने खुद में बदलाव 
किया है और पुरानी गलतियों को 
दोहराना बंद कर दिया है। हालांकि, 
पुलिस ने अभी इस पुराने विवाद को 
हत्या का कारण नहीं बताया है।

समर न्यूज | चंडीगढ़  

प्रवर्तन निदेशालय (ईडी) ने गुरुग्राम-
मानेसर जमीन घोटाले से जुड़े 
धनशोधन मामले की जांच के तहत 
टीडीआई समूह के चेयरमैन रविंदर 
तनेजा से जुड़े दिल्ली और मोहाली 
स्थित कारोबारी और आवासीय 
परिसरों पर तलाशी अभियान चलाया। 
जांच एजेंसी के अनुसार, कार्रवाई के 
दौरान बड़ी संख्या में परियोजना संबंधी 
फाइलें, दस्तावेज, कंप्यूटर, डिजिटल 
उपकरण, हार्ड डिस्क, सर्वर और 
लग्जरी वाहन जब्त किए गए हैं।
   इन वाहनों को एजेंसी ने कथित 
अपराध से अर्जित संपत्ति से जुड़ा 
बताया है। तलाशी 28 सितंबर से शुरू 
हुई और तीन दिन से अधिक समय तक 
चली। ईडी के अनुसार, यह कार्रवाई 
2015 में दर्ज गुरुग्राम-मानेसर जमीन 
घोटाले से जुड़े धनशोधन मामले में 

की गई है। जांच में मानेसर, नौरंगपुर 
और लखनौला गांवों की 400 एकड़ 
से अधिक अधिसूचित जमीन के 
लेनदेन की पड़ताल की जा रही है। 
एजेंसी का आरोप है कि अधिग्रहण 
की आशंका के बीच निजी बिल्डरों 
और बिचौलियों ने किसानों से जमीन 
अपेक्षाकृत कम कीमत पर खरीदी। 
बाद में अधिग्रहण प्रक्रिया समाप्त होने 
पर यही जमीन काफी अधिक कीमत 
पर बेची गई। ईडी ने कहा है कि इस 

मामले में टीडीआई समूह से जुड़ी 
तीन कंपनियों-इंडो एशियन कंस्ट्रक्शन 
कंपनी प्राइवेट लिमिटेड, एनसीआर 
प्रॉपर्टीज प्राइवेट लिमिटेड और दिव्या 
ज्योति एंटरप्राइजेज प्राइवेट लिमिटेड-
की भूमिका की भी जांच की जा रही 
है। एजेंसी के मुताबिक, वर्ष 2005 
से 2007 के बीच इन कंपनियों के 
माध्यम से करीब 33 एकड़ जमीन 
खरीदी गई और बाद में इसे बिल्डर 
अतुल बंसल के एबीडब्ल्यूआईएल 
समूह को ऊंची कीमत पर बेचा गया। 
   ईडी अब इन लेनदेन और उनसे 
जुड़े दस्तावेजों की जांच कर रही 
है। तलाशी के दौरान मिले रिकॉर्ड में 
टीडीआई समूह की अन्य परियोजनाओं 
में कथित अनियमितताओं से संबंधित 
दस्तावेज भी सामने आने की बात 
एजेंसी ने कही है। इन दस्तावेजों और 
डिजिटल सामग्री की विस्तृत जांच 
अभी जारी है।

दो लोगों की मौत पर इस्लामाबाद 
का विरोध, भारत के अनुसार घुसपैठ 
की कोशिश कर रहे थे

समर न्यूज | नई दिल्ली  

पंजाब के तरनतारन जिले में भारत-
पाकिस्तान अंतरराष्ट्रीय सीमा के 
पास दो लोगों की मौत के मामले में 
पाकिस्तान ने शनिवार को भारतीय 

प्रभारी राजदूत को तलब कर 
विरोध दर्ज कराया। पाकिस्तान के 
विदेश मंत्रालय ने दोनों को निहत्था 
नागरिक बताते हुए घटना की 
तत्काल, पारदर्शी और विश्वसनीय 
जांच की मांग की है।
   भारतीय सुरक्षा सूत्रों के अनुसार 
राजोके सीमा चौकी के पास कुछ 
संदिग्ध लोगों ने भारतीय क्षेत्र में 

घुसने की कोशिश की। जवानों ने 
उन्हें रुकने की चेतावनी दी, लेकिन 
आगे बढ़ने पर गोलीबारी की गई, 
जिसमें दो लोग मारे गए। 
  एक अन्य व्यक्ति के वापस 
पाकिस्तान की ओर भागने 
की जानकारी सामने आई है। 
पाकिस्तान का दावा है कि मृतक 
उसके नागरिक थे और उन्होंने 

अनजाने में सीमा पार की थी। 
उसने बीएसएफ की कार्रवाई को 
अनुचित बताते हुए जिम्मेदार 
लोगों के खिलाफ कानूनी और 
अनुशासनात्मक कार्रवाई और  
जांच के निष्कर्ष साझा करने की 
मांग की है। मृतकों की पहचान 
आजमत रसूल और मोहसिन जट्ट 
के रूप में बताई गई है।

ममता को धन्यवाद 
वाली पोस्ट की बैन

ओहायो में हिंदू मंदिर 
पर ईंटों से हमला

मीठी नदी घोटाले में 
मोरिया से पूछताछ

ईमानदार, निडर पुलिस अधिकारियों 
के साथ खड़ी है सरकार : सीएम मान

एशियाड में भारत का 21वां स्वर्ण 
पदक तालिका में चौथे स्थान पर

चितकारा यूनिवर्सिटी केस 
में तीसरा आरोपी गिरफ्तार 

अमृतसर में मेड संधू की 
गोली मारकर हत्या 

मानेसर जमीन घोटाले में टीडीआई समूह पर 
ईडी की कार्रवाई, कई लग्जरी वाहन जब्त

तरनतारन सीमा घटना पर पाकिस्तान ने भारतीय राजनयिक को तलब किया 

ओमान में फंसी पंजाब की 
दो महिलाएं सुरक्षित लौटीं

एजेंसी | नागोया

भारत ने एशियाई खेलों में 21वां स्वर्ण 
पदक जीत लिया है। पुरुष हॉकी टीम 
ने शनिवार को फाइनल में मलेशिया 
को 5-1 से हराकर लगातार दूसरी बार 
स्वर्ण पदक अपने नाम किया। इस 
जीत के साथ भारत के कुल पदकों 
की संख्या 85 हो गई है और वह पदक 
तालिका में चौथे स्थान पर पहुंच गया 
है। भारत के खाते में 21 स्वर्ण, 27 
रजत और 37 कांस्य पदक हैं।
   मलेशिया के खिलाफ फाइनल में 
भारतीय कप्तान हरमनप्रीत सिंह ने दो 
गोल किए। उन्होंने 11वें और 57वें 
मिनट में पेनल्टी कॉर्नर को गोल में 
बदला। जुगराज सिंह ने 23वें मिनट 
में पेनल्टी कॉर्नर, हार्दिक सिंह ने 42वें 
मिनट में पेनल्टी स्ट्रोक और शिलानंद 
लाकड़ा ने 54वें मिनट में फील्ड गोल 
किया। मलेशिया की ओर से एकमात्र 
गोल शेल्लो सिल्वेरियस ने 14वें 
मिनट में किया।
   {हॉकी में लगातार दूसरा स्वर्ण: 
भारत ने पहली बार एशियाई खेलों में 
पुरुष हॉकी का स्वर्ण लगातार दूसरी 
बार जीता है। इससे पहले भारत ने 
2022 के हांगझोउ एशियाड में भी 
स्वर्ण पदक हासिल किया था। पुरुष 
टीम की इस जीत से भारत ने 2028 

लॉस एंजिल्स ओलंपिक के लिए 
सीधे क्वालीफाई भी कर लिया है। 
इस एशियाड में भारतीय पुरुष और 
महिला दोनों हॉकी टीमों ने स्वर्ण 
पदक जीता है। महिला टीम ने चीन 
को हराकर 44 साल बाद एशियाई 
खेलों में स्वर्ण हासिल किया था। 
  {क्रिकेट में पाकिस्तान को 
हराया: भारत ने पुरुष टी-20 क्रिकेट 
के फाइनल में पाकिस्तान को 19 रन 
से हराकर स्वर्ण पदक जीता। भारत ने 
पहले बल्लेबाजी करते हुए 20 ओवर 
में 211 रन बनाए। अभिषेक शर्मा 
और तिलक वर्मा ने महत्वपूर्ण पारियां 
खेलीं। जवाब में पाकिस्तान की टीम 
निर्धारित ओवरों में 192 रन ही बना 
सकी। भारत ने पुरुष और महिला, 
दोनों क्रिकेट स्पर्धाओं में स्वर्ण पदक 
जीतने की उपलब्धि हासिल की। 
{कुश्ती में अमन का गोल्ड: कुश्ती 
में अमन सहरावत ने पुरुषों के 57 

किलोग्राम फ्रीस्टाइल वर्ग में स्वर्ण 
पदक जीता। उन्होंने फाइनल में उत्तर 
कोरिया के हान चोंग सोंग को 11-7 
से हराया। अमन ने पिछले एशियाई 
खेलों में कांस्य पदक जीता था, 
जबकि इस बार उन्होंने पदक का रंग 
बदलकर स्वर्ण हासिल किया। 
  {तीरंदाजी और गोल्फ में भी 
सोना: 17 वर्षीय कुमकुम अनिल 
मोहोद ने महिला व्यक्तिगत रिकर्व 
स्पर्धा में स्वर्ण पदक जीता। उन्होंने 
दक्षिण कोरिया की ओह येजिन को 
शूट-ऑफ में हराया। कुमकुम एशियाई 
खेलों की व्यक्तिगत रिकर्व स्पर्धा में 
स्वर्ण जीतने वाली पहली भारतीय 
महिला तीरंदाज बनीं। गोल्फ में प्रणवी 
उर्स ने महिला व्यक्तिगत स्पर्धा में 
स्वर्ण पदक जीतकर इतिहास रचा। 
वह इस स्पर्धा में स्वर्ण जीतने वाली 
पहली भारतीय महिला बनीं। अंतिम 
पदक तालिका में बदलाव संभव है।

समर न्यूज | जालंधर

पंजाब सरकार ने कानून-व्यवस्था 
मजबूत करने, नशीले पदार्थों के 
खिलाफ कार्रवाई और अपराध पर 
अंकुश लगाने में उल्लेखनीय काम 
करने वाले पुलिस अधिकारियों और 
कर्मचारियों को नकद पुरस्कार देकर 
सम्मानित किया। 
   महाराजा रणजीत सिंह पंजाब 
पुलिस अकादमी, फिल्लौर में 
आयोजित विशेष समारोह में 
मुख्यमंत्री भगवंत मान ने पुलिस 
अधिकारियों को सम्मानित किया 

और उन्हें जनता की सुरक्षा के लिए 
ईमानदारी तथा निडरता से काम 
करने का संदेश दिया। 
  कार्यक्रम में राज्यभर से 
वरिष्ठ पुलिस अधिकारी, पुलिस 
महानिदेशक, पुलिस महानिरीक्षक, 
उपमहानिरीक्षक, पुलिस अधीक्षक, 
वरिष्ठ पुलिस अधीक्षक, पुलिस 
उपाधीक्षक और थाना प्रभारी स्तर 
के अधिकारी शामिल हुए। मुख्यमंत्री 
ने कहा कि पुलिस की कार्यप्रणाली 
का वास्तविक आकलन केवल 
कार्यालयों में तैयार होने वाली 
रिपोर्टों या आंकड़ों से नहीं किया 

जा सकता।  इसके लिए उन 
अधिकारियों और कर्मचारियों से 
सीधे संवाद जरूरी है, जो रोजाना 
लोगों के बीच रहकर कानून-
व्यवस्था संभालते हैं। 
  उन्होंने कहा कि थाना स्तर पर 
तैनात अधिकारी आम लोगों की 
समस्याओं और क्षेत्र की वास्तविक 
परिस्थितियों से सीधे जुड़े होते 
हैं। इसलिए उनके अनुभव और 
सुझाव पुलिस व्यवस्था को और 
प्रभावी बनाने में महत्वपूर्ण हैं। 
मान ने कहा कि इस कार्यक्रम का 
उद्देश्य शीर्ष स्तर के अधिकारियों 

और जमीनी स्तर पर काम करने 
वाले पुलिसकर्मियों के बीच संवाद 
बढ़ाना भी है। 
  उन्होंने कहा कि राज्य के पुलिस 
महानिदेशक, मुख्य सचिव और 
वरिष्ठ प्रशासनिक एवं पुलिस 
अधिकारी थाना प्रभारी तथा पुलिस 
उपाधीक्षक स्तर के अधिकारियों 
के साथ सीधे संवाद कर रहे हैं। 
उनके अनुसार, इससे नीतिगत 
फैसलों और जमीनी स्तर पर 
उनके क्रियान्वयन के बीच बेहतर 
तालमेल बनाने में मदद मिल 
सकती है।  मुख्यमंत्री ने पुलिस 

अधिकारियों से कहा कि जनता की 
सुरक्षा और कानून-व्यवस्था बनाए 
रखना उनकी प्राथमिक जिम्मेदारी 
है। उन्होंने ईमानदारी से काम करने 
वाले अधिकारियों को सरकार की 
ओर से सहयोग का भरोसा दिया। 
उन्होंने अधिकारियों से बिना दबाव 
के कानून के अनुसार कार्रवाई 
करने और आम लोगों के साथ 
संवेदनशील व्यवहार रखने पर भी 
जोर दिया। समारोह में पंजाब के 
पुलिस महानिदेशक गौरव यादव, 
मुख्य सचिव केएपी सिन्हा और 
अन्य वरिष्ठ अधिकारी मौजूद रहे।

हरसिमरत कौर बादल भी सदस्य, अनुराग कोयला-इस्पात से जुड़ी समिति के अध्यक्ष बरकरार पेज 1 एंकर स्टोरी

चन्नी कृषि संसदीय समिति के अध्यक्ष, थरूर को विदेश मामलों की कमान
एजेंसी | नई दिल्ली/चंडीगढ़

जालंधर से कांग्रेस सांसद और पंजाब 
के पूर्व मुख्यमंत्री चरणजीत सिंह 
चन्नी को कृषि, पशुपालन एवं खाद्य 
प्रसंस्करण संबंधी संसदीय स्थायी 
समिति का अध्यक्ष फिर बनाया गया 
है। वहीं तिरुवनंतपुरम से कांग्रेस सांसद 
शशि थरूर विदेश मामलों संबंधी 
संसदीय स्थायी समिति के अध्यक्ष पद 
पर बने रहेंगे। 
   संसदीय समितियों के नए 
कार्यकाल के लिए किए गए पुनर्गठन 
में दोनों नेताओं को उनकी मौजूदा 
जिम्मेदारियां दोबारा सौंपी गई हैं। 
चन्नी और थरूर को क्रमश: कृषि तथा 
विदेश मामलों संबंधी समितियों का 
अध्यक्ष दर्ज किया गया है। संसदीय 

स्थायी समितियां मंत्रालयों व विभागों 
के कामकाज की विस्तृत समीक्षा 
करने के साथ बजटीय मांगों, नीतियों, 
विधेयकों और सरकार के कार्यक्रमों 
की जांच करती हैं। 
   कृषि संबंधी समिति के दायरे में 
कृषि एवं किसान कल्याण, पशुपालन 
एवं डेयरी और खाद्य प्रसंस्करण से 
जुड़े विषय आते हैं। चन्नी इस समिति 
के अध्यक्ष के तौर पर पहले भी 
किसानों और कृषि क्षेत्र से जुड़े मुद्दों 
पर बैठकों तथा संस्थानों के दौरे में 

हिस्सा लेते रहे हैं। कृषि संबंधी समिति 
के अध्यक्ष के रूप में चन्नी के सामने 
कृषि क्षेत्र से जुड़े विभिन्न विषयों की 
संसदीय समीक्षा की जिम्मेदारी होगी। 
  समिति में लोकसभा व राज्यसभा 
दोनों सदनों के सदस्य शामिल होते हैं। 
पंजाब से शिअद सांसद हरसिमरत कौर 
बादल भी समिति की सदस्य हैं। पूर्व 
केंद्रीय मंत्री और भाजपा के लोकसभा 
सांसद अनुराग ठाकुर कोयला, खान 
और इस्पात से जुड़ी समिति के अध्यक्ष 
पद पर बरकरार रहेंगे

फिल्लौर में कानून-व्यवस्था, नशे और अपराध के खिलाफ कार्रवाई करने वाले पुलिसकर्मियों को नकद पुरस्कार

लोहारका रोड पर बाइक सवार दो हमलावरों ने किया हमला

}नशे और अपराध पर कार्रवाई, लगातार चलाए जा रहे अभियान

विधायी मामलों की समीक्षा करती है समिति

कार्यक्रम में नशीले पदार्थों और संगठित अपराध के खिलाफ पुलिस की कार्रवाई का भी उल्लेख किया गया। 
पंजाब पुलिस राज्यभर में नशा तस्करी और गैंगस्टर नेटवर्क के खिलाफ अलग-अलग अभियान चला रही है। 
हाल के दिनों में पुलिस और एंटी-गैंगस्टर टास्क फोर्स ने संदिग्ध ठिकानों पर छापेमारी और गिरफ्तारियां की हैं। 
पुलिस के अनुसार, ऐसी कार्रवाई का उद्देश्य आपराधिक नेटवर्क को कमजोर करना और उनके वित्तीय तथा 
स्थानीय संपर्कों पर अंकुश लगाना है।
  {जमीनी पुलिसिंग पर जोर... मुख्यमंत्री ने कहा कि पुलिस व्यवस्था में थाना स्तर के अधिकारियों की भूमिका 
सबसे महत्वपूर्ण है, क्योंकि किसी घटना के बाद सबसे पहले इन्हीं अधिकारियों को मौके पर पहुंचकर कार्रवाई 
करनी होती है। उन्होंने पुलिस बल का मनोबल बनाए रखने और अच्छा काम करने वाले अधिकारियों को 
सार्वजनिक रूप से प्रोत्साहित करने की जरूरत बताई। सरकार की ओर से नकद पुरस्कार देने की व्यवस्था को 
इसी दिशा में उठाया गया कदम बताया गया। अधिकारियों को सेवाओं के लिए सम्मानित किया गया।

शशि थरूर को विदेश 
मामलों संबंधी समिति की 
अध्यक्षता भी दोबारा मिली 
है। समिति विदेश मंत्रालय 
के कामकाज, विदेश 
नीति से जुड़े विषयों, 
अंतरराष्ट्रीय संबंधों और 
संबंधित विधायी मामलों 
की संसदीय समीक्षा करती 
है। समिति के सदस्यों में 
लोकसभा और राज्यसभा 
दोनों सदनों के सांसद 
शामिल हैं। आधिकारिक 
संसदीय रिकॉर्ड में थरूर 
को वर्तमान अध्यक्ष के 
रूप में दर्ज किया गया 

है। समितियों का पुनर्गठन 
संसद के नियमित 
कामकाज का हिस्सा है। 
विभाग से संबंधित स्थायी 
समितियों का उद्देश्य सदन 
की कार्यवाही के अलावा 
मंत्रालयों और सरकार 
के कामकाज की अधिक 
विस्तृत और विषय-विशेष 
समीक्षा के लिए सांसदों को 
मंच उपलब्ध कराना है। 
इन समितियों में अलग-
अलग दलों के सांसद 
शामिल होते हैं और उनकी 
रिपोर्टें संसदीय निगरानी की 
प्रक्रिया का हिस्सा होती हैं।

 पुरुष हॉकी टीम ने मलेशिया को 5-1 से हराया; क्रिकेट में पाक को दी मात, कुश्ती, तीरंदाजी व गोल्फ में भी गोल्ड



समर न्यूज | फरीदकोट

पंजाब के फरीदकोट में टहिणा गांव 
के पास रजवाहे से करीब छह साल 
के अज्ञात बच्चे का शव मिलने से 
सनसनी फैल गई। बच्चे के हाथ-
पैर बारीक लोहे की तार से बंधे हुए 
थे। शरीर पर चोटों के निशान भी 
मिले हैं। परिस्थितियों को देखते हुए 
पुलिस ने हत्या की आशंका जताई 
है और अज्ञात लोगों के खिलाफ 
मामला दर्ज कर जांच शुरू कर 
दी है।
   पुलिस के अनुसार, गांव के 
चौकीदार जगसीर सिंह ने शुक्रवार 
शाम करीब चार बजे धूरकोट 
चहल माइनर में पुल के पास बच्चे 
का शव देखा और इसकी सूचना 
थाना सदर पुलिस को दी। सब-
इंस्पेक्टर सतपाल सिंह के नेतृत्व में 
पुलिस टीम मौके पर पहुंची। सहारा 

सोसायटी के कार्यकर्ताओं की मदद 
से शव को पानी से बाहर निकाला 
गया। प्रारंभिक जांच में बच्चे की 
उम्र करीब छह साल आंकी गई है।
बच्चे ने खाकी रंग की टी-शर्ट, 
काले रंग की हाफ पैंट और सैंडल 
पहन रखे थे। टी-शर्ट पर अंग्रेजी 
में ‘ऑलवेज हैव एटिट्यूड’ लिखा 
हुआ था। पुलिस का कहना है कि 
हाथ-पैरों पर बंधी तार और चोटों 
के निशान इस बात की ओर संकेत 

करते हैं कि बच्चे के साथ हिंसा हुई 
होगी। हालांकि मौत का वास्तविक 
कारण पोस्टमार्टम के बाद ही 
स्पष्ट होगा।
  {पहचान के प्रयास तेज: 
पुलिस ने बच्चे की पहचान के लिए 
आसपास के थाना क्षेत्रों से संपर्क 
किया है और वहां दर्ज गुमशुदगी 
की शिकायतों की जानकारी 
जुटाई जा रही है। शव को गुरु 
गोबिंद सिंह मेडिकल कॉलेज एवं 

अस्पताल की मोर्चरी में पहचान 
और पोस्टमार्टम के लिए रखा गया 
है। पुलिस बच्चे का डीएनए नमूना 
भी लेने की तैयारी कर रही है।
  {अज्ञात के खिलाफ हत्या 
का केस: जांच अधिकारी 
सतपाल सिंह ने बताया कि गांव 
के चौकीदार के बयान के आधार 
पर अज्ञात लोगों के खिलाफ हत्या 
की धारा 103 के तहत मामला दर्ज 
किया गया है। 
   पुलिस यह पता लगाने का 
प्रयास कर रही है कि बच्चा कहां 
से आया और उसे रजवाहे तक 
कैसे पहुंचाया गया। जिस दिशा से 
पानी आ रहा है, वहां के संबंधित 
थानों को भी सूचना दी गई है। 
पहचान होने के बाद जांच को 
आगे बढ़ाने के साथ घटना की पूरी 
परिस्थितियां स्पष्ट करने का प्रयास 
किया जाएगा।

2 खास बातचीतwww.summerexpress.in←←

तरनतारन मंडी में मंत्री ने लिया 
धान खरीद व्यवस्था का जायजा

जैतो में तेज रफ्तार कार ने 
छात्रा को कुचला, मौत

{मंत्री लाल चंद कटारूचक्क 
ने अधिकारियों को दिए 
निर्देश, कहा- किसानों  
की फसल का दाना-दाना 
खरीदा जाएगा

समर न्यूज | तरनतारन

पंजाब के खाद्य, नागरिक आपूर्ति 
एवं उपभोक्ता मामले मंत्री लाल 
चंद कटारूचक्क ने तरनतारन 
अनाज मंडी पहुंचकर धान खरीद 
की व्यवस्थाओं का जायजा लिया। 
उन्होंने खरीद, उठान, भुगतान और 
बारदाने की उपलब्धता की समीक्षा 
की तथा अधिकारियों को किसानों, 
आढ़तियों और मजदूरों को किसी 
तरह की परेशानी नहीं होने देने के 
निर्देश दिए। 
   राज्य में 2026-27 के लिए धान 
की सरकारी खरीद एक अक्तूबर 
से शुरू हो चुकी है। मंत्री ने मंडी 
में किसानों से बातचीत की और 
उनकी फसल की खरीद भी कराई। 
उन्होंने किसानों से अपील की कि 

धान पूरी तरह सूखने के बाद ही 
मंडियों में लाएं, ताकि खरीद में 
अनावश्यक देरी न हो। सरकार 
ने इस सीजन में केंद्रीय पूल के 
लिए 180 लाख मीट्रिक टन धान 
खरीद का लक्ष्य रखा है। राज्य को 
अक्तूबर के लिए 42,786.68 
करोड़ रुपये की नकद ऋण सीमा 
मंजूर हुई है। इससे खरीदे गए धान 
का किसानों को समय पर भुगतान 
सुनिश्चित करने का लक्ष्य है। राज्य 
में खरीद के लिए 1,887 मंडियां 
अधिसूचित की गई हैं।
  {पराली नहीं जलाने की 
अपील: कटारूचक्क ने किसानों 
से पराली नहीं जलाने और पर्यावरण 
संरक्षण में सहयोग की अपील की। 
उन्होंने कहा कि खरीद प्रक्रिया में 
किसानों, आढ़तियों, मजदूरों, मिल 
मालिकों और सरकारी एजेंसियों के 
बीच बेहतर तालमेल जरूरी है। 
सरकार ने मंडियों में बारदाने और 
श्रमिकों के लिए मूलभूत सुविधाओं 
की व्यवस्था का दावा किया है।

{रेलवे फाटक बंद होने पर बाजार 
की ओर मुड़ी कार चाय की 
दुकान में घुसी; दो लोग घायल

समर न्यूज | फरीदकोट

पंजाब के फरीदकोट जिले के जैतो 
में शुक्रवार शाम तेज रफ्तार कार की 
चपेट में आने से 20 वर्षीय बीसीए 
छात्रा अर्शप्रीत कौर की मौत हो गई। 
हादसे में चाय की दुकान संचालक 
बॉबी और उसका भाई प्रिंस कुमार 
घायल हो गए। अर्शप्रीत हरदयाल 
नगर की रहने वाली थी और बठिंडा 
के डीएवी कॉलेज में बीसीए की पढ़ाई 
कर रही थी।
   अर्शप्रीत रेलवे स्टेशन क्षेत्र से 
बाजार की ओर पैदल जा रही थी। इसी 
दौरान बिसनंदी रोड रेलवे फाटक की 
तरफ से आई तेज रफ्तार कार ने उसे 
टक्कर मार दी। इसके बाद अनियंत्रित 
कार सड़क किनारे चाय की दुकान 
में जा घुसी। आसपास के लोगों ने 
घायलों को अस्पताल पहुंचाया, जहां 
चिकित्सकों ने अर्शप्रीत को मृत घोषित 

कर दिया। दोनों घायल उपचाराधीन 
हैं। घायलों ने बताया कि कार पहले 
रेलवे फाटक की ओर गई थी, लेकिन 
फाटक बंद मिलने पर चालक ने वाहन 
को तेजी से वापस बाजार की तरफ 
मोड़ दिया। उनका दावा है कि कार 
के पीछे पुलिस का वाहन भी था और 
चालक उससे बचने के लिए भाग रहा 
था। हालांकि, पुलिस ने अभी इस दावे 
की पुष्टि नहीं की है।
  {कार कब्जे में, जांच जारी: 
जैतो पुलिस ने दुर्घटनाग्रस्त कार को 
कब्जे में लेकर जांच शुरू कर दी है। 
डीएसपी जैतो इकबाल सिंह संधू के 
अनुसार, मृतका के परिजनों के बयान 
दर्ज किए जा रहे हैं और जांच के 
आधार पर आगे कानूनी कार्रवाई की 
जाएगी। पुलिस यह भी जांच रही है कि 
हादसे की वास्तविक परिस्थितियां क्या 
थीं और कार में कौन लोग सवार थे।

एजेंसी | दौसा

राजस्थान के मुख्यमंत्री भजनलाल 
शर्मा ने पंचायतीराज जनप्रतिनिधियों 
के साथ संवाद कर गांवों में चल रहे 
विकास कार्यों और स्थानीय स्तर पर 
किए जा रहे नवाचारों की जानकारी 
ली। राज्य स्तरीय कार्यक्रम जयपुर 
में आयोजित हुआ, जबकि दौसा 
समेत सभी जिलों के जनप्रतिनिधि 
वीडियो कॉन्फ्रेंस के माध्यम से 
इससे जुड़े। दौसा में भांकरी रोड 
स्थित टाउन हॉल में आयोजित 
कार्यक्रम में सरपंचों ने अपने 
कार्यकाल के अनुभव मुख्यमंत्री के 
साथ साझा किए।
   मुख्यमंत्री ने कहा कि सरपंच 
ग्रामीणों की समस्याओं और 
उम्मीदों का पहला केंद्र है। उन्होंने 
जनप्रतिनिधियों से सरकार की 
योजनाओं का लाभ पात्र लोगों तक 
पहुंचाने के लिए ग्रामीणों के साथ 
लगातार संवाद करने का आह्वान 
किया। उन्होंने ग्राम पंचायतों को 
विकास की महत्वपूर्ण इकाई बताते 

हुए पारदर्शिता, जवाबदेही और 
जनभागीदारी पर जोर दिया।
  उत्कृष्ट कार्यों पर सम्मान: 
दौसा में आयोजित कार्यक्रम के 
दौरान विभिन्न ग्राम पंचायतों के 
जनप्रतिनिधियों ने विकास कार्यों 
की जानकारी दी। अधिकारियों की 
मौजूदगी में जनप्रतिनिधियों को 
मुख्यमंत्री का संदेश देकर सम्मानित 
किया गया। जिला परिषद के मुख्य 
कार्यकारी अधिकारी बिरदी चंद 
गंगवाल, अतिरिक्त जिला कलक्टर 
अरविंद शर्मा और अतिरिक्त मुख्य 
कार्यकारी अधिकारी राजेश कुमार 

मीणा समेत विभिन्न विभागों के 
अधिकारी मौजूद रहे। मुख्यमंत्री ने 
बताया कि राज्य में आठ नई जिला 
परिषदें, 94 नई पंचायत समितियां 
और 3,467 नई ग्राम पंचायतें 
बनाई गई हैं। 
   उन्होंने कहा कि गांवों के सर्वांगीण 
विकास के लिए विस्तृत रोडमैप 
तैयार किया जा रहा है और पंचायत 
स्तर पर अटल ज्ञान केंद्र विकसित 
किए जा रहे हैं। इनमें पुस्तकालय, 
ई-पुस्तकालय, ऑनलाइन कोचिंग 
और ई-मित्र जैसी सुविधाएं 
उपलब्ध कराने की योजना है।

एजेंसी| नई दिल्ली

नायरा एनर्जी ने पेट्रोल की कीमत 
में पांच रुपये और डीजल में तीन 
रुपये प्रति लीटर की बढ़ोतरी की है। 
नई दरें शनिवार तड़के से कंपनी के 
पेट्रोल पंपों पर लागू हो गईं। कंपनी 
के देशभर में 7,108 ईंधन केंद्र हैं। 
अंतरराष्ट्रीय बाजार में कच्चे तेल 
और रिफाइंड पेट्रोलियम उत्पादों की 
कीमतों में तेजी से खुदरा बिक्री और 
लागत के बीच अंतर बढ़ गया था। 
इसी दबाव को कम करने के लिए 
कीमतों में संशोधन किया गया है।
   नायरा के पंप पर पेट्रोल की 
कीमत बढ़कर 119.54 रुपये और 
डीजल की 103.64 रुपये प्रति 
लीटर हो गई है। हालांकि, अलग-
अलग राज्यों में स्थानीय कर और 
शुल्क के कारण वास्तविक खुदरा 
दरों में अंतर रहता है। 

समर न्यूज | फरीदकोट

जिला पुलिस के सीआईए स्टाफ जैतो 
ने नशा विरोधी अभियान के तहत एक 
युवक और महिला को 1 किलो 118 
ग्राम हेरोइन के साथ गिरफ्तार किया 
है। आरोपियों की पहचान फिरोजपुर 
के गांव पंजेके उत्तर निवासी साजन 
कुमार और फाजिल्का की लाधुका 
मंडी निवासी राज कौर उर्फ छिंदर के 
रूप में हुई है।
   डीएसपी कोटकपूरा संजीव कुमार 
की मौजूदगी में तलाशी लेने पर हेरोइन 
बरामद हुई। पुलिस ने मोटरसाइकिल 
और दो मोबाइल फोन भी कब्जे में 
लिए हैं। एसपी हेडक्वार्टर जसप्रीत सिंह 
के मुताबिक आरोपी कथित तौर पर 
सीमावर्ती क्षेत्र से हेरोइन लेकर आए थे 
और इसे आगे सप्लाई किया जाना था। 
पुलिस ने थाना सदर कोटकपूरा में 
एनडीपीएस एक्ट के तहत केस दर्ज 
किया है।

समर न्यूज | पठानकोट

पठानकोट में शिवसेना हिंद कोर 
कमेटी के चेयरमैन रवि शर्मा के 
भाई जितेंद्र शर्मा की संदिग्ध मौत के 
मामले में पुलिस ने हत्या का खुलासा 
करने का दावा किया है। पुलिस के 
अनुसार जितेंद्र की हत्या उसके साथ 
करीब नौ साल से काम कर रहे 32 
वर्षीय सुशील शर्मा ने अपने भाई हेमंत 
शर्मा के साथ मिलकर की। दोनों को 
गिरफ्तार कर लिया गया है। पुलिस ने 
वारदात में इस्तेमाल क्रिकेट बैट भी 
बरामद किया है। शुरुआती जांच में 
रंजिश को हत्या की वजह बताया गया 
है। पुलिस अन्य संभावित संलिप्तता 
की भी जांच कर रही है।
  जितेंद्र का शव 28 सितंबर को 
पठानकोट की लक्ष्मी गार्डन कॉलोनी 
स्थित उनके घर के बेडरूम में घायल 
अवस्था में मिला था। शुरुआती तौर 

पर पुलिस ने भारतीय नागरिक सुरक्षा 
प्रक्रिया के तहत कार्रवाई की थी, 
लेकिन परिवार ने हत्या की आशंका 
जताई। तीन चिकित्सकों के पैनल 
ने पोस्टमार्टम किया, जिसके बाद  
पुलिस ने मामले की जांच हत्या के 
कोण से आगे बढ़ाई। परिवार के 
अनुसार जितेंद्र के सिर और गले पर 
चोट के निशान थे।  
  {नींद की दवा देने का आरोप: 
पुलिस जांच के अनुसार सुशील ने 
कथित तौर पर पहले से हत्या की 

योजना बनाई थी। आरोप है कि उसने 
जितेंद्र को कॉफी और बाद में ठंडे पेय 
में नींद की दवा मिलाकर दी। उनके 
अचेत होने के बाद बैट से सिर पर 
वार किया गया और फिर गला दबाया 
गया। पुलिस ने बताया कि आरोपियों 
से पूछताछ और बरामद साक्ष्यों के 
आधार पर जांच आगे बढ़ाई जा रही 
है। हालांकि, हत्या की पूरी परिस्थितियां 
और आरोपों की पुष्टि अदालत में 
साक्ष्यों के आधार पर होगी।
  {परिवार ने जताया था शक: 
रवि शर्मा ने शुरुआत से ही मौत को 
सामान्य घटना मानने पर आपत्ति 
जताई थी और निष्पक्ष जांच की मांग 
की थी। पुलिस के अनुसार अब दोनों 
आरोपियों की गिरफ्तारी के बाद मामले 
में आगे की कानूनी कार्रवाई की जा 
रही है। जांच में सामने आने वाले 
अन्य तथ्यों के आधार पर अतिरिक्त  
कार्रवाई की जाएगी।

{मुख्यमंत्री मान से मुलाकात 
को बताया गलती, कहा- 
नानकसर के अस्पताल से जुड़े 
प्रशासनिक मामले में हुई थी 
बैठक

समर न्यूज | अमृतसर

नानकसर कलेरां, जगरांव के बाबा 
लखा सिंह ने पंजाब के मुख्यमंत्री 
भगवंत मान से मुलाकात को 
लेकर श्री अकाल तख्त साहिब के 
सचिवालय में लिखित स्पष्टीकरण 
और माफी सौंप दी है। उन्होंने 
माना कि अकाल तख्त के निर्देशों 
को देखते हुए उन्हें मुख्यमंत्री से 
मुलाकात नहीं करनी चाहिए थी और 
इसे अपनी गलती बताया। उन्होंने 
कहा कि मुलाकात नानकसर संप्रदाय 
द्वारा संचालित अस्पताल से जुड़े 
प्रशासनिक मामलों को लेकर हुई थी।
   बाबा लखा सिंह ने यह भी स्पष्ट 
किया कि उन्होंने पंजाब सरकार के 
जगत ज्योत श्री गुरु ग्रंथ साहिब 
सत्कार (संशोधन) अधिनियम, 

2026 की प्रशंसा नहीं की थी। 
उनके अनुसार, उनके नाम से कानून 
की सराहना संबंधी बयान प्रकाशित 
होने की जानकारी गलत थी। उन्होंने 
कहा कि सरकार ने अपने स्तर पर 
इस संबंध में जानकारी सार्वजनिक 
की थी।
  {पांच सिंह साहिबान करेंगे 
विचार: अकाल तख्त सचिवालय 
के प्रभारी बगीचा सिंह ने बताया कि 
बाबा लखा सिंह का स्पष्टीकरण 
और माफी जत्थेदार को मिल गई 
है। अब इसे पांच सिंह साहिबान 
की बैठक में रखा जाएगा, जहां 
स्पष्टीकरण पर विचार के बाद आगे 
का निर्णय लिया जाएगा।

{54 वर्षीय टेलर काम से 
घर लौट रहे थे, डंगरखेड़ा के 
पास हुआ हादसा; पत्नी, बेटा 
और बेटी को पीछे छोड़ गए

समर न्यूज | अबोहर

फाजिल्का के अबोहर उपमंडल के 
खिप्पांवाली गांव में शुक्रवार रात 
लावारिस पशु से बाइक टकराने 
से 54 वर्षीय राकेश कुमार की 
मौत हो गई। वह अबोहर में करीब 
25 वर्षों से टेलर का काम करते 
थे और काम खत्म कर बाइक से 
घर लौट रहे थे। 
  डंगरखेड़ा के पास अचानक 
पशु सामने आने से उनकी बाइक 
उससे टकरा गई और वह गंभीर 
रूप से घायल हो गए। सड़क से 
गुजर रहे एक परिचित ने उन्हें 
देखा और परिजनों को सूचना 
दी। परिजन उन्हें अबोहर के 
सिविल अस्पताल ले गए, जहां 
चिकित्सकों ने मृत घोषित कर 
दिया। सड़क पर बेसहारा पशुओं 

के कारण हादसों का खतरा 
बना रहता है। घटना की सूचना 
मिलने पर पुलिस मौके पर पहुंची 
और शव को कब्जे में लेकर 
पोस्टमार्टम के लिए अस्पताल 
की मोर्चरी में रखवाया। पुलिस 
ने हादसे से जुड़े तथ्यों की जांच 
शुरू कर दी है।
  राकेश कुमार अपने पीछे पत्नी, 
एक बेटा और एक बेटी छोड़ 
गए हैं। उनकी अचानक मौत 
से खिप्पांवाली गांव में शोक है। 
परिवार और परिचितों ने सड़क 
पर लावारिस पशुओं की समस्या 
से राहत के लिए प्रभावी कदम 
उठाने की मांग की है।

एजेंसी | भोपाल

केंद्रीय गृह एवं सहकारिता मंत्री अमित 
शाह और मध्य प्रदेश के मुख्यमंत्री 
डॉ. मोहन यादव ने शनिवार को 
भोपाल के भेल दशहरा मैदान में 
राज्य स्तरीय गौपालक सम्मेलन का 
शुभारंभ किया। सम्मेलन में प्रदेश के 
35 हजार से अधिक गौपालक और 
दुग्ध सहकारी समितियों से जुड़े लोग 
शामिल हुए। कार्यक्रम में पशुपालन, 
डेयरी और सहकारिता क्षेत्र से जुड़ी 
कई परियोजनाओं का लोकार्पण, 
भूमिपूजन और हितलाभ वितरण 
किया गया।
  अमित शाह ने उज्जैन में 255 
करोड़ रुपये की लागत से बनने 
वाले अत्याधुनिक डेयरी प्लांट का 
भूमिपूजन किया। इसकी प्रसंस्करण 
क्षमता तीन लाख लीटर प्रतिदिन 
होगी। भोपाल में 16.80 करोड़ रुपये 
की लागत से तैयार फर्मेंटेड प्रोडक्ट 
डेयरी प्लांट तथा करीब 12.40 
करोड़ रुपये की लागत से बनी राज्य 
स्तरीय डेयरी परीक्षण प्रयोगशाला का 

भी शुभारंभ किया गया। शिवपुरी के 
मिनी डेयरी संयंत्र शुरू किया गया।
  गौशालाओं को 101 करोड़ से 
अधिक: कार्यक्रम में जुलाई और 
अगस्त 2026 के लिए पंजीकृत 
गौशालाओं में संरक्षित गोवंश के 
रखरखाव और भरण-पोषण की 
101 करोड़ रुपये से अधिक की 
अनुदान राशि सीधे खातों में भेजी 
गई। राज्य सरकार प्रत्येक संरक्षित 
गोवंश के लिए प्रतिदिन 40 रुपये की 
दर से सहायता देती है। भोपाल और 
इंदौर दुग्ध संघों से जुड़े उत्पादकों 
को करीब 12 करोड़ रुपये का बोनस 
भी वितरित किया गया। सम्मेलन में 
पशुपालन क्षेत्र में उल्लेखनीय कार्य 

करने वाली महिला पशुपालकों को 
सम्मानित किया गया। डॉ. भीमराव 
आंबेडकर कामधेनु योजना के 
तहत स्वीकृति पत्र भी वितरित किए 
गए। इसके साथ ही सहकारी डेयरी 
समितियों के सदस्यों को 15.10 
करोड़ रुपये का लाभांश वितरित 
करने का कार्यक्रम रखा गया।
  शाह ने नए आपराधिक कानूनों के 
क्रियान्वयन व मध्य प्रदेश पुलिस की 
उपलब्धियों पर आधारित राज्य स्तरीय 
प्रदर्शनी का उद्घाटन भी किया। सम्मेलन 
को प्रदेश में डेयरी प्रसंस्करण, दुग्ध 
उत्पादन और पशुपालन से जुड़े ढांचे 
को मजबूत करने की पहल के रूप में 
प्रस्तुत किया गया।

भजनलाल का पंचायतीराज जनप्रतिनिधियों से संवाद

नायरा ने पेट्रोल पांच, 
डीजल तीन रुपये 
तक महंगा किया

युवक और महिला 1.118 
किलो हेरोइन समेत काब ू {नौ साल से साथ काम कर रहे कर्मचारी ने भाई के साथ मिलकर की थी वारदात

मुख्यमंत्री मोहन यादव की मौजूदगी में 101 करोड़ से अधिक की गौशाला सहायता जारी सरपंचों ने गांवों में विकास कार्यों के अनुभव साझा किए, उत्कृष्ट कार्य करने वालों को सम्मान

योगी ने छात्रवृत्ति व शुल्क प्रतिपूर्ति की राशि जारी की, चार वर्गों को मिला लाभ

शिवसेना नेता के भाई की हत्या का खुलासा

बाबा लखा सिंह ने श्री अकाल 
तख्त को सौंपा स्पष्टीकरण

अबोहर में लावारिस पशु से 
टकराकर व्यक्ति की मौत

नायब सैनी ने जनसमस्याओं के 
निपटारे में लापरवाही पर जताई 
नाराजगी, शिकायतकर्ता को 
संतुष्ट करना जरूरी बताया

समर न्यूज | गुरुग्राम

हरियाणा के मुख्यमंत्री नायब सिंह 
सैनी ने जनसमस्याओं के समाधान में 
लापरवाही पर अधिकारियों को सख्त 
चेतावनी दी है। गुरुग्राम में शिकायतों 
की सुनवाई के दौरान उन्होंने एक 
अधिकारी के शिकायत का पूर्ण 
समाधान किए बिना फाइल बंद करने 
पर नाराजगी जताई। 
  मुख्यमंत्री ने स्पष्ट किया कि किसी 
शिकायत को केवल कागजी कार्रवाई 
पूरी होने के आधार पर निपटाया 
हुआ नहीं माना जा सकता। संबंधित 
समस्या का वास्तविक समाधान होना 
और शिकायतकर्ता को कार्रवाई से 
संतुष्ट करना जरूरी है। मुख्यमंत्री ने 

कहा कि यदि अधिकारी निस्तारण 
रिपोर्ट सौंप देते हैं, लेकिन नागरिक 
समस्या बरकरार रहने की बात कहता 
है, तो शिकायत की दोबारा जांच 
की जाएगी। उन्होंने अधिकारियों को 
शिकायतों पर नागरिकों से नियमित 
प्रतिक्रिया लेने और लापरवाही मिलने 
पर जिम्मेदारी तय करने के निर्देश 
दिए। सरकार शिकायतों की निगरानी 
के लिए समानांतर व्यवस्था भी चला 
रही है। मुख्यमंत्री ने संकेत दिया कि 
अधिकारियों की वार्षिक गोपनीय 
रिपोर्ट (एसीआर) में उनके जमीनी 
प्रदर्शन को भी महत्व दिया जाएगा। 

एजेंसी | लखनऊ

उत्तर प्रदेश के मुख्यमंत्री योगी 
आदित्यनाथ ने शनिवार को 4.60 
लाख से अधिक विद्यार्थियों के 
बैंक खातों में 148 करोड़ रुपये 
से ज्यादा की छात्रवृत्ति और शुल्क 
प्रतिपूर्ति की राशि का अंतरण 
किया। लखनऊ के लोक भवन 
में आयोजित कार्यक्रम में उन्होंने 
वितरण प्रक्रिया के पहले चरण की 
शुरुआत की। इस चरण में कुल 
4,60,559 विद्यार्थियों को लाभ 
मिला। राशि सीधे बैंक खातों में 
भेजी गई।
   वितरित राशि में पिछड़ा वर्ग के 
2,23,615 विद्यार्थियों को 60.01 
करोड़ रुपये, अनुसूचित जाति के 
1,59,959 विद्यार्थियों को 64.54 
करोड़ रुपये, सामान्य वर्ग के 
38,084 विद्यार्थियों को 11.43 

करोड़ रुपये और अल्पसंख्यक वर्ग 
के 38,901 विद्यार्थियों को 12.06 
करोड़ रुपये दिए गए। उपलब्ध 
विवरण के अनुसार कुल राशि 
148 करोड़ रुपये से अधिक है।
   सरकार के अनुसार वित्तीय वर्ष 
2025-26 में अब तक 65.95 
लाख से अधिक विद्यार्थियों को 
छात्रवृत्ति और शुल्क प्रतिपूर्ति 
के तहत 4,793 करोड़ रुपये 
से अधिक का लाभ दिया गया 
है। छात्रवृत्ति वितरण प्रक्रिया 
को स्वचालन से जोड़ा गया है। 

सरकार का कहना है कि इससे 
आवेदन से भुगतान तक की प्रक्रिया 
अधिक व्यवस्थित हुई है और पात्र 
विद्यार्थियों तक राशि समय पर 
पहुंचाने में मदद मिल रही है।
   इस योजना के तहत पात्र 
विद्यार्थियों को उनकी श्रेणी और 
पात्रता के अनुसार छात्रवृत्ति तथा 
निर्धारित शुल्क की प्रतिपूर्ति दी 
जाती है। इस चरण का भुगतान 
प्रत्यक्ष लाभ अंतरण के जरिए किया 
गया, जिससे राशि सीधे लाभार्थियों 
के खातों तक पहुंचती है।

पेयजल, सिंचाई, स्वास्थ्य, सीवरेज 
और सड़क परियोजनाओं की 
शुरुआत की; ग्रामीण अर्थव्यवस्था 
मजबूत करने पर जोर

समर न्यूज | शिमला

हिमाचल प्रदेश के मुख्यमंत्री सुखविंद्र 
सिंह सुक्खू ने शुक्रवार को शिमला 
जिले के रामपुर विधानसभा क्षेत्र 
में 232.93 करोड़ रुपये की लागत 
वाली 28 विकास परियोजनाओं का 
लोकार्पण और शिलान्यास किया। 
कार्यक्रम शिंगला हेलीपैड में हुआ।
   इन परियोजनाओं में पेयजल, 
सीवरेज, सिंचाई, स्वास्थ्य, सड़क और 
पुल निर्माण से जुड़े कार्य शामिल हैं। 
मुख्यमंत्री ने भड़ावली पंचायत के गांवों 
के लिए 4.83 करोड़ रुपये की उठाऊ 
पेयजल योजना, धाकोलड़ में 8.36 
करोड़ रुपये की सीवरेज प्रणाली और 
देवनगर पंचायत में 2.56 करोड़ रुपये 

की प्रवाह सिंचाई योजना का उद्घाटन 
किया। खनेरी अस्पताल को सीवरेज 
नेटवर्क से जोड़ने वाली 71 लाख रुपये 
की परियोजना भी शुरू की गई।
   सुक्खू ने देलठ में 2.56 करोड़ 
रुपये से बने प्राथमिक स्वास्थ्य केंद्र 
भवन और गानवी खड्ड पर 1.84 
करोड़ रुपये के बैली पुल का भी 
लोकार्पण किया। इसके अलावा कई 
सड़कों और पुलों की आधारशिला 
रखी गई। इनमें टिक्कर-जरोळ-गहान-
ननखड़ी-खमाड़ी सड़क के उन्नयन के 
लिए करीब 35.93 करोड़ रुपये की 
परियोजना प्रमुख है। 

शिकायत का समाधान किए बिना 
फाइल बंद करने पर लगाई फटकार

4.60 लाख के खातों में पहुंचे 148 करोड़सुक्खू ने किया 232.93 करोड़ की 28 
परियोजनाओं का लोकार्पण-शिलान्यास

150 किमी के नए मार्ग की 
डीपीआर तैयार करने की प्रक्रिया 
शुरू, मुजफ्फरनगर-रुड़की-हरिद्वार 
होते हुए ऋषिकेश तक पहुंचेगा

एजेंसी | मुजफ्फरनगर

दिल्ली-गाजियाबाद-मेरठ नमो भारत 
कॉरिडोर के विस्तार की योजना अब 
आगे बढ़ रही है। प्रस्तावित परियोजना 
के तहत मेरठ के मोदीपुरम से ऋषिकेश 
के लक्ष्मण झूला क्षेत्र तक करीब 150 
किलोमीटर लंबा नया कॉरिडोर बनाया 
जाएगा। उत्तराखंड के मुख्यमंत्री पुष्कर 
सिंह धामी ने बताया कि इसके लिए 
विस्तृत परियोजना रिपोर्ट (डीपीआर) 
तैयार करने की प्रक्रिया शुरू हो चुकी 
है। उत्तर प्रदेश और उत्तराखंड सरकार 
के साथ राष्ट्रीय राजधानी क्षेत्र परिवहन 
निगम के बीच परियोजना को आगे 
बढ़ाने पर सहमति बन चुकी है।
   प्रस्तावित कॉरिडोर का करीब 72 
किलोमीटर हिस्सा उत्तर प्रदेश और 
78 किलोमीटर उत्तराखंड में होगा। 
मोदीपुरम से शुरू होकर मार्ग दौराला, 

खतौली, मुजफ्फरनगर और पुरकाजी 
होते हुए उत्तराखंड में प्रवेश करेगा। 
इसके बाद रुड़की और हरिद्वार होते हुए 
ऋषिकेश तक पहुंचने का प्रस्ताव है। 
हरिद्वार में हरकी पैड़ी और ऋषिकेश 
में लक्ष्मण झूला क्षेत्र को भी संभावित 
मार्ग में शामिल किया गया है। अंतिम 
स्टेशन और एलाइनमेंट डीपीआर तथा 
सर्वे के बाद तय होंगे।
  तीन घंटे में दिल्ली-ऋषिकेश 
सफर: मौजूदा दिल्ली-मेरठ नमो 
भारत कॉरिडोर करीब 82 किलोमीटर 
लंबा है। विस्तार के बाद दिल्ली से 
ऋषिकेश तक कुल दूरी लगभग 
230 किलोमीटर होगी। नमो भारत 
की अधिकतम परिचालन गति 160 
किलोमीटर प्रति घंटा है और प्रस्तावित 
पूरे मार्ग पर यात्रा करीब तीन घंटे में 
पूरी होने का अनुमान है। 

मेरठ से ऋषिकेश तक बढ़ेगा 
नमो भारत कॉरिडोर: धामी

भोपाल में गौपालक सम्मेलन में पहुंचे शाह

फरीदकोट में रजवाहे से छह साल के बच्चे का शव बरामद
हाथ-पैर बारीक लोहे की तार से बंधे मिले, हत्या की आशंका में अज्ञात के खिलाफ केस

पूर्व भारतीय हॉकी कप्तान और 
जालंधर कैंट से विधायक परगट 
सिंह ने पंजाब प्रदेश कांग्रेस कमेटी 
के नए अध्यक्ष की जिम्मेदारी 
संभालने के बाद पार्टी को मजबूत 
करने और लोगों की सेवा करने का 
संकल्प जताया है। 
  कांग्रेस ने अमरिंदर सिंह राजा 
वड़िंग के इस्तीफे के बाद शुक्रवार 
को परगट सिंह को प्रदेश अध्यक्ष 
नियुक्त किया। नियुक्ति के बाद 
परगट सिंह ने पार्टी नेतृत्व का 
आभार जताते हुए कहा कि वह 
पूरी निष्ठा के साथ संगठन को 
मजबूत करने और पंजाब के लोगों 
की सेवा के लिए काम करेंगे।
  परगट सिंह ने कांग्रेस अध्यक्ष 
मल्लिकार्जुन खरगे, राहुल गांधी, 
सोनिया गांधी, प्रियंका गांधी वाड्रा, 

केसी वेणुगोपाल, पंजाब कांग्रेस 
प्रभारी सचिन पायलट और पार्टी 
के वरिष्ठ नेताओं का जिम्मेदारी 

सौंपने के लिए धन्यवाद किया। 
उन्होंने कहा कि हॉकी में भारतीय 
टीम की कप्तानी ने उन्हें टीम 

भावना और नेतृत्व का महत्व 
सिखाया है। उनका कहना है कि 
अध्यक्ष के रूप में उनका काम 
पूरी टीम को साथ लेकर आगे 
बढ़ना है और वह सभी नेताओं 
तथा कार्यकर्ताओं के साथ मिलकर 
काम करेंगे।
   नए प्रदेश अध्यक्ष के सामने 
सबसे तत्काल चुनौती पार्टी के 
विभिन्न नेताओं और गुटों के बीच 
बेहतर समन्वय कायम करने की है। 
पंजाब कांग्रेस में पिछले कुछ समय 
से आंतरिक मतभेदों की चर्चा रही 
है। पूर्व प्रदेश अध्यक्ष राजा वड़िंग 
ने राहुल गांधी से मुलाकात के बाद 
अपना इस्तीफा सौंपा था। उन्होंने 
कहा था कि उन्होंने पंजाब की 
जमीनी स्थिति, अपने साढ़े चार 
साल के अनुभव और संगठन के 
सामने मौजूद चुनौतियों से पार्टी 
नेतृत्व को अवगत कराया। वड़िंग 

ने सचिन पायलट की भूमिका को 
लेकर अपनी आशंका भी व्यक्त 
की थी, लेकिन साथ ही स्पष्ट 
किया था कि उनके पास इसे 
साबित करने के लिए कोई ठोस 
प्रमाण नहीं है।
   परगट सिंह की नियुक्ति ऐसे 
समय हुई है जब पंजाब विधानसभा 
के अगले चुनाव की तैयारियां धीरे-
धीरे तेज हो रही हैं। पार्टी के सामने 
प्रदेश संगठन को सक्रिय करने, 
बूथ स्तर तक कार्यकर्ताओं के साथ 
समन्वय बढ़ाने और वरिष्ठ नेताओं 
के बीच बेहतर तालमेल कायम 
करने की जिम्मेदारी होगी। परगट 
सिंह ने संकेत दिया है कि वह 
व्यक्तिगत समीकरणों के बजाय 
टीम भावना के साथ संगठन को 
आगे ले जाने पर जोर देंगे। उन्होंने 
कहा कि वह सभी को साथ लेकर 
चलने की कोशिश करेंगे।

समर न्यूज | पटियाला

पंजाब विधानसभा चुनाव 2027 से 
पहले भारतीय जनता पार्टी के लिए 
पंजाब में चुनौती केवल चुनावी सीटों 
की संख्या बढ़ाने की नहीं, बल्कि 
विभिन्न सामाजिक और क्षेत्रीय समूहों 
के बीच स्थायी राजनीतिक आधार 
बनाने की भी है। 
   पार्टी ने नए प्रदेश अध्यक्ष केवल 
सिंह ढिल्लों के नेतृत्व में संगठन में 
बदलाव किए हैं और राष्ट्रीय नेतृत्व 
लगातार राज्य का दौरा कर रहा है। 
पार्टी के सामने पुराने कार्यकर्ताओं की 
अपेक्षाओं, नए नेताओं के समायोजन 
और संगठनात्मक एकजुटता को 
साथ लेकर चलने का प्रश्न भी है। 
पार्टी ने राज्य में अपनी संगठनात्मक 
गतिविधियां तेज कर दी हैं। सितंबर 
में पार्टी ने करीब 4,000 किलोमीटर 
की ‘नशामुक्त पंजाब यात्रा’ के जरिए 

सभी 117 विधानसभा क्षेत्रों तक 
पहुंच बनाने की कोशिश की। 13 दिन 
चले अभियान का समापन जालंधर 
में केंद्रीय गृह मंत्री अमित शाह की 
रैली के साथ हुआ। शाह ने पंजाब में 
नशे के खिलाफ कार्रवाई को चुनावी 
अभियान के प्रमुख मुद्दों में शामिल 
करते हुए दिसंबर 2029 तक राज्य 
को नशामुक्त बनाने का लक्ष्य रखा। 
यात्रा के दौरान पार्टी ने नशे के साथ 
गैंगस्टरवाद और सीमावर्ती सुरक्षा को 
भी प्रमुख मुद्दों के रूप में उठाया। 
पठानकोट से अभियान शुरू करने के 

पीछे सीमावर्ती जिलों की परिस्थितियों 
को राजनीतिक संदेश से जोड़ने की 
कोशिश भी दिखाई दी। पार्टी नेताओं 
ने नशे से प्रभावित परिवारों से संपर्क 
कर उनकी समस्याएं सुनीं। नशामुक्ति 
यात्रा के बाद भाजपा ने संगठनात्मक 
समीक्षा पर ध्यान केंद्रित किया है। दो 
अक्टूबर तक चले रणनीतिक विचार-
विमर्श में जिला अध्यक्षों और अन्य 
पदाधिकारियों को चुनावी तैयारियों से 
संबंधित जिम्मेदारियां सौंपी गईं। पार्टी 
नेतृत्व ने जमीनी स्तर पर संगठन 
की क्षमता, खासकर ग्रामीण क्षेत्रों में 

मौजूदगी और बूथ स्तर के ढांचे का 
आकलन किया। भाजपा ने इससे 
पहले राज्य के करीब 25 हजार बूथों 
पर अपनी मौजूदगी मजबूत करने की 
योजना बनाई थी। इसके अलावा 622 
मंडलों और छह हजार से अधिक उप-
मंडलों के संगठनात्मक ढांचे पर भी 
काम करने की बात सामने आई थी।
{ग्रामीण पंजाब बड़ी चुनौती: 
भाजपा के सामने सबसे महत्वपूर्ण 
संगठनात्मक प्रश्न ग्रामीण पंजाब में 
अपनी राजनीतिक पहुंच बढ़ाने का है। 
पार्टी का पारंपरिक प्रभाव शहरी और 
कुछ अर्धशहरी क्षेत्रों में अधिक रहा 
है, जबकि राज्य की बड़ी आबादी 
कृषि और ग्रामीण अर्थव्यवस्था से 
जुड़ी है। किसान आंदोलन के बाद 
भाजपा के प्रति ग्रामीण क्षेत्रों में बने 
राजनीतिक मतभेदों के बीच किसानों 
तक दोबारा पहुंच बनाना पार्टी के 
लिए महत्वपूर्ण कार्य रहेगा।

समर न्यूज | चंडीगढ़

शिरोमणि अकाली दल (शिअद) 
ने 2027 के पंजाब विधानसभा 
चुनाव से पहले अपनी राजनीतिक 
गतिविधियों में युवाओं और पहली 
बार मतदान करने वाले मतदाताओं 
पर विशेष ध्यान देना शुरू किया है। 
   इसी क्रम में पार्टी अध्यक्ष सुखबीर 
सिंह बादल ने पटियाला के खालसा 
कॉलेज में ‘वाइब पंजाब दी’ नाम से 
युवा संवाद कार्यक्रम में विद्यार्थियों 
से सीधे बातचीत की। कार्यक्रम 
में पारंपरिक राजनीतिक भाषण के 
बजाय सवाल-जवाब का प्रारूप 
रखा गया, जिसमें युवाओं ने राज्य 
की कानून-व्यवस्था, रोजगार, 

बेरोजगारी, अर्थव्यवस्था, कर्ज 
और कृषि से जुड़े सवाल पूछे। एक 
अक्टूबर को आयोजित इस कार्यक्रम 
में 18 से 25 वर्ष आयु वर्ग के 
विद्यार्थियों की भागीदारी रही। रिपोर्टों 
के अनुसार बड़ी संख्या में छात्रों ने 
सवाल भेजे और उनमें से करीब 10 
सवालों के जवाब मंच से दिए गए। 
   बातचीत के दौरान राजनीतिक 
मुद्दों के साथ सुखबीर बादल के 
निजी जीवन, खान-पान, परिवार 
और बेटियों के साथ उनके संबंधों 
से जुड़े सवाल भी पूछे गए। इस 
अनौपचारिक प्रारूप के जरिए शिअद 
नेतृत्व ने युवा मतदाताओं के साथ 
सीधे संवाद बनाने की कोशिश की। 
कृषि से जुड़े सवालों के जवाब में 

सुखबीर बादल ने पंजाब में गेहूं-धान 
के मौजूदा फसल चक्र में बदलाव 
और आधुनिक तकनीक के इस्तेमाल 
पर जोर दिया। उन्होंने अपने स्तर पर 
बिना मिट्टी वाली खेती के प्रयोग का 
भी उल्लेख किया। उन्होंने कहा कि 
यदि शिअद की सरकार बनती है तो 
तकनीक आधारित खेती को बढ़ावा 
देने के लिए किसानों को 80 प्रतिशत 
तक सब्सिडी देने की नीति अपनाई 
जा सकती है। 
  यह पार्टी अध्यक्ष का राजनीतिक 
वादा और प्रस्ताव है, जिसे आगामी 
चुनावी कार्यक्रम के संदर्भ में देखा 
जा रहा है। राज्य के कर्ज को लेकर 
भी विद्यार्थियों ने सवाल किए। 
सुखबीर बादल ने विकास कार्यों 

के लिए लिए जाने वाले कर्ज और 
नियमित खर्चों के लिए लिए जाने 
वाले कर्ज में अंतर करने की बात 
कही। उन्होंने अपने जवाब में पंजाब 
के कर्ज संबंधी कुछ आंकड़ों का 
भी उल्लेख किया। इन आंकड़ों 
को उन्होंने पिछली शिअद सरकारों 

के कार्यकाल और बाद के वर्षों से 
जोड़कर पेश किया।
  }पारंपरिक आधार से आगे 
बढ़ने की कोशिश: शिअद का यह 
कार्यक्रम ऐसे समय हुआ है जब 
पार्टी अगले विधानसभा चुनाव के 
लिए अपने संगठन और जनसंपर्क 

अभियान को विस्तार दे रही है। 
पार्टी पहले अपने पारंपरिक समर्थक 
वर्ग तक पहुंच के लिए 43 रैलियां 
कर चुकी है और अब युवाओं के 
बीच संपर्क बढ़ाने पर जोर दे रही 
है। ‘वाइब पंजाब दी’ इसी व्यापक 
जनसंपर्क रणनीति का हिस्सा है। 
पार्टी की युवा इकाई के अनुसार 
इस तरह के कार्यक्रम आने वाले 
समय में पंजाब के अन्य हिस्सों में 
भी आयोजित किए जाएंगे। इसका 
उद्देश्य युवाओं से सीधे उनके मुद्दे 
सुनना और उन्हें पार्टी के संवाद 
कार्यक्रमों से जोड़ना है। पहली बार 
मतदान करने वाले युवाओं की 
भागीदारी को देखते हुए सभी दलों 
के लिए यह वर्ग महत्वपूर्ण रहेगा।

}घर-घर अभियान की तैयारी...
शिअद ने छह अक्टूबर से पंजाब 
की सभी 117 विधानसभा सीटों में 
घर-घर संपर्क अभियान शुरू करने 
की घोषणा की है। पार्टी के अनुसार 
इस अभियान में लोगों से आगामी 
चुनाव के घोषणापत्र के लिए सुझाव 
लिए जाएंगे। अभियान की शुरुआत 
अटारी से करने की योजना है और 
इसे 25 अक्टूबर तक पूरा करने की 
बात कही गई है। पार्टी ने घोषणापत्र 
जारी करने के लिए एक नवंबर की 
तारीख भी घोषित की है।
}नवंबर में बस यात्रा: सुखबीर 
सिंह बादल नवंबर में राज्यव्यापी 
बस यात्रा भी शुरू करेंगे। घोषित 
कार्यक्रम के अनुसार इसकी शुरुआत 

10 नवंबर को तलवंडी साबो से 
प्रस्तावित है। इसके अलावा सांसद 
हरसिमरत कौर बादल की ‘मावां-
धियां इंसाफ यात्रा’ के अगले चरण 
को भी तेज करने की घोषणा की गई 
है। इस अभियान में महिलाओं और 
नशे से जुड़े मुद्दों को उठाने की बात 
कही गई है। इस तरह ‘वाइब पंजाब 
दी’, घर-घर संपर्क अभियान और 
प्रस्तावित बस यात्रा के जरिए शिअद 
ने 2027 के चुनाव से पहले अपने 
जनसंपर्क कार्यक्रमों का अगला चरण 
तय किया है। आने वाले महीनों में 
पार्टी के युवा संवाद में उठाए गए मुद्दों 
को उसके घोषणापत्र और चुनावी 
अभियान में किस तरह शामिल किया 
जाता है, यह महत्वपूर्ण रहेगा।

समर न्यूज | बठिंडा

पंजाब विधानसभा चुनाव 2027 
के लिए आम आदमी पार्टी (आप) 
ने चुनावी अभियान को तेज करते 
हुए सरकार के साढ़े चार साल के 
कामकाज को मुख्य आधार बनाया है। 
पार्टी ने सितंबर में लुधियाना से चुनावी 
अभियान शुरू किया और मुख्यमंत्री 
भगवंत मान ने सरकार की योजनाओं 
व उपलब्धियों को जनता तक पहुंचाने 
के लिए पैंफलेट जारी किया। 
  इसके बाद धुरी से घर-घर संपर्क 
अभियान शुरू किया गया। पार्टी का 
कहना है कि कार्यकर्ता राज्य के हर घर 
तक पहुंचकर सरकार के कामकाज 
की जानकारी देंगे और लोगों से संवाद 
करेंगे। आप के चुनावी अभियान का 
एक प्रमुख हिस्सा ‘मान दा मुनाफा’ 
है। इसके तहत पार्टी सरकार की मुफ्त 
बिजली, स्वास्थ्य, शिक्षा, रोजगार और 
महिलाओं के लिए आर्थिक सहायता 
जैसी योजनाओं को परिवारों को मिलने 
वाले लाभ से जोड़कर पेश कर रही है। 
मुख्यमंत्री मान ने दावा किया है कि 

सरकार ने 2022 में किए गए वादों 
को पूरा किया है। दूसरी ओर, विपक्ष 
इन दावों और सरकार के प्रदर्शन पर 
सवाल उठा रहा है। इसलिए चुनावी 
अभियान में उपलब्धियों के साथ 
विपक्षी सरकारों के पिछले रिकॉर्ड को 
भी मुद्दा बनाया जा रहा है। 
   पार्टी ने केवल सरकार के कामकाज 
के प्रचार के बजाय संगठन को भी 
चुनावी मोड में लाने की तैयारी की 
है। सितंबर में पार्टी की ओर से 
25,332 बूथों और करीब 2.68 
लाख बूथ समिति सदस्यों के जरिए 
घर-घर संपर्क की योजना बताई 
गई थी। पार्टी नेतृत्व के अनुसार 

सदस्यता अभियान भी इसके साथ 
चलाया जा रहा है। इससे आप का 
प्रयास सरकारी योजनाओं के प्रचार 
को संगठनात्मक नेटवर्क से जोड़ने 
का है। इसके अलावा पार्टी ने 117 
विधानसभा क्षेत्रों में जमीनी फीडबैक 
जुटाने और संभावित उम्मीदवारों की 
पहचान की प्रक्रिया भी शुरू कर दी है। 
प्रत्येक विधानसभा क्षेत्र में सेक्टर स्तर 
पर जिम्मेदारियां तय किए जाने की 
जानकारी सामने आई है। इससे संकेत 
मिलता है कि पार्टी उम्मीदवारों और 
स्थानीय संगठन से संबंधित फैसलों 
के लिए चुनाव से पहले पर्याप्त समय 
रखना चाहती है।

}नशा बना प्रमुख चुनावी मुद्दा: नशे 
का मुद्दा आप के लिए इस चुनाव में 
महत्वपूर्ण चुनौती है। भाजपा ने हाल 
में ‘नशामुक्त पंजाब यात्रा’ के जरिए 
राज्य की सभी 117 विधानसभा 
सीटों तक पहुंच बनाई और जालंधर 
में इसके समापन पर केंद्रीय गृह मंत्री 
अमित शाह ने आप सरकार पर नशे 
के मुद्दे को लेकर हमला किया। कांग्रेस 
और अन्य राजनीतिक दल भी इस 
विषय को उठाते रहे हैं। आप सरकार 
अपने कार्यकाल में नशे के खिलाफ 
की गई कार्रवाई को सामने रख रही है।
}वित्तीय दबाव और कर्मचारी मुद्दे: 
सरकार के सामने वित्तीय प्रबंधन 
भी एक अहम प्रशासनिक चुनौती 
है। हाल की रिपोर्टों में कर्मचारियों 
की लंबित मांगों, महंगाई भत्ते के 
बकाये, पुरानी पेंशन योजना की मांग 
और किसानों से जुड़े बिजली, खाद 
तथा सरकारी खरीद जैसे मुद्दों का 
उल्लेख हुआ है। साथ ही महिलाओं 
को आर्थिक सहायता, खाद्यान्न और 
अन्य कल्याणकारी योजनाओं के लिए 
संसाधन जुटाना महत्वपूर्ण रहेगा।

समर न्यूज | अमृतसर

अमृतपाल सिंह के नेतृत्व वाला अकाली 
दल ‘वारिस पंजाब दे’ 2027 के पंजाब 
विधानसभा चुनाव को ध्यान में रखते 
हुए अपने संगठन के विस्तार में जुटा 
है। वारिस पंजाब दे के सामने पंथक 
राजनीति के अपने आधार को पंजाब के 
व्यापक सामाजिक और क्षेत्रीय समूहों 
तक ले जाने की चुनौती भी है। 
  हाल में पूर्व प्रवर्तन निदेशालय 
अधिकारी निरंजन सिंह संगठन से 
जुड़े, लेकिन चार दिन बाद उन्होंने 
कुछ मुद्दों पर असहमति का हवाला 
देकर खुद को अलग कर लिया। 
उन्होंने सार्वजनिक जीवन में संविधान 
के दायरे में आचरण की आवश्यकता 
पर जोर दिया। इससे संगठन के 
राजनीतिक संदेश और संवैधानिक 
स्थिति को लेकर बहस भी सामने 
आई। 2024 के लोकसभा चुनाव में 
खडूर साहिब से निर्दलीय उम्मीदवार 
के रूप में अमृतपाल सिंह की जीत 
के बाद संगठन को चुनावी राजनीति 
में आधार मिला। अब संगठन ने 

विधानसभा स्तर पर अपना ढांचा तैयार 
करना शुरू कर दिया है। सितंबर में 
कई विधानसभा क्षेत्रों के लिए हलका 
प्रभारियों की नियुक्तियां की गईं। इनमें 
तलवंडी साबो के लिए मनदीप सिंह 
सिद्धू और मौर के लिए लखा सिधाना 
शामिल हैं। पार्टी ने उम्मीदवारों के 
चयन के लिए पांच सदस्यीय संसदीय 
बोर्ड भी बनाया है।
   संगठन ने पंजाब के अलग-अलग 
क्षेत्रों में अपना आधार बढ़ाने के साथ 
युवाओं और ग्रामीण मतदाताओं तक 
पहुंच बनाने पर जोर दिया है। वरिष्ठ 
नेता मनप्रीत सिंह अयाली के अनुसार 
संगठन का मुख्य आधार ग्रामीण क्षेत्र 
और युवा हैं। उन्होंने कहा है कि किसी 

राजनीतिक दल के साथ गठबंधन का 
फैसला ‘संगत’ की राय के आधार 
पर होगा। फिलहाल उन्होंने किसी 
मुख्यधारा के दल के साथ गठबंधन से 
इनकार किया है।
}उम्मीदवारों के चयन पर जोर...
वारिस पंजाब दे ने चुनावी तैयारी को 
केवल खडूर साहिब क्षेत्र तक सीमित 
न रखने के संकेत दिए हैं। जून में 
फरीदकोट में हुई बैठक में संगठन 
के नेताओं ने पंजाब के विभिन्न क्षेत्रों 
में चुनाव लड़ने की तैयारी की बात 
कही थी। मालवा क्षेत्र पर विशेष 
ध्यान देने के संकेत भी दिए गए। 
जुलाई में मनप्रीत सिंह अयाली ने 
कहा था कि अमृतपाल सिंह को पार्टी 
का मुख्यमंत्री पद का चेहरा बनाया 
जाएगा और संगठन पंथक मुद्दों के 
साथ हिंदू-सिख एकता तथा पंजाब के 
आर्थिक विकास को भी अपने एजेंडे 
में रखने की बात कर रहा है।
}पंजीकरण सबसे बड़ी प्रक्रिया: 
संगठन के सामने एक महत्वपूर्ण 
संस्थागत चुनौती चुनाव आयोग 
में राजनीतिक दल के रूप में 

औपचारिक पंजीकरण की है। जनवरी 
2025 में पंजीकरण के लिए आवेदन 
किया गया था, लेकिन सितंबर 2026 
तक इस पर अंतिम निर्णय नहीं हुआ। 
मामले में दिल्ली हाईकोर्ट में सुनवाई 
हुई। चुनाव आयोग ने अदालत के 
समक्ष पंजीकरण से जुड़े कुछ राष्ट्रीय 
सुरक्षा संबंधी इनपुट का उल्लेख 
किया है। संगठन ने इन आपत्तियों 
पर सवाल उठाते हुए चुनाव आयोग 
पर दबाव में काम करने का आरोप 
लगाया है। ये आरोप संगठन के हैं 
और चुनाव आयोग की प्रक्रिया पर 
अदालत में विचार चल रहा है।
}अकाली दल से सीधा मुकाबला: 
वारिस पंजाब दे की सक्रियता का 
असर अकाली राजनीति के पारंपरिक 
आधार पर भी पड़ रहा है। शिरोमणि 
अकाली दल के नेता सुखबीर सिंह 
बादल ने कई सभाओं में अमृतपाल 
सिंह और वारिस पंजाब दे को 
निशाना बनाया है। दूसरी ओर, वारिस 
पंजाब दे के नेता अकाली दल के 
मौजूदा राजनीतिक आधार पर सवाल 
उठाते रहे हैं।

समर न्यूज | मानसा

मानसा जिले में मतदाता सूचियों के 
विशेष गहन पुनरीक्षण (एसआईआर) 
की प्रक्रिया पूरी हो गई है। इस दौरान 
जिले में 69,643 मतदाताओं को 
नोटिस जारी किए गए थे। इनमें से 
69,324 मतदाताओं ने आपत्तियों के 
जवाब में आवश्यक दस्तावेज और 
जानकारी उपलब्ध कराई। 
   वहीं, 319 मतदाताओं के नाम 
मतदाता सूची में बरकरार नहीं रखे जा 
सके। अधिकारियों के अनुसार इनमें 
मृत्यु और पता बदलने सहित विभिन्न 
कारण शामिल हैं। जिला निर्वाचन 
अधिकारी एवं उपायुक्त नवजोत 
कौर ने बताया कि एसआईआर के 
दौरान मतदाता रिकॉर्ड की जांच और 
आवश्यक दस्तावेजों के सत्यापन 
की प्रक्रिया पूरी कर ली गई है। जिन 
मतदाताओं को नोटिस जारी हुए थे, 

उनमें से लगभग सभी ने निर्धारित 
प्रक्रिया के तहत अपने दावे या 
दस्तावेज प्रस्तुत किए। जांच के बाद 
319 नामों को सूची में शामिल नहीं 
रखा गया। प्रशासन के अनुसार मानसा 
जिले की अंतिम मतदाता सूची 12 
अक्टूबर को प्रकाशित की जाएगी। 
इसके बाद मतदाता अपने नाम, पते 
और अन्य विवरण की जांच कर 
सकेंगे। प्रशासन ने मतदाताओं की 
सहायता के लिए जिला प्रशासनिक 
परिसर और उपमंडल स्तर के 

प्रशासनिक परिसरों में हेल्प डेस्क भी 
चालू रखने का निर्णय लिया है। यहां 
मतदाता सूची से संबंधित जानकारी 
और समस्याओं के समाधान में 
सहायता दी जाएगी।
{पंजाब में एसआईआर अंतिम चरण 
में: मानसा में प्रक्रिया पूरी होने के 
साथ पंजाब में एसआईआर का काम 
भी अंतिम चरण में पहुंच गया है। 
राज्य में 99.21 प्रतिशत काम पूरा 
हो चुका है और 117 विधानसभा 
क्षेत्रों में से 55 में प्रक्रिया पूरी हो 

चुकी है। मानसा के अलावा मोगा, 
शहीद भगत सिंह नगर, तरनतारन, 
फरीदकोट, संगरूर, पटियाला और 
मलेरकोटला जिले भी एसआईआर 
की प्रक्रिया पूरी कर चुके हैं।
{मतदाताओं की सुविधा पर जोर...
राज्य निर्वाचन मशीनरी ने लंबित 
मामलों में मतदाताओं की सुविधा 
के लिए बूथ स्तर के अधिकारियों 
के माध्यम से संपर्क करने और 
जरूरत पड़ने पर दस्तावेज जुटाने 
की व्यवस्था की है। अधिकारियों 
का कहना है कि एसआईआर का 
उद्देश्य मतदाता सूची को अद्यतन 
करना और पात्र मतदाताओं के 
नाम सुनिश्चित करना है। पंजाब 
में पहले चरण की जांच के 
दौरान अनुपस्थित, स्थायी रूप 
से स्थानांतरित, मृत और दोहरी 
प्रविष्टियों वाले मतदाताओं के रिकॉर्ड 
की भी पहचान की गई थी। 

हॉकी के मैदान से राजनीति तक लंबा सफर, जालंधर कैंट से लगातार तीन बार विधायक; 2027 के विधानसभा चुनाव से पहले बड़ी जिम्मेदारी

 हॉकी से राजनीति तक सफर
पंजाब कांग्रेस की कमान परगट के हाथ, बोले- सभी को साथ लेकर चलेंगे

कामकाज के रिकॉर्ड के साथ घर-घर पहुंचेगी आप वारिस पंजाब दे के लिए व्यापक जनाधार की परीक्षा

शिरोमणि अकाली दल का युवाओं पर फोकस, ‘वाइब पंजाब दी’ से नई पीढ़ी से संवाद

नए सामाजिक आधार की तलाश में भाजपा मानसा में विशेष गहन पुनरीक्षण का काम पूरा

परगट सिंह का सार्वजनिक जीवन 
हॉकी से शुरू हुआ। जालंधर के 
मीठापुर में जन्मे परगट भारतीय 
हॉकी टीम के प्रमुख डिफेंडर रहे और 
उन्होंने 1988, 1992 तथा 1996 के 
ओलंपिक में भारत का प्रतिनिधित्व 
किया। उन्होंने 1992 बार्सिलोना और 
1996 अटलांटा ओलंपिक में भारतीय 
टीम की कप्तानी की। अटलांटा 
ओलंपिक के उद्घाटन समारोह में वह 
भारत के ध्वजवाहक भी रहे। खेल 
में योगदान के लिए उन्हें 1989 में 
अर्जुन पुरस्कार और 1998 में पद्मश्री 
से सम्मानित किया गया। बाद में वह 
भारतीय राष्ट्रीय हॉकी टीम के कोच 
भी रहे। राजनीति में उन्होंने 2012 में 
शिरोमणि अकाली दल के टिकट पर 
जालंधर कैंट से विधानसभा चुनाव 
जीतकर प्रवेश किया। 2016 में 

अकाली दल से अलग होने के बाद 
वह नवजोत सिंह सिद्धू सहित अन्य 
नेताओं के साथ आवाज-ए-पंजाब से 
जुड़े और इसके बाद कांग्रेस में शामिल 
हुए। कांग्रेस के टिकट पर उन्होंने 
2017 और 2022 में भी जालंधर कैंट 
सीट जीती। इस तरह वह लगातार तीन 
बार इस सीट से विधायक चुने गए हैं।
{मंत्री और संगठन में जिम्मेदारियां...
चरणजीत सिंह चन्नी के नेतृत्व वाली 
पंजाब सरकार में परगट सिंह सितंबर 
2021 से मार्च 2022 तक कैबिनेट 
मंत्री रहे। उनके पास स्कूल शिक्षा, 
उच्च शिक्षा, खेल एवं युवा सेवाएं और 
प्रवासी भारतीय मामलों जैसे विभाग 
रहे। इससे पहले वह पंजाब कांग्रेस 
संगठन में महासचिव (संगठन) की 
जिम्मेदारी भी संभाल चुके हैं। वर्तमान 
में प्रदेश अध्यक्ष बनाए जाने के साथ 

उनकी भूमिका राज्य संगठन के स्तर 
पर और व्यापक हो गई है। प्रदेश 
अध्यक्ष का पद संभालने के बाद परगट 
सिंह ने 2027 के विधानसभा चुनाव में 
पार्टी का नेतृत्व करने की बात कही है। 
उनका जोर संगठन को एकजुट रखने 
और सामूहिक प्रयास पर है।
{राजनीतिक पृष्ठभूमि में बदलाव...
परगट सिंह की नियुक्ति राजा वड़िंग 
के करीब साढ़े चार साल के कार्यकाल 
के बाद हुई है। वड़िंग ने 2022 के 
विधानसभा चुनाव में कांग्रेस के प्रदर्शन 
के बाद प्रदेश अध्यक्ष की जिम्मेदारी 
संभाली थी और अब उन्होंने पद से 
इस्तीफा दे दिया है। नए अध्यक्ष के 
सामने खेल के मैदान से मिले नेतृत्व 
अनुभव को पार्टी संगठन में लागू करने 
और विभिन्न स्तरों पर समन्वय बढ़ाने 
की चुनौती है।

पंजाब में पार्टी के सामने 2027 की चुनौती, संगठन विस्तार से जनाधार बढ़ाने की कोशिश 69,643 मतदाताओं को जारी किए गए थे नोटिस, 69,324 ने जरूरी दस्तावेज जमा किए

2027 विधानसभा चुनाव से पहले सुखबीर बादल ने पटियाला में छात्रों से की बातचीत, रोजगार, कानून-व्यवस्था, कर्ज और खेती समेत कई मुद्दों पर सवाल-जवाब



4 खास बातचीतwww.summerexpress.in←←
4 अक्टूबर 2026 हरियाणा

सुन्दर कुंडू | पलवल
समर न्यूज 

होडल विधानसभा क्षेत्र के विधायक 
हरिंद्र सिंह ने उपायुक्त डॉ. जयेन्द्र 
सिंह छिल्लर के साथ हसनपुर अनाज 
मंडी का दौरा कर चालू फसल खरीद 
सीजन के दौरान किसानों के लिए की 
गई व्यवस्थाओं का निरीक्षण किया। 
इस दौरान उन्होंने मंडी में फसल 
बेचने पहुंचे किसानों और आढ़तियों 
से बातचीत कर खरीद प्रक्रिया को 
लेकर फीडबैक लिया।
   विधायक ने मंडी में फसल की 
ढेरियों का निरीक्षण करते हुए हाथ से 
नमी का अंदाजा लिया और मशीन 
के माध्यम से भी फसल में नमी की 
जांच करवाई। उन्होंने इलेक्ट्रॉनिक 
कांटों, माप-तोल, फसल उठान और 
भुगतान समेत खरीद प्रक्रिया से जुड़ी 
व्यवस्थाओं का जायजा लिया।

हसनपुर अनाज मंडी पहुंच े
विधायक हरिंद्र सिंह, 

सुविधाओं का लिया जायजा

सुन्दर कुंडू | पलवल
समर न्यूज 

सेवा संकल्प अभियान के तहत जिला 
सैनिक एवं अर्धसैनिक कल्याण 
विभाग पलवल की ओर से ‘वीर 
गाथा अभियान एवं सैनिक सम्मान’ 
कार्यक्रमों का आयोजन किया गया। 
कार्यक्रम जिला सैनिक बोर्ड पलवल 
के अध्यक्ष एवं उपायुक्त डॉ. जयेन्द्र 
सिंह छिल्लर के मार्गदर्शन में आयोजित 
किए गए। इस दौरान देश की रक्षा में 
योगदान देने वाले वीर सैनिकों और 
पूर्व सैनिकों की गौरवगाथाओं को याद 
किया गया तथा उनके त्याग, साहस 
और राष्ट्रसेवा की भावना से युवाओं 
को परिचित कराया गया।
   जिला सैनिक एवं अर्धसैनिक 
कल्याण विभाग के कल्याण 
व्यवस्थापक इंद्रजीत ने बताया कि 
सेवा संकल्प अभियान के तहत 
पलवल ब्लॉक में विभिन्न कार्यक्रम 
आयोजित किए गए।

समर न्यूज  | कुरुक्षेत्र

पिछले सोमवार हुई बूंदाबांदी के 
बाद अब जिले में मौसम के सामान्य 
होने के आसार हैं। मौसम विशेषज्ञों 
के अनुसार आगामी एक सप्ताह के 
दौरान ज्यादातर समय मौसम साफ 
रहने की संभावना है। इस दौरान 
अधिकतम तापमान करीब 33 डिग्री 
सेल्सियस और न्यूनतम तापमान 23 
डिग्री सेल्सियस के आसपास रह 
सकता है। हालांकि तापमान में एक-
दो डिग्री का उतार-चढ़ाव देखने को 
मिल सकता है। 
  अक्टूबर के शुरुआती दिनों में 
अधिकतम तापमान 33 से 35 डिग्री 
सेल्सियस, जबकि न्यूनतम तापमान 
21 से 23 डिग्री सेल्सियस के बीच 
रहने का अनुमान है। मौसम साफ 
रहने से सबसे ज्यादा फायदा धान 
की कटाई में जुटे किसानों को मिलने 
की उम्मीद है।

पलवल में वीर गाथा अभियान 
में पूर्व सैनिकों का सम्मान 

युवाओं को देशसेवा का संदेश

कुरुक्षेत्र में बदलेगा मौसम का 
मिजाज: साफ रहेगा आसमान 

धान कटाई में आएगी तेजी

अंकुर कपूर | अंबाला
समर न्यूज 

त्योहारी सीजन में रेलवे स्टेशनों 
पर बढ़ने वाली भीड़ के बीच 
यात्रियों को साइबर ठगी और नशे 
के खिलाफ जागरूक करने के लिए 
जीआरपी अंबाला छावनी ने विशेष 
अभियान चलाया। अभियान के दौरान  
पुलिस टीम ने यात्रियों को सफर के 
दौरान सतर्क रहने और किसी भी 
अनजान व्यक्ति के साथ निजी या 
बैंकिंग जानकारी साझा नहीं करने की 
सलाह दी। 
   जीआरपी थाना प्रभारी राजेश कुमार 
के नेतृत्व में पुलिस टीम ने रेलवे 
स्टेशन पर यात्रियों को समझाया कि वे 
अपना मोबाइल फोन किसी अनजान 
व्यक्ति को न दें। इसके साथ ही बैंक 
खाते से जुड़ी जानकारी, ओटीपी या 
अन्य गोपनीय विवरण किसी के साथ 
साझा नहीं करने की अपील की गई।

अंबाला छावनी रेलवे स्टेशन पर 
जीआरपी का जागरूकता अभियान

{तीन युवतियां, संचालक और 
दो ग्राहक हिरासत में  

बलिंदर कुमार | कैथल
समर न्यूज 

कैथल जिले के कलायत में पुलिस 
ने एक होटल में छापेमारी कर तीन 
युवतियों, होटल संचालक और दो 
ग्राहकों को हिरासत में लिया है। 
पुलिस के अनुसार, होटल में लंबे 
समय से अनैतिक गतिविधियां 
संचालित होने की शिकायतें मिल 
रही थीं। कार्रवाई के बाद पुलिस 
सभी को थाने ले गई, जहां उनसे 
पूछताछ की जा रही है। 
   पूछताछ के आधार पर आगे की 
कानूनी कार्रवाई की जाएगी। डीएसपी 
वीरभान के नेतृत्व में पुलिस टीम 
ने कैथल रोड स्थित होटल में देर 
शाम करीब आठ बजे अचानक 
दबिश दी। पुलिस के अनुसार, गुप्त 

सूचनाओं के आधार पर कार्रवाई की 
गई थी। छापेमारी के दौरान होटल में 
तीन युवतियां, दो ग्राहक और होटल 
संचालक मौजूद मिले, जिन्हें पुलिस 
ने हिरासत में ले लिया। डीएसपी 
वीरभान ने बताया कि पुलिस को 
लगातार शिकायतें मिल रही थीं कि 
उक्त होटल में अनैतिक गतिविधियां 
संचालित की जा रही हैं। शिकायतों 
की जांच के बाद पुलिस टीम का 
गठन किया गया और योजनाबद्ध 
तरीके से होटल में छापेमारी की गई। 
  कार्रवाई के दौरान मौके से छह लोगों 
को हिरासत में लिया गया। डीएसपी 
ने कहा कि क्षेत्र में किसी भी तरह 
की अवैध गतिविधि को बर्दाश्त नहीं 
किया जाएगा। उन्होंने बताया कि 
हिरासत में लिए गए लोगों से पूछताछ 
की जा रही है और जांच में सामने 
आने वाले तथ्यों के आधार पर 
नियमानुसार कार्रवाई की जाएगी।

कैथल के होटल में 
पुलिस की छापेमारी

समर न्यूज | अंबाला

बीडी फ्लोर मिल, कैंट निवासी 
नानक चंद की शिकायत पर पुलिस 
ने उनकी बेटी रितु और उसके 
कथित प्रेमी विद्युत उर्फ विशाल के 
खिलाफ लाखों रुपये के जेवर चोरी 
करने और धोखाधड़ी के आरोप में 
मामला दर्ज किया है। शिकायत के 
अनुसार, घर से करीब 22 से 25 
लाख रुपये कीमत के सोने-चांदी 
के आभूषण गायब हुए हैं। पुलिस 
ने आर्थिक अपराध शाखा की जांच 
के बाद थाना महेश नगर में दोनों के 
खिलाफ प्राथमिकी दर्ज की है।
   रितु की मुलाकात विद्युत से शादी.
कॉम के माध्यम से हुई थी। आरोप 
है कि विद्युत ने खुद को जालंधर 
एसटीएफ का अधिकारी बताया 
और परिवार को प्रभावित करने के 
लिए मोहाली में 80 करोड़ रुपये 
की संपत्ति सील होने की बात कही। 

इसके बाद दोनों ने कथित तौर पर 
परिवार के सदस्यों को भरोसे में 
लेकर उनके ओटीपी हासिल किए 
और लोन लिया। मामले का खुलासा 
22 अगस्त को हुआ, जब घर में 
एक समारोह के दौरान अलमारी 
और दीवान बेड की जांच की गई। 
इस दौरान करीब सात तोले सोने के 
गहने और 23 तोले चांदी की पाजेब 
गायब मिली। परिजनों को चोरी का 
पता चलने के बाद रितु से पूछताछ 
की गई। 
  पूछताछ में रितु ने बताया कि गहने 
चोरी करने के बाद उन्हें चंडीगढ़ 
स्थित पूनेवाला फाइनेंस में गिरवी 
रख दिया गया था। इसके बाद मामले 
की जांच आर्थिक अपराध शाखा 
को सौंपी गई। जांच के आधार पर 
थाना महेश नगर पुलिस ने दोनों 
आरोपियों के खिलाफ घर में चोरी 
और आपराधिक साजिश से संबंधित 
धाराओं में केस दर्ज किया है।

शादी का झांसा देकर लाखों के गहने 
हड़पने का आरोप, बेटी-युवक पर केस

समर न्यूज | करनाल

जन्मदिन की पार्टी मनाने दोस्तों के 
साथ घर से निकले 20 वर्षीय युवक 
की चाकू मारकर हत्या कर दी गई।  
रात युवक दोस्तों के साथ बाहर गया 
था। देर रात परिजनों को सूचना दी 
गई कि उसका एक्सीडेंट हो गया है 
और उसे गंभीर हालत में अस्पताल 
ले जाया गया है। 
   परिजन अस्पताल पहुंचे तो 
डॉक्टरों ने उसे मृत घोषित कर दिया। 
बाद में परिजनों को युवक की चाकू 
लगने की जानकारी मिली। मृतक की 
पहचान हांसी रोड स्थित गली नंबर-
दो निवासी कृष के रूप में हुई है। 
   कृष मूल रूप से बिहार का रहने 
वाला था और परिवार के साथ 
करनाल में किराये के मकान में रहता 
था। वह रिपेयरिंग का काम करता 
था। दो अक्तूबर को उसका जन्मदिन 
था। शाम को उसने अपने पिता से 
कुछ रुपये लिए और दोस्तों के साथ 
जन्मदिन मनाने की बात कहकर घर 
से निकल गया। परिजनों के अनुसार, 
कृष और उसके दोस्तों की पहले 

शिव कॉलोनी में किसी बात को 
लेकर कहासुनी हुई थी। इसके बाद 
वे बहादुरचंद कॉलोनी पहुंचे। यहां 
जन्मदिन की पार्टी के दौरान फिर 
विवाद हो गया। आरोप है कि इसी 
दौरान प्रदीप नाम के युवक ने कृष 
की जांघ में चाकू मार दिया। 
   गंभीर रूप से घायल कृष को 
उसके दोस्त इलाज के लिए ट्रॉमा 
सेंटर सिविल अस्पताल लेकर 
पहुंचे, जहां डॉक्टरों ने उसे मृत 
घोषित कर दिया।  कृष की मौत की 
सूचना मिलते ही उसके साथ आए 
दोस्त मौके से फरार हो गए। परिजनों 
का आरोप है कि उन्हें शुरुआत में 

कृष के एक्सीडेंट में घायल होने की 
जानकारी दी गई थी, जबकि बाद 
में पता चला कि उस पर चाकू से 
हमला किया गया था।
   सूचना मिलने पर पुलिस ने शव 
को कब्जे में लेकर पोस्टमार्टम के 
लिए भेज दिया। 
   पुलिस के अनुसार, मामले में 
चार युवकों को हिरासत में लेकर 
पूछताछ की जा रही है। मृतक के 
पिता भोला राम ने हरियाणा के 
मुख्यमंत्री नायब सैनी से न्याय 
दिलाने और परिवार की सहायता 
करने की गुहार लगाई है। पुलिस 
मामले की जांच कर रही है।

करनाल में जन्मदिन की पार्टी के दौरान 
20 वर्षीय युवक की चाकू मारकर हत्या

अंकुर कपूर | अंबाला
समर न्यूज 

हिसार रोड के पास देर रात आपसी 
झगड़ा शांत करवाने पहुंचे नग्गल 
थाना एसएचओ पर कुछ लोगों ने 
हमला कर दिया। बताया जा रहा है 
कि झगड़े में एक युवक की जान 
बचाने के दौरान एसएचओ ने अपनी 
सुरक्षा की परवाह किए बिना बीच-
बचाव किया, इसी दौरान आरोपियों 
ने उन पर हमला कर दिया। 
   हमले में एसएचओ को कई चोटें 
आई हैं और चाकू से भी वार किए 
जाने की बात सामने आई है। उन्हें 
उपचार के लिए नागरिक अस्पताल 
में भर्ती कराया गया है। जानकारी के 
अनुसार, रात करीब साढ़े 9 बजे 
हिसार रोड के नजदीक कुछ लोग 
आपस में लड़ रहे थे। इसी दौरान 
वहां से गुजर रहे नग्गल थाना 

एसएचओ मौके पर पहुंचे और 
विवाद शांत कराने का प्रयास किया। 
आरोप है कि झगड़ा कर रहे लोगों 
ने एसएचओ को ही निशाना बना 
लिया। हमले में वह गंभीर रूप से 
घायल हो गए।
   घटना की सूचना मिलने के बाद 
पुलिस अधिकारियों ने मौके पर 
पहुंचकर जांच शुरू की। पुलिस 
के मुताबिक, एसएचओ ने झगड़े 
के दौरान एक युवक को बचाने के 
लिए हस्तक्षेप किया था। इसी दौरान 
उन पर हमला किया गया। पुलिस 
ने आरोपियों की पहचान शुरू कर 

दी है और उनकी गिरफ्तारी के लिए 
छापेमारी की जा रही है।
   पूर्व मंत्री असीम गोयल भी घायल 
एसएचओ का हाल जानने के लिए 
नागरिक अस्पताल पहुंचे। उन्होंने 
अस्पताल में डॉक्टरों से एसएचओ 
के स्वास्थ्य की जानकारी ली।
   डीएसपी विजय ने बताया कि 
एसएचओ झगड़ा देखकर बीच-
बचाव करने पहुंचे थे। इस दौरान 
उन्होंने साहस दिखाते हुए एक युवक 
की जान बचाई। आरोपियों की 
तलाश की जा रही है और पुलिस 
जल्द उन्हें गिरफ्तार करने का प्रयास 
कर रही है।
   ड्यूटी पर तैनात डॉक्टर आकांक्षा 
के अनुसार, एसएचओ के शरीर पर 
कई जगह चोटें आई हैं। चाकू से 
वार किए जाने के निशान भी मिले 
हैं। फिलहाल अस्पताल में उनका 
उपचार जारी है।

युवक की जान बचाने पहुंचे एसएचओ 
पर बदमाशों का हमला, चाकू से वार

समर न्यूज | चंडीगढ़

हरियाणा में शहरों और विकास क्षेत्रों 
में जमीन के इस्तेमाल से जुड़े नियमों 
में बदलाव की तैयारी है। सरकार 
अब अलग-अलग जोन में कौन-
कौन सी गतिविधियां की जा सकती 
हैं, इसकी लंबी सूची रखने के बजाय 
उन गतिविधियों की सूची तय करने 
का प्रस्ताव लाई है, जिन पर संबंधित 
जोन में रोक होगी। प्रस्तावित व्यवस्था 
के तहत प्रतिबंधित गतिविधियों को 
छोड़कर अन्य कार्य मौजूदा नीतिगत 
शर्तों के अनुसार किए जा सकेंगे।
   नगर एवं ग्राम आयोजना विभाग 
ने इस संबंध में सार्वजनिक नोटिस 
जारी कर लोगों से 30 दिन के भीतर 
आपत्तियां और सुझाव मांगे हैं। 
विभाग के अनुसार, निर्धारित अवधि 
में प्राप्त आपत्तियों और सुझावों पर 
विचार करने के बाद अंतिम निर्णय 

लिया जाएगा। विकास योजनाओं 
के व्याख्यात्मक नोट में मौजूदा 
परिशिष्ट-ए को हटाकर परिशिष्ट-बी 
में प्रस्तावित नई व्यवस्था को शामिल 
करने की तैयारी है। फिलहाल यह 
व्यवस्था प्रस्तावित है और 30 दिन 
की आपत्ति अवधि पूरी होने के बाद ही 
अंतिम नियम तय किए जाएंगे।
   आवासीय क्षेत्रों में औद्योगिक 
इकाइयों और औद्योगिक कॉलोनियों के 
अलावा कचरे से बिजली बनाने वाले 
संयंत्र, रीसाइक्लिंग यूनिट, आईटी 
और साइबर पार्क, डाटा सेंटर, बड़े 
गोदाम, लॉजिस्टिक्स पार्क, कंटेनर 
डिपो, थोक कारोबार और ट्रांसपोर्ट 
नगर जैसी गतिविधियों पर रोक होगी।

हरियाणा में जमीन इस्तेमाल 
के नियम बदलने की तैयारी

समर न्यूज | सैदपुरा

सैदपुरा इलाके में 26 वर्षीय युवक 
नवीन शर्मा ने आत्मघाती कदम 
उठा लिया। उसका शव  देर शाम 
घर में मिला। घटना के समय नवीन 
घर में अकेला था। 
परिजनों के अनुसार, 
वह काफी समय से 
रोजगार की तलाश 
कर रहा था और काम 
नहीं मिलने के कारण 
परेशान रहता था। 
   मृतक के पिता गौरी शंकर ने 
बताया कि परिवार के कुछ सदस्य 
दिल्ली गए हुए थे। नवीन की मां की 
तबीयत खराब होने के कारण उनका 
दिल्ली में उपचार चल रहा था। कुछ 
समय पहले नवीन भी परिवार से 
मिलने दिल्ली गया था, लेकिन बाद 

में करनाल स्थित अपने घर लौट 
आया था। गौरी शंकर के अनुसार, 
वह रविवार को हिसार में काम 
निपटाने के बाद देर शाम सैदपुरा 
स्थित घर पहुंचे। घर का मुख्य 
दरवाजा अंदर से बंद था। उन्होंने 
काफी देर तक दरवाजा खटखटाया 
और नवीन को फोन किया, लेकिन 
कोई जवाब नहीं मिला। 
   इसके बाद खिड़की के रास्ते घर 
के अंदर जाने पर नवीन मृत अवस्था 
में मिला। परिजनों के मुताबिक, 
नवीन ने 10वीं कक्षा तक पढ़ाई की 
थी और लंबे समय से नौकरी की 
तलाश कर रहा था। रोजगार नहीं 
मिलने के कारण वह मानसिक रूप 
से परेशान रहता था, हालांकि उसने 
परिवार के किसी सदस्य से अपनी 
परेशानी के बारे में खुलकर चर्चा 
नहीं की थी।

सैदपुरा में 26 वर्षीय युवक 
ने उठाया आत्मघाती कदम

समर न्यूज | यमुनानगर

साढौरा में मामूली विवाद को लेकर 
एक युवक की सरेआम पिटाई का 
मामला सामने आया है। घटना का 
सीसीटीवी फुटेज भी सामने आया 
है, जिसमें कुछ युवक एक युवक 
के साथ लात-घूंसों से मारपीट करते 
और बैट से हमला करते दिखाई दे 
रहे हैं। घायल युवक की पहचान 
सन्नी के रूप में हुई है।
   सन्नी का आरोप है कि पड़ोस 
में रहने वाली एक महिला को लेकर 
पिछले कुछ दिनों से विवाद चल रहा 
था। इसी विवाद के चलते कुछ लोगों 
ने उस पर आरोप लगाए थे। सन्नी का 
कहना है कि मामले में उसकी कोई 
भूमिका नहीं थी। इसके बावजूद उसे 
निशाना बनाया गया।
   सन्नी के अनुसार, वह  शाम जिम 
से बाहर निकला था। इसी दौरान 
कुछ युवक वहां पहुंचे और उसके 

साथ मारपीट शुरू कर दी। पहले 
आरोपियों ने उस पर लात-घूंसों से 
हमला किया और इसके बाद बैट 
से भी पीटा। अचानक हुए हमले में 
सन्नी को शरीर के कई हिस्सों में चोटें 
आईं। घटना के बाद घायल सन्नी को 
उपचार के लिए साढौरा अस्पताल ले 
जाया गया। उसकी हालत गंभीर होने 
पर डॉक्टरों ने उसे यमुनानगर रेफर 
कर दिया। उसके शरीर पर मारपीट 
के कारण कई चोटों के निशान बताए 
जा रहे हैं। पूरी घटना वहां लगे 
सीसीटीवी कैमरे में रिकॉर्ड हो गई। 
वीडियो में कुछ युवक सन्नी के साथ 
मारपीट करते नजर आ रहे हैं। घटना 
का वीडियो अब सोशल मीडिया पर 
वायरल हो रहा है।

साढौरा में युवक की सरेआम पिटाई  
लात व घूंसों के बाद बैट से हमला

{निगम पार्षद व प्रशासन नहीं 
कर रहा सहयोग, गंदा पानी 
रोकने की अपील

सुन्दर कुंडू | फरीदाबाद
समर न्यूज 

गांव बड़ौली निवासी अंकित चंदीला व 
हल्लू चंदीला ने स्वच्छता की दिशा में 
एक मिसाल कायम की है। निगम पार्षद 
व प्रशासन से बार-बार शिकायत के 
बावजूद भी सुनवाई न होने पर युवकों 
ने खुद ही मंदिर के तालाब की सफाई 
का बीड़ा उठा लिया। 
  तालाब जलकुंभी से लबालब है 
और दोनों युवक पिछले 17 दिन 
से तालाब की सफाई कर रहे हैं। 
फिलहाल युवकों ने जोहड़ के चारों 
तरफ हुई जलकुंभी, गंदगी व झाड़ियों 
को साफ कर दिया। अब पानी के 
अंदर हुई जलकुंभी को हटाने को 
लेकर दोनों युवक जी तोड़ मेहनत 

कर रहे हैं। बता दें कि गांव बड़ौली 
में बाग वाले मंदिर की अपनी तालाब 
है, जिसकी मान्यता है कि इसमें स्नान 
करने से चर्म रोग सहित अन्य रोगों 
में लाभ मिलता है। पुराने समय से ही 
तालाब को पवित्र माना जाता है, परंतु 
समय के साथ हुए परिवर्तन ने तालाब 
की तस्वीर को बदलकर ही रख 
दिया। गांव के अन्य जोहड़ पर हुए 
कब्जे के बाद घरों के गंदे पानी को 

बाग वाले मंदिर के तालाब में डाल 
दिया, जिससे तालाब की पवित्रता 
भंग हो गई। अब इस तालाब में गंदा 
पानी है और कोई इसमें स्नान नहीं 
कर दिया। तालाब को जलकुंभी ने घेर 
दिया, जिससे तालाब में प्रवेश करना 
भी मुश्किल है। तालाब की इस दुर्दशा 
को लेकर मंदिर का ध्यान रखने वाले 
स्व. नत्थी सिंह चंदीला के परिवार ने 
कई बार आवाज उठाई, परंतु कोई 
सुनवाई नहीं।
   अब उनके पौत्र अंकित चंदीला 
ने अपने साथी हल्लू चंदीला के साथ 
तालाब की सफाई करने का निर्णय 
लिया है। दोनों युवक सुबह तालाब की 
सफाई में लग जाते है। सुबह करीब 
चार घंटे तक तालाब की सफाई करते 
हैं, उसके बाद शाम को सफाई करते 
हैं। दोनों युवकों की मेहनत को ग्रामीण 
सराह तो रहे हैं, परंतु उनकी मदद करने 
के लिए कोई आगे नहीं आ रहा है।

तालाब की सफाई कर मिसाल कायम कर 
रहे दो युवक, 17 दिन से कर रहे प्रयास

{आरोपी के पास से .32 बोर 
की अवैध पिस्तौल और तीन 
कारतूस बरामद

समर न्यूज | हिसार

हरियाणा पुलिस की स्पेशल टास्क 
फोर्स (एसटीएफ) ने संगठित 
अपराध और गंभीर मामलों में वांछित 
अपराधियों के खिलाफ चलाए जा 
रहे अभियान के तहत बड़ी कार्रवाई 
करते हुए ₹5 लाख के इनामी मोस्ट 
वांटेड आरोपी को गिरफ्तार किया है। 
आरोपी पंजाब के अबोहर में शोरूम 
मालिक संजय वर्मा की हत्या के 
मामले में वांछित था। पंजाब पुलिस 
ने उसकी गिरफ्तारी के लिए सूचना 
देने वाले को ₹5 लाख का इनाम देने 
की घोषणा की थी।
   पुलिस के अनुसार हिसार 
एसटीएफ टीम को आरोपी की 
गतिविधियों के संबंध में विशेष 
सूचना मिली थी। इस पर टीम ने 
कार्रवाई करते हुए हिसार के राजगढ़ 
रोड स्थित बाइपास फ्लाईओवर के 

पास से उसे काबू किया। गिरफ्तार 
आरोपी पंजाब के राजीव नगर का 
रहने वाला बताया गया है।
  तलाशी के दौरान एसटीएफ 
टीम ने उसके कब्जे से .32 बोर 
की एक अवैध पिस्तौल और तीन 
जिंदा कारतूस बरामद किए। हथियार 
बरामदगी के संबंध में हिसार के 
आजाद नगर पुलिस स्टेशन में 2 
अक्टूबर 2026 को एफआईआर 
नंबर 520 दर्ज की गई है। पुलिस 
के मुताबिक आरोपी के खिलाफ 
आर्म्स एक्ट की धारा 25(6) और 
25(1-बी)(ए) के तहत मामला 

दर्ज कर जांच की जा रही है।
{अबोहर में शोरूम मालिक 
की हत्या का आरोप: हरियाणा 
पुलिस के अनुसार आरोपी पंजाब के 
फाजिल्का जिले के अबोहर में हुए 
शोरूम मालिक संजय वर्मा की हत्या 
के मामले में लंबे समय से वांछित 
था। संजय वर्मा न्यू वेयरवेल शोरूम 
के मालिक थे। आरोप है कि 7 
जुलाई 2025 को आरोपी ने अपने 
साथियों के साथ मिलकर शोरूम के 
बाहर संजय वर्मा की हत्या कर दी 
थी। इस मामले में अबोहर के सिटी-
1 पुलिस स्टेशन में भारतीय न्याय 

संहिता की संबंधित धाराओं और 
आर्म्स एक्ट के तहत केस दर्ज किया 
गया था। वारदात के बाद से आरोपी 

की तलाश जारी थी। पंजाब पुलिस 
ने उसे पकड़ने के लिए ₹5 लाख का 
इनाम घोषित किया था।

₹पांच लाख रुपये के इनामी मोस्ट वांटेड आरोपी को 
हरियाणा एसटीएफ ने हिसार से किया गिरफ्तार

अबोहर में शोरूम मालिक संजय वर्मा की हत्या के मामले में था वांछित, हिसार के राजगढ़ रोड स्थित बाइपास फ्लाईओवर के पास दबोचा
 हादसे की दी थी सूचना, युवक कृष मूल रूप से बिहार का रहने वाला था

दूध की सप्लाई वाले वाहनों को गेट पर रोका; 1000 लीटर दूध जरूरतमंदों तक पहुंचायाविरोध

समर न्यूज | सिरसा

हरियाणा में दूध के दाम बढ़ाने 
की मांग को लेकर किसानों और 
पशुपालकों का ‘दूध बंद’ आंदोलन 
शनिवार को तीसरे दिन भी जारी 
रहा। आंदोलन के तहत किसानों ने 
सिरसा स्थित वीटा प्लांट के बाहर 
धरना शुरू कर दिया और दूध की 
सप्लाई के लिए आने-जाने वाले 
वाहनों को गेट पर ही रोक दिया।
   किसान संगठनों ने सुबह 11 
बजे वीटा प्लांट पर बैठक भी 
बुलाई, जिसमें आंदोलन को आगे 
जारी रखने और अगली रणनीति 
पर फैसला किए जाने की बात कही 
गई। आंदोलनकारी किसानों का 
कहना है कि गांवों में बड़ी संख्या 
में पशुपालकों ने दूध बेचना बंद 
कर दिया है। ऐसे में उन्होंने सवाल 

उठाया कि वीटा प्लांट तक दूध 
किस माध्यम से पहुंच रहा है। 
किसानों ने प्लांट में पहुंच रहे दूध 
की गुणवत्ता और मिलावट की जांच 
कराने की मांग भी की है। इससे एक 
दिन पहले शुक्रवार को सिरसा के 
कंगनपुर रोड सहित विभिन्न स्थानों 
पर आंदोलन से जुड़े लोगों ने डेयरी 
संचालकों और दूधियों के पास 

मौजूद दूध के ड्रम और कैन रोक 
लिए थे। कंगनपुर निवासी डेयरी 
संचालक प्रतीक बिश्नोई के अनुसार 
इस दौरान करीब 1000 लीटर दूध 
इकट्ठा हुआ। इसका कुछ हिस्सा 
स्थानीय लोगों और जरूरतमंदों में 
बांटा गया, जबकि शेष दूध गुरुद्वारों 
और मंदिरों में भेज दिया गया। 
कंगनपुर से दूध चिल्ला साहिब 

गुरुद्वारा, सिरसा भी पहुंचाया गया। 
गुरुद्वारा के प्रबंधक बाबा जगतार 
सिंह ने कहा कि संगत की ओर से 
गुरुद्वारे में नियमित रूप से दूध दिया 
जाता है, जिसका इस्तेमाल लंगर में 
किया जाता है। उन्होंने पशुपालकों 
और किसानों के आंदोलन के प्रति 
समर्थन भी जताया। कंगनपुर गुरुद्वारा 
प्रबंधन के अनुसार गांव में एकत्र 
होने वाला दूध चिल्ला साहिब 
गुरुद्वारे भेजा जाता है। 
   आंदोलन का असर दूध की सप्लाई 
पर भी दिखाई देने लगा है। वीटा 
के रानियां स्थित चिलिंग सेंटर की 
स्टोरेज क्षमता करीब 15 हजार लीटर 
है। यहां आसपास के गांवों, डेयरियों 
और दूधियों से दूध आता है। स्टाफ 
के मुताबिक संत नगर, जीवन नगर, 
मोहम्मदपुरिया और बालासर से दूध 
की आवक कम हुई है।

‘दूध बंद’ आंदोलन का तीसरा दिन, प्लांट पर किसानों का धरना

आपराधिक नेटवर्क की भी जांच
एसटीएफ अब आरोपी से पूछताछ कर उसके अन्य आपराधिक मामलों में 
संभावित संबंधों की जांच कर रही है। पुलिस यह पता लगाने की कोशिश कर 
रही है कि वह और किन वारदातों में शामिल रहा है तथा उसके साथ कौन-
कौन लोग जुड़े हुए हैं। उसके संभावित सहयोगियों और आपराधिक नेटवर्क के 
बारे में भी जानकारी जुटाई जा रही है।
पुलिस यह भी जांच कर रही है कि फरारी के दौरान आरोपी कहां-कहां रहा, 
उसे किसने शरण दी और हथियार उसके पास कैसे पहुंचा। पूछताछ से मिलने 
वाली जानकारी के आधार पर अन्य राज्यों की पुलिस के साथ भी समन्वय 
किया जा सकता है।

संगठित अपराध के खिलाफ कार्रवाई जारी: डीजीपी
हरियाणा के पुलिस महानिदेशक अजय सिंघल ने कहा कि राज्य पुलिस 
संगठित अपराध, फरार अपराधियों और गंभीर मामलों में वांछित आरोपियों के 
खिलाफ प्रभावी कार्रवाई के लिए प्रतिबद्ध है। उन्होंने कहा कि अंतरराज्यीय 
पुलिस समन्वय को मजबूत करते हुए वांछित अपराधियों की गिरफ्तारी के 
प्रयास लगातार जारी हैं।
डीजीपी ने कहा कि कानून-व्यवस्था बनाए रखना और नागरिकों की सुरक्षा 
सुनिश्चित करना हरियाणा पुलिस की प्राथमिकता है। उन्होंने STF की 
कार्रवाई की सराहना करते हुए कहा कि संगठित अपराध से जुड़े मामलों में 
आरोपियों के खिलाफ कानून के अनुसार सख्त कार्रवाई जारी रहेगी।



{किशाऊ परियोजना से 
सालाना करीब ₹1,500 करोड़ 
आय की उम्मीद जताई

समर न्यूज | रामपुर/शिमला

हिमाचल प्रदेश के मुख्यमंत्री 
सुखविंद्र सिंह सुक्खू ने रामपुर 
विधानसभा क्षेत्र के नोगली में 
जनसभा को संबोधित करते हुए 
शिक्षा, स्वास्थ्य, कर्मचारियों और 
ग्रामीण अर्थव्यवस्था से जुड़े कई 
मुद्दों पर सरकार की योजनाएं गिनाईं। 
   उन्होंने कहा कि मौजूदा सरकार 
के कार्यकाल में 10 हजार से अधिक 
शिक्षकों की भर्ती की जा चुकी है 
और अगले छह महीनों में चार 
हजार और शिक्षकों की नियुक्ति की 
जाएगी। इससे पहले राज्य सरकार ने 
भी सरकारी स्कूलों में शिक्षक भर्ती 
बढ़ाने और सीबीएसई से संबद्ध 
स्कूलों में खाली पद भरने की प्रक्रिया 
आगे बढ़ाने की बात कही थी।
   मुख्यमंत्री ने कहा कि प्रदेश में 
150 से अधिक सीबीएसई स्कूल 
शुरू किए गए हैं और करीब 300 
स्कूलों को स्कूल ऑफ एक्सीलेंस 

के रूप में विकसित किया जा रहा है। 
उन्होंने दावा किया कि गुणवत्तापूर्ण 
शिक्षा के मामले में हिमाचल की 
स्थिति में सुधार हुआ है। 
  स्वास्थ्य क्षेत्र का जिक्र करते 
हुए उन्होंने कहा कि मेडिकल 
कॉलेजों और अटल मेडिकल सुपर 
स्पेशियलिटी संस्थान चमियाना 
में आधुनिक चिकित्सा उपकरण 
उपलब्ध करवाए जा रहे हैं।
  सरकारी कर्मचारियों को लेकर 
सुक्खू ने कहा कि पुरानी पेंशन 
योजना जारी रहेगी। उन्होंने 
आउटसोर्स कर्मचारियों के हितों की 
सुरक्षा के लिए नीति तैयार करने 
की बात भी कही। करुणामूलक 
आधार पर रोजगार के अधिकांश 
पात्र मामलों का समाधान किए जाने 

का दावा करते हुए उन्होंने कहा कि 
सरकार कर्मचारियों से जुड़े मुद्दों पर 
चरणबद्ध तरीके से काम कर रही है।
   मुख्यमंत्री ने पूर्व भाजपा सरकार 
पर राज्य पर ₹76 हजार करोड़ का 
कर्ज और करीब ₹10 हजार करोड़ 
की कर्मचारियों से जुड़ी देनदारियां 
छोड़ने का आरोप लगाया। उन्होंने 
कहा कि उनकी सरकार का जोर 
उपलब्ध संसाधनों को जनकल्याण 
और विकास पर खर्च करने पर है। 
ये आंकड़े और आरोप मुख्यमंत्री के 
राजनीतिक संबोधन का हिस्सा हैं।
   ग्रामीण अर्थव्यवस्था को सरकार 
की प्राथमिकता बताते हुए सुक्खू ने 
कहा कि दूध के न्यूनतम समर्थन 
मूल्य में बढ़ोतरी से पशुपालकों को 
फायदा हुआ है और 1 दिसंबर से 

दूध के समर्थन मूल्य में फिर वृद्धि 
की जाएगी। रामपुर दौरे के दौरान 
उन्होंने ग्रामीण आय बढ़ाने को 
सरकार की प्राथमिकता बताया था। 
   किशाऊ बहुउद्देशीय परियोजना का 
उल्लेख करते हुए मुख्यमंत्री ने कहा 
कि नए समझौते से हिमाचल को 
संभावित रूप से ₹3,000 से ₹5,000 
करोड़ तक के व्यय से राहत मिली 
है और परियोजना बनने के बाद 
प्रदेश को सालाना करीब ₹1,200 से 
₹1,500 करोड़ का लाभ हो सकता 
है। उन्होंने दावा किया कि उत्तराखंड 
भी इसी तरह की व्यवस्था चाहता 
था। किशाऊ परियोजना से संभावित 
सालाना आय के इस अनुमान का 
उल्लेख हाल की अन्य रिपोर्टों में भी 
किया गया है।
  सुक्खू ने ‘अपना परिवार, सुखी 
परिवार’ योजना के तहत पात्र 
महिलाओं को ₹1,500 प्रतिमाह और 
पात्र परिवारों को 300 यूनिट तक 
मुफ्त बिजली देने का भी जिक्र 
किया। इस योजना की पात्रता और 
कार्यान्वयन को लेकर सरकार हाल 
के महीनों में बदलाव करती रही है।

संजू | शिमला
समर न्यूज 

गांधी जयंती के अवसर पर हिमाचल 
प्रदेश राजकीय प्राथमिक शिक्षक 
संघ ने अपनी लंबित मांगों को लेकर 
आंदोलन तेज करते हुए उपवास 
और सत्याग्रह का आयोजन किया। 
संघ के आह्वान पर प्रदेशभर से 
शिक्षक शिमला पहुंचे और चौड़ा 
मैदान से सीटीओ तक कैंडल 
मार्च निकालकर अपनी 15 सूत्रीय 
मांगों को लेकर सरकार का ध्यान 
आकर्षित किया।
  संघ के प्रदेश अध्यक्ष रमेश ने 
बताया कि शिक्षा निदेशालय शिमला 
के बाहर चल रहा क्रमिक अनशन 
69वें दिन में प्रवेश कर चुका है। 
उन्होंने कहा कि प्राथमिक शिक्षक 
लंबे समय से अपनी विभिन्न मांगों 
के समाधान की मांग कर रहे हैं, 
लेकिन अब तक ठोस निर्णय नहीं 
हो पाया है। 

गांधी जयंती पर प्राथमिक 
शिक्षक संघ का सत्याग्रह 

शिमला में कैंडल मार्च

{सलाहकारों की फ़ौज के बाद 
भी बार-बार असंवैधानिक 
फैसलों से सरकार की फजीहत 
क्यों करवा रहे हैं मुख्यमंत्री

समर न्यूज | हमीरपुर 

पूर्व मुख्यमंत्री एवं नेता प्रतिपक्ष 
जयराम ठाकुर हमीरपुर दौरे पर हैं। 
अपने दौरे के दौरान शुक्रवार देर 
शाम वह बड़सर पहुंचे, जहां पर 
स्थानीय विधायक इंद्रदत्त लखनपाल 
सहित पार्टी पदाधिकारियों और 
कार्यकर्ताओं से उन्होंने भेंट की। 
  शनिवार को वह टिप्पर में आयोजित 
‘अल्पकालीन विस्तारक प्रशिक्षण 
वर्ग’ में वरिष्ठ पदाधिकारियों और 
पार्टी के सहयोगियों के साथ शामिल 
हुए। हमीरपुर से जारी बयान में उन्होंने 
सुक्खू सरकार के फैसलों के बार-
बार न्यायालय में असंवैधानिक सिद्ध 
होने पर जमकर हमला बोला। उन्होंने 

कहा कि मुख्यमंत्री के द्वारा स्वयं को 
क़ानून का उच्चकोटि का जानकार 
और अध्ययनकर्ता बताते हैं, उनके 
मित्र मंडल और सलाहकारों की 
फौज के बाद भी बार-बार न्यायालय 
में सरकार की फजीहत क्यों होती 
है? उनके द्वारा बनाए गए नियम, 
कानून, नीतियां और लिए गए फैसले 
बार-बार असंवैधानिक क्यों हो जाते 
हैं? उनकी मंशा क्या है? व्यवस्था 
परिवर्तन का नारा देकर मुख्यमंत्री 
असंवैधानिक नियमों, नीतियों, क़ानून 
और फैसलों का रिकॉर्ड बना रहे हैं। 

उन्हें समझना चाहिए कि न्यायालय 
में मुख्यमंत्री के जनसभाओं वाले 
झूठ नहीं चल सकते हैं। उन्होंने उच्च 
न्यायालय द्वारा मेडिकल अफसरों 
की भर्ती में जॉब ट्रेनी बनाए जाने 
के फैसले को असंवैधानिक बताते 
हुए रद्द करने का स्वागत किया।  
जयराम ठाकुर ने कहा कि बार-बार 
सरकार की फजीत से वह साबित 
क्या करना चाहते हैं? 
  वह वास्तविक कानूनविदों की 
सुनते क्यों नहीं? इससे कांग्रेसी 
मित्रों की वह बात साफ हो जाती है 
कि मुख्यमंत्री किसी की नहीं, सिर्फ  
अपनी सुनते हैं। जब-जब मुख्यमंत्री 
प्रतिशोध और वैमनस्य की भावना 
के साथ विधानसभा में असंगत 
कानून लेकर आए, भाजपा ने उन्हें 
साफ बता दिया कि यह कानून 
न्यायिक समीक्षा में कानून के सामने 
टिकेगा नहीं।

असंवैधानिक नीतियों, कानूनों और फैसलों का 
रिकॉर्ड बना रहे हैं सीएम सुक्खू : जयराम ठाकुर

अरविंद | हमीरपुर
समर न्यूज 

भाजपा प्रदेशाध्यक्ष राजीव बिंदल 
के हमीरपुर दौरे के दौरान मुख्यमंत्री 
सुखविंदर सिंह सुक्खू को लेकर दिए 
गए बयानों पर कांग्रेस जिला अध्यक्ष 
सुमन भारती ने पलटवार किया है। 
हमीरपुर सर्किट हाउस में आयोजित 
पत्रकार वार्ता में उन्होंने भाजपा पर 
प्रदेश सरकार और मुख्यमंत्री को 
लेकर अनावश्यक बयानबाजी करने 
का आरोप लगाया। 
  सुमन भारती ने कहा कि भाजपा 
के शासनकाल में हिमाचल प्रदेश में 
डबल इंजन की सरकार नहीं, बल्कि 
डबल रिमोट की सरकार थी। प्रदेश 
सरकार का रिमोट केंद्र के पास था, 
जबकि तत्कालीन मुख्यमंत्री जयराम 
ठाकुर के पास केवल टीवी का रिमोट 
रह गया था। उन्होंने दावा किया कि 
वर्तमान कांग्रेस सरकार हिमाचल के 
हितों और विकास से जुड़े मुद्दों पर 
काम कर रही है तथा कई योजनाओं 
को धरातल पर उतारा जा रहा है।

कांग्रेस जिलाध्यक्ष ने कहा कि 
मुख्यमंत्री सुखविंदर सिंह सुक्खू ने 
प्रदेश के विकास और आत्मनिर्भर 
हिमाचल को लेकर जो लक्ष्य तय 
किए हैं, उन्हें पूरा करने की दिशा 
में सरकार आगे बढ़ रही है। उन्होंने 
भाजपा नेताओं पर आरोप लगाया 
कि उन्हें प्रदेश में हो रहे विकास कार्य 
दिखाई नहीं दे रहे हैं। 
   सुमन भारती ने किशाऊ बांध 
परियोजना का जिक्र करते हुए कहा 
कि मुख्यमंत्री सुक्खू ने इस परियोजना 
को हिमाचल के हित और प्रदेश 
को आत्मनिर्भर बनाने की दिशा में 
महत्वपूर्ण कदम के तौर पर आगे 
बढ़ाया है। उन्होंने आरोप लगाया 
कि पूर्व मुख्यमंत्री जयराम ठाकुर के 
कार्यकाल में केंद्र के समक्ष हिमाचल 
के हितों से जुड़े मुद्दों को अपेक्षित 
मजबूती से नहीं उठाया गया।

भाजपा अध्यक्ष के आरोपों पर कांग्रेस 
जिलाध्यक्ष सुमन भारती का पलटवार

अरविंद | हमीरपुर
समर न्यूज 

राष्ट्रीय प्रौद्योगिकी संस्थान 
(एनआईटी) हमीरपुर में युवा 
संगम फेज-7 का उद्घाटन समारोह 
आयोजित किया गया। कार्यक्रम में 
ओडिशा के विभिन्न जिलों से आए 
50 यूजी और पीजी छात्रों ने भाग 
लिया। इनमें 25 छात्र और 25 छात्राएं 
शामिल हैं। आईआईएम संबलपुर के 
पांच कोऑर्डिनेटर भी इस दल के 
साथ पहुंचे और उन्होंने अपने अनुभव 
साझा किए।युवा संगम के तहत 
ओडिशा से आए छात्र सात दिनों तक 
हिमाचल प्रदेश की संस्कृति, इतिहास, 

तकनीकी विकास और उपलब्धियों 
को करीब से जानेंगे।  इस दौरान 
दल शिमला, आईआईटी मंडी,अटल 
टनल और लारजी हाइड्रोइलेक्ट्रिक 
पावर प्रोजेक्ट सहित विभिन्न महत्वपूर्ण 
स्थलों का भ्रमण करेगा। छात्रों को 
हिमाचल की शिक्षा, तकनीक, पर्यटन, 
संस्कृति और स्थानीय जीवनशैली से 
परिचित करवाया जाएगा।
   उद्घाटन कार्यक्रम के दौरान छात्रों 
ने एक-दूसरे के साथ अपने शैक्षिक 
और सांस्कृतिक अनुभव साझा किए। 
उन्होंने कहा कि हिमाचल प्रदेश की 
प्राकृतिक सुंदरता, स्वच्छ वातावरण 
और यहां के लोगों का व्यवहार उन्हें 
काफी प्रभावित कर रहा है।

एनआईटी हमीरपुर में युवा संगम फेज-7 का 
आगाज, ओडिशा के 50 छात्र जानेंगे संस्कृति 

राहुल चावला | धर्मशाला
समर न्यूज 

पर्यटन सीजन के आगाज के साथ 
ही जिला कांगड़ा के प्रमुख पर्यटन 
स्थलों पर सैलानियों की आवाजाही 
बढ़ने लगी है। मैक्लोडगंज, धर्मशाला, 
धर्मकोट और भागसू में बढ़ती पर्यटकों 
की भीड़ को देखते हुए पुलिस ने 
यातायात और सुरक्षा व्यवस्था को 
मजबूत कर दिया है। 
   पर्यटकों की बढ़ती संख्या के बीच 
ट्रैफिक जाम और अव्यवस्थित पार्किंग 
से निपटने के लिए अतिरिक्त पुलिस 
जवानों की तैनाती की गई है। एसपी 
कांगड़ा कुलभूषण वर्मा ने बताया कि 

मैक्लोडगंज, धर्मकोट और भागसू में 
अतिरिक्त पुलिस बल तैनात किया 
गया है। वहीं, सड़कों पर पुलिस और 
होमगार्ड जवानों की तैनाती भी बढ़ाई 
गई है। त्रियुंड ट्रैक पर जाने वाले 
पर्यटकों की सुरक्षा के लिए भी विशेष 
इंतजाम किए गए हैं। ट्रैक के शुरुआती 
स्थान पर पर्यटकों का पंजीकरण 
किया जा रहा है। वन विभाग के साथ 
समन्वय कर फॉरेस्ट गार्ड और हेल्पर्स 
की तैनाती की गई है। मोबाइल नेटवर्क 

से बाहर रहने वाले इलाकों में पर्यटकों 
की मदद के लिए हेल्पलाइन की 
व्यवस्था भी की गई है। मैक्लोडगंज 
में आपात स्थिति से निपटने के लिए 
क्यूआरटी की तैनाती की गई है। वहीं, 
नो-पार्किंग और यातायात नियमों 
का उल्लंघन करने वाले वाहनों पर 
कार्रवाई जारी है। 
  अवैध रूप से खड़े वाहनों के 
चालान किए जा रहे हैं और जरूरत 
पड़ने पर क्रेन से वाहनों को हटाया 
जा रहा है। उधर, परौर में चल रहे 
तीन दिवसीय राधा स्वामी सत्संग को 
लेकर भी पुलिस ने ट्रैफिक प्लान में 
बदलाव किया है। अलग-अलग मार्गों 
पर वाहनों को डायवर्ट किया गया है। 

पर्यटन सीजन में मैक्लोडगंज हुआ पूरी तरह पैक 
ट्रैफिक कंट्रोल के लिए पुलिस ने बढ़ाया पहरा

समर न्यूज | कुल्लू

बजौरा में एक सुनार की दुकान पर 
ग्राहक बनकर पहुंचे एक शातिर ने 
करीब 40 ग्राम सोने के आभूषण 
चोरी कर लिए। चोरी किए गए सोने 
की कीमत करीब साढ़े पांच लाख 
रुपये बताई जा रही है। पूरी वारदात 
दुकान में लगे सीसीटीवी कैमरे में 
कैद हो गई।घटना के समय दुकान में 
स्वर्णकार की पत्नी मौजूद थी। 
  इसी दौरान कैप पहने एक व्यक्ति 
दुकान में पहुंचा और सोने के आभूषण 
खरीदने की बात कही। महिला ने उसे 
कई आभूषण दिखाए। बातचीत के 
दौरान आरोपी ने मौका पाकर कुछ 
आभूषण उठाए और उन्हें रुमाल में 
छिपाकर अपनी जेब में रख लिया। 
आरोपी ने खुद को ग्राहक बताते हुए 
खरीदारी को लेकर दुकानदार की 
पत्नी से बातचीत जारी रखी। उसने 
दुकानदार से फोन पर भी बात की 

और आभूषणों की कीमत में छूट देने 
की बात कही। बातचीत के दौरान 
उसने अगले दिन दोबारा दुकान पर 
आने की बात कही और वहां से 
चला गया।बाद में जब आभूषणों की 
जांच की गई तो करीब 40 ग्राम सोना 
गायब मिला। 
   इसके बाद दुकान में लगे सीसीटीवी 
कैमरों की फुटेज खंगाली गई, जिसमें 
आरोपी की हरकतें स्पष्ट रूप से दिखाई 
दीं। दुकानदार ने घटना की सीसीटीवी 
फुटेज सार्वजनिक करते हुए अन्य 
स्वर्णकारों और ज्वेलरी कारोबारियों को 
सतर्क रहने की अपील की है। उन्होंने 
कहा कि यदि फुटेज में दिख रहे हुलिए 
का कोई व्यक्ति सोने के आभूषण 
खरीदने या बेचने के लिए दुकान पर 
आता है तो इसकी सूचना पुलिस को 
दी जाए।मामले की सूचना पुलिस को 
दे दी गई है। पुलिस सीसीटीवी फुटेज 
के आधार पर आरोपी की पहचान और 
तलाश में जुटी हुई है।

ग्राहक बनकर ज्वेलरी शॉप में घुसा 
शातिर, 40 ग्राम सोना लेकर फरार

अरविंद | हमीरपुर
समर न्यूज 

मुख्य चुनाव आयुक्त ज्ञानेश कुमार 
को पद से हटाने और एसआईआर 
(स्पेशल इंटेंसिव रिवीजन) के 
नाम पर मतदाता सूची से लोगों 
के नाम काटे जाने के आरोपों को 
लेकर भारतीय कम्युनिस्ट पार्टी 
(मार्क्सवादी) ने हमीरपुर में प्रदर्शन 
किया। पार्टी कार्यकर्ताओं ने गांधी 
चौक पर धरना दिया और इसके 
बाद अपनी मांगों को लेकर उपायुक्त 
कार्यालय तक रैली निकाली।
   प्रदर्शन की अगुवाई माकपा राज्य 
सचिवालय सचिव डॉ. कश्मीर 
सिंह ठाकुर ने की। इस दौरान पार्टी 
नेताओं ने केंद्र सरकार और भाजपा 
पर चुनाव आयोग की कार्यप्रणाली 
को प्रभावित करने के आरोप लगाए। 
प्रदर्शनकारियों ने कहा कि मतदाता 
सूची के विशेष गहन पुनरीक्षण की 
प्रक्रिया को लेकर लोगों में आशंकाएं 

पैदा हुई हैं और मताधिकार की 
सुरक्षा सुनिश्चित की जानी चाहिए। 
माकपा नेताओं ने मुख्य चुनाव 
आयुक्त ज्ञानेश कुमार को पद 
से हटाने के साथ उनके खिलाफ 
कार्रवाई की मांग भी उठाई। पार्टी 
का आरोप है कि एसआईआर की 
प्रक्रिया के माध्यम से बड़ी संख्या 
में मतदाताओं के नाम प्रभावित हो 
रहे हैं।  देश के अन्य हिस्सों में भी 
विपक्षी दल और वाम संगठनों की 
ओर से एसआईआर तथा निर्वाचन 

आयोग की कार्यप्रणाली को लेकर 
विरोध प्रदर्शन किए जा रहे हैं। डॉ. 
कश्मीर सिंह ठाकुर ने कहा कि पार्टी 
लोकतंत्र और लोगों के मताधिकार 
की रक्षा के लिए आंदोलन कर 
रही है। उन्होंने आरोप लगाया कि 
चुनाव प्रक्रिया में हस्तक्षेप के जरिए 
लोकतांत्रिक व्यवस्था को कमजोर 
करने का प्रयास किया जा रहा है। 
उन्होंने मुख्य चुनाव आयुक्त को पद 
से हटाने और उनके खिलाफ कानूनी 
कार्रवाई की मांग दोहराई।

ज्ञानेश कुमार को हटाने की मांग को 
लेकर हमीरपुर में माकपा का प्रदर्शन

समर न्यूज | बैजनाथ

स्टूडेंट्स फेडरेशन ऑफ इंडिया 
(एसएफआई) की बैजनाथ कॉलेज 
इकाई ने संगठनात्मक गतिविधियों 
को मजबूत करने और विद्यार्थियों 
की समस्याओं को प्रमुखता से उठाने 
के उद्देश्य से नई हेड ऑफ कमेटी 
का गठन किया है। 
   कमेटी में पम्मी ठाकुर को कन्वीनर 
तथा शिवानी को को-कन्वीनर की 
जिम्मेदारी सौंपी गई।कमेटी के गठन 
के दौरान कॉलेज के विद्यार्थियों से 
जुड़े विभिन्न मुद्दों पर चर्चा की गई। 
संगठन ने कहा कि आने वाले समय 

में कॉलेज में शिक्षकों की कमी, 
नियमित कक्षाओं, बढ़ती फीस, 
शैक्षणिक सुविधाओं तथा राष्ट्रीय 
शिक्षा नीति (एनईपी) से जुड़े विषयों 
को प्रमुखता से उठाया जाएगा। ैठक 
में एसएफआई के संगठनात्मक 
इतिहास और छात्र आंदोलन के 
सामने मौजूद वर्तमान चुनौतियों पर 
भी चर्चा हुई। कार्यकर्ताओं ने कहा 
कि विद्यार्थियों को गुणवत्तापूर्ण और 

सुलभ शिक्षा उपलब्ध करवाना तथा 
उनकी समस्याओं को लोकतांत्रिक 
तरीके से संबंधित प्रशासन के समक्ष 
रखना संगठन की प्राथमिकताओं 
में शामिल रहेगा। बैठक में राष्ट्रीय 
शिक्षा नीति (एनईपी) से जुड़े 
विभिन्न पहलुओं पर भी विचार-
विमर्श किया गया। 
   संगठन ने कहा कि शिक्षा व्यवस्था 
में किसी भी बदलाव का आकलन 
इस आधार पर किया जाना चाहिए 
कि उसका विद्यार्थियों, विशेषकर 
ग्रामीण और आर्थिक रूप से कमजोर 
पृष्ठभूमि से आने वाले छात्रों पर क्या 
प्रभाव पड़ता है।

एसएफआई बैजनाथ कॉलेज में नई कमेटी का 
गठन, पम्मी कन्वीनर व शिवानी को-कन्वीनर 

राहुल | कांगड़ा
समर न्यूज 

कांगड़ा के परौर में राधा स्वामी सत्संग 
को लेकर श्रद्धालुओं की भारी भीड़ 
उमड़ पड़ी है। देश के अलग-अलग 
हिस्सों से बड़ी संख्या में श्रद्धालु 
सत्संग में शामिल होने के लिए परौर 
पहुंच रहे हैं। करीब दो लाख श्रद्धालुओं 
के पहुंचने की संभावना को देखते हुए 
कांगड़ा पुलिस ने सुरक्षा और ट्रैफिक 
व्यवस्था को लेकर इंतजाम किए हैं। 
   ट्रैफिक व्यवस्था संभालने के लिए 
करीब 150 पुलिस जवानों को तैनात 
किया गया है, जबकि तीन डीएसपी 
स्तर के अधिकारी भी मौके पर 
निगरानी कर रहे हैं। भीड़ और वाहनों 
की आवाजाही पर नजर रखने के लिए 
ड्रोन की मदद ली जा रही है।
   परौर में राधा स्वामी सत्संग को 
लेकर सुबह से ही श्रद्धालुओं की 
आवाजाही लगातार बनी हुई है। बड़ी 
संख्या में श्रद्धालु अपने निजी वाहनों 
के अलावा अन्य साधनों से सत्संग 
स्थल तक पहुंच रहे हैं। इसके चलते 
परौर और आसपास के क्षेत्रों में वाहनों 
का दबाव बढ़ गया है।श्रद्धालुओं की 
संख्या को देखते हुए कांगड़ा पुलिस ने 
पहले से ही विशेष ट्रैफिक प्लान तैयार 

किया है। परौर क्षेत्र में वाहनों का दबाव 
कम करने के लिए कांगड़ा से पालमपुर 
की तरफ जाने वाले ट्रैफिक को मलां 
व नगरी होते हुए डायवर्ट किया जा रहा 
है। पालमपुर से पठानकोट की ओर 
जाने वाले वाहनों के लिए वैकल्पिक 
मार्गों की व्यवस्था की गई है।
   पुलिस की कोशिश है कि सत्संग 
स्थल के आसपास वाहनों की अधिक 
संख्या के बावजूद मुख्य मार्ग पर जाम 
की स्थिति न बने। श्रद्धालुओं के वाहनों 
को व्यवस्थित तरीके से खड़ा करवाने 
के लिए सड़क किनारे और निर्धारित 
स्थानों पर पार्किंग की व्यवस्था की गई 
है। पुलिस जवान अलग-अलग प्वाइंट 
पर तैनात हैं और वाहनों की आवाजाही 
के साथ-साथ पार्किंग व्यवस्था पर भी 
नजर रख रहे हैं। ट्रैफिक मैनेजमेंट में 
पुलिस के साथ राधा स्वामी सत्संग 
के स्वयंसेवक भी सहयोग कर रहे हैं। 
स्वयंसेवक श्रद्धालुओं को मार्ग और 
पार्किंग से संबंधित जानकारी दे रहे हैं, 

जिससे वाहनों और पैदल श्रद्धालुओं 
की आवाजाही को व्यवस्थित रखा जा 
सके।वहीं स्थिति पर लगातार नजर 
रखने के लिए ड्रोन का इस्तेमाल किया 
जा रहा है। किसी मार्ग पर वाहनों का 
दबाव बढ़ने या जाम की स्थिति बनने 
पर मौके के हिसाब से ट्रैफिक को 
डायवर्ट किया जा रहा है। प्रमुख प्रवेश 
और निकास मार्गों के अलावा पार्किंग 
स्थलों पर भी अतिरिक्त पुलिस बल 
तैनात किया गया है।
   सुरक्षा और यातायात व्यवस्था की 
निगरानी के लिए तीन डीएसपी स्तर 
के अधिकारी भी मौके पर मौजूद हैं। 
पुलिस और प्रशासन की प्राथमिकता 
है कि सत्संग में आने वाले श्रद्धालुओं 
को किसी तरह की परेशानी न हो 
और स्थानीय लोगों की आवाजाही 
भी प्रभावित न हो। कांगड़ा के एसपी 
कुलभूषण वर्मा के मुताबिक राधा 
स्वामी सत्संग का कार्यक्रम कल 
समाप्त होगा। किसी भी आपात स्थिति 
में फोरलेन बाईपास को वैकल्पिक 
मार्ग के तौर पर इस्तेमाल किया जा 
सकता है। जरूरत पड़ने पर ट्रैफिक को 
दूसरे मार्ग पर शिफ्ट किया जा सकेगा। 
पुलिस ने श्रद्धालुओं से अपील 
की है कि वे पुलिस और सत्संग के 
स्वयंसेवकों के निर्देशों का पालन करें।

परौर में श्रद्धालुओं का सैलाब, ट्रैफिक 
व्यवस्था संभालने में जुटी जिला पुलिस

राकेश | ऊना
समर न्यूज 

जिला ऊना में कांग्रेस पार्टी की एक 
अहम बैठक जिला कांग्रेस अध्यक्ष 
देशराज गौतम की अध्यक्षता में हुई। 
बैठक में पार्टी पदाधिकारियों और 
कार्यकर्ताओं ने चुनाव आयोग की 
कार्यप्रणाली से जुड़े मुद्दों पर चर्चा की। 
इस दौरान मुख्य निर्वाचन आयुक्त 
ज्ञानेश कुमार को पद से हटाने, उनके 
खिलाफ कानूनी कार्रवाई करने और 
गिरफ्तारी की मांग को लेकर पार्टी की 
रणनीति पर भी विचार किया गया।
   बैठक के बाद मीडिया से बातचीत 
करते हुए जिला कांग्रेस अध्यक्ष 
देशराज गौतम ने कहा कि कांग्रेस और 
उसके सहयोगी दल चुनाव आयोग 
की कार्यप्रणाली को लेकर देशभर में 
अभियान चला रहे हैं। उन्होंने आरोप 
लगाया कि केंद्र की भाजपा सरकार 
और उसके सहयोगी दलों के दबाव 
में मतदाताओं के वोट काटे जा रहे 
हैं। कांग्रेस नेता ने इसे मतदाताओं के 
लोकतांत्रिक अधिकारों से जुड़ा गंभीर 
विषय बताया।

ऊना में कांग्रेस की अहम बैठक 
चुनाव आयोग के खिलाफ 

अभियान तेज करने का ऐलान

संजीव | नूरपुर
समर न्यूज 

नूरपुर विधानसभा क्षेत्र की सिम्बली 
पंचायत के तलेह गांव में विधायक 
रणवीर सिंह निक्का ने ग्रामीणों से 
मुलाकात कर उनकी समस्याएं सुनीं। 
इस दौरान ग्रामीणों ने गांव में रास्तों, 
नालियों, पेयजल, हैंडपंप तथा महिला 
मंडल भवन की रिपेयरिंग सहित विभिन्न 
विकास कार्यों की मांगें विधायक 
के समक्ष रखीं। विधायक निक्का ने 
ग्रामीणों की समस्याओं को गंभीरता 
से सुनते हुए संबंधित मांगों के प्रस्ताव 
तैयार कर भेजने को कहा, ताकि उन्हें 
प्राथमिकता के आधार पर आगे बढ़ाया 
जा सके। ग्रामीणों ने आरडीएसएस 
योजना के तहत तलेह गांव में तीन फेस 
वाला ट्रांसफार्मर स्थापित किए जाने के 
लिए भी संतोष व्यक्त किया। 

तलेह गांव पहुंचे विधायक 
रणवीर सिंह निक्का, 

ग्रामीणों की समस्याएं सुनीं

 24 घंटे में ही 17 हजार से अधिक वाहन शिमला पहुंचे, पार्किंग का भी संकट  पर्यटन

संजू | शिमला
समर न्यूज 

लॉन्ग वीकेंड के चलते राजधानी 
शिमला एक बार फिर पर्यटकों से 
गुलजार हो गई है। शनिवार को 
बाहरी राज्यों से बड़ी संख्या में 
सैलानी शिमला पहुंचे, जिससे शहर 
की सड़कों पर वाहनों का दबाव 
अचानक बढ़ गया। पर्यटकों की 
भारी आमद के बीच शहर के कई 
हिस्सों में लंबा ट्रैफिक जाम देखने 
को मिला। तारादेवी से शिमला तक 
वाहनों की लंबी कतारें लगी रहीं और 
करीब तीन किलोमीटर का सफर तय 
करने में लोगों को एक घंटे तक का 
समय लग गया।
   हरियाणा, पंजाब, चंडीगढ़ और 
दिल्ली समेत कई राज्यों से पर्यटक 
छुट्टियां मनाने शिमला पहुंचे हैं। 
सैलानियों की संख्या बढ़ने के साथ 
ही शहर की प्रमुख पार्किंग भी फुल हो 

गई हैं। पार्किंग नहीं मिलने के कारण 
पर्यटकों को अपने वाहन खड़े करने 
के लिए काफी मशक्कत करनी पड़ 
रही है। जाम और पार्किंग की समस्या 
के चलते स्थानीय लोगों के साथ 
पर्यटकों को भी परेशानी का सामना 
करना पड़ रहा है। हालांकि, पर्यटकों 
की बढ़ी आवाजाही से लंबे समय से 
सुस्त पड़े पर्यटन कारोबार को जरूर 
राहत मिली है। होटल, रेस्तरां, टैक्सी 
और पर्यटन से जुड़े अन्य कारोबार 
में गतिविधियां बढ़ी हैं। कारोबारियों 
को उम्मीद है कि लॉन्ग वीकेंड के 

दौरान पर्यटकों की अच्छी आवाजाही 
से कारोबार को गति मिलेगी।शिमला 
में बढ़ते ट्रैफिक को लेकर डीएसपी 
ट्रैफिक चंद्र शेखर ने बताया कि 
शहर में हर सप्ताह करीब 80 हजार 
से ज्यादा वाहनों की आवाजाही हो 
रही है। पिछले 24 घंटे में ही 17 
हजार से अधिक वाहन शिमला 
पहुंचे हैं, जिनमें सात हजार से 
ज्यादा वाहन पर्यटकों के बताए जा 
रहे हैं। शनिवार देर रात तक वाहनों 
की संख्या और बढ़ने की संभावना 
है। ट्रैफिक व्यवस्था को संभालने के 

लिए अतिरिक्त पुलिस जवानों की 
तैनाती की गई है।
   वहीं, शिमला पहुंचे पर्यटकों ने 
बताया कि मैदानों में गर्मी के बीच 
वे मौसम का आनंद लेने पहाड़ों 
पर पहुंचे हैं। पर्यटकों के मुताबिक 
शिमला का मौसम बेहद सुहावना है, 
लेकिन शहर में ट्रैफिक जाम ने सफर 
का मजा कुछ फीका कर दिया। कई 
पर्यटक लंबे समय तक जाम में फंसे 
रहे और शिमला पहुंचने के बाद 
पार्किंग की तलाश में भी परेशानी 
उठानी पड़ी।

लॉन्ग वीकेंड पर शिमला पर्यटकों से गुलजार, जाम से परेशानी

नोगली जनसभा में ओपीएस जारी रखने और आउटसोर्स कर्मचारियों के लिए नीति लाने का ऐलान

डॉक्टर्स को जॉब ट्रेनी बनाने को असंवैधानिक बताने के निर्णय पर उच्च न्यायालय का स्वागत

कुल्लू के बजौरा में सीसीटीवी में कैद हुई पूरी वारदात

तीन साल में 10 हजार से अधिक शिक्षक भर्ती 
6 माह में 4 हजार और नियुक्तियां होंगी: सुक्खू

 अकाली दल ने शहर को 20 जोन में बांटकर सभी की जिम्मेदारी महिला नेताओं को सौंपीजिम्मेदारी

{नियुक्ति पत्र बांटे, घर-घर 
संपर्क बढ़ाने की तैयारी

गुरशरण सिंह/सुरिंदर सिंह अंकुश
समर न्यूज । मोहाली

शिरोमणि अकाली दल ने मोहाली 
शहर में महिला विंग को जमीनी 
स्तर पर मजबूत करने के लिए 
बड़ा संगठनात्मक फैसला लिया 
है। पार्टी ने शहर को 20 जोन में 
बांटकर सभी 20 जोन में महिला 
विंग की इंचार्ज नियुक्त की हैं। 
नई नियुक्तियों के दौरान महिला  
नेताओं को नियुक्ति पत्र भी वितरित 
किए गए।
   इस मौके पर बीबी परमजीत 
कौर लाडरां, सदस्य शिरोमणि 
गुरुद्वारा प्रबंधक कमेटी, सतवंत 
कौर जौहल सहित क्षेत्र की महिला 
नेता और पार्टी कार्यकर्ता मौजूद 

रहे। नवनियुक्त इंचार्जों को बधाई 
देते हुए अपने-अपने क्षेत्रों में महिला 
कार्यकर्ताओं को संगठन से जोड़ने 
और लोगों से सीधा संपर्क बढ़ाने 
पर जोर दिया गया। पार्टी की ओर 
से नियुक्त जोनल इंचार्जों में जोन-
1 से सुरिंदर कौर, 2 से जसबीर 
कौर, 3 से अमन कौर, 4 से हरबंस 
कौर, 5 से कुलविंदर कौर, 6 से 
मनीषा कुमारी, 7 से अनीता शर्मा, 

8 से निर्मलजीत कौर ढिल्लों, 9 से 
वशंभरा शर्मा, 10 से राज कुमारी, 
11 से पिंकी जगतपुरा, 12 से 
राजप्रीत कौर गिल, 13 से जसबीर 
कौर, 14 से परमजीत बैदवान, 15 
से अमरजीत कौर, 16 से अमरजीत 
कौर, 17 से रविंदर कौर, 18 से 
हरजिंदर कौर, 19 से रुमन बैदवान 
और 20 से पूनम शामिल हैं। इन 
इंचार्जों को अपने-अपने जोन में 

महिला विंग को सक्रिय करने, नई 
महिला कार्यकर्ताओं को जोड़ने, 
घर-घर संपर्क बढ़ाने और स्थानीय 
समस्याओं को पार्टी स्तर पर उठाने 
की जिम्मेदारी दी गई है। जिला 
प्रधान परविंदर सिंह सोहाना ने कहा 
कि संगठन को मजबूत करने के 
लिए जमीनी स्तर पर कार्यकर्ताओं 
की सक्रियता बढ़ाना जरूरी है। 
   20 जोन में महिला विंग की 
इंचार्ज नियुक्त किए जाने से प्रत्येक 
क्षेत्र में संगठनात्मक गतिविधियों 
को अधिक प्रभावी ढंग से चलाने 
में मदद मिलेगी। खास बात यह 
है कि मोहाली के सभी 20 जोन 
की जिम्मेदारी महिला विंग से जुड़ी 
नेताओं को सौंपी गई है। पार्टी के इस 
फैसले से महिला विंग को जोन स्तर 
पर सीधे संगठनात्मक जिम्मेदारी 
देने का नया ढांचा तैयार हुआ है।

मोहाली में महिला विंग की 20 जोन में नई कमान

गुरशरण सिंह / सुरिंदर सिंह अंकुश
समर न्यूज | मोहाली

पंजाबी संगीत जगत के गायक और 
गीतकार गिल रौंता ने मोहाली में 
आयोजित कार्यक्रम में ‘वारिस पंजाब 
दे’ की सदस्यता ग्रहण की। इस मौके 
पर पार्टी के कार्यकारी अध्यक्ष तरसेम 
सिंह, दाखा के विधायक मनप्रीत सिंह 
इयाली और सांसद सरबजीत सिंह 
खालसा मौजूद रहे। 
  कार्यक्रम में संगठन की पुआध इकाई 
के नए कार्यालय का उद्घाटन भी किया 
गया। पार्टी में शामिल होने के बाद 
गिल रौंता ने कहा कि पंजाब, पंजाबी 

और पंजाबियत से जुड़े मुद्दे उनकी 
प्राथमिकता रहे हैं। अब वह संगठन के 
माध्यम से लोगों की समस्याओं और 
उनकी आवाज उठाने का प्रयास करेंगे। 
उन्होंने कहा कि लोगों से सीधे संवाद 
कर उनके मुद्दों को समझना जरूरी है।
  कार्यक्रम को संबोधित करते हुए 
विधायक मनप्रीत सिंह अयाली ने 
अलग-अलग क्षेत्रों की शख्सियतों 
के संगठन से जुड़ने को सकारात्मक 
पहल बताया। उन्होंने कहा कि पार्टी 
पंजाबियों की भावनाओं और उम्मीदों 
की आवाज को मजबूती से उठाना 
चाहती है। इसके लिए संगठन को 
जमीनी स्तर पर मजबूत करने और 

अधिक लोगों से संपर्क बढ़ाने पर जोर 
दिया जाएगा। नेताओं ने बताया कि 
पुआध इकाई के कार्यालय से क्षेत्र में 
संगठन की गतिविधियों और आगामी 
कार्यक्रमों का समन्वय किया जाएगा। 
   कार्यालय का उपयोग कार्यकर्ताओं 
तथा स्थानीय लोगों से नियमित संपर्क 
बनाए रखने के लिए भी होगा। गुरु 
साहिब की ओट-आसरे के साथ 
शुरू हुए कार्यक्रम में नेताओं और 
कार्यकर्ताओं ने संगठन के विस्तार 
तथा पंजाब से जुड़े मुद्दों पर चर्चा की। 
उन्होंने क्षेत्र में पार्टी की सक्रियता बढ़ाने 
और लोगों के बीच लगातार काम करने 
की बात कही।

मोहाली में पुआध इकाई के कार्यालय का उद्घाटन 
गीतकार रौंता बोले- लोगों की आवाज उठाते रहेंगे

मुकुल शर्मा | पंचकूला
समर न्यूज 

जिले में अवैध माइनिंग पर प्रभावी रोक 
लगाने के लिए पंचकूला पुलिस द्वारा 
लगातार सख्त कार्रवाई की जा रही है। 
इसी कड़ी में अमरावती चौकी टीम ने 
फिर से बुर्जकोटियां के पास नदी क्षेत्र 
में अवैध माइनिंग में संलिप्त 2 ट्रैक्टर-
ट्रॉली को कब्जे में लिया है।
   डीसीपी पंचकूला आईपीएस अदिति 
सिंह के अनुसार अमरावती चौकी की 
पुलिस टीम 02 अक्टूबर की दोपहर 
चेकिंग के दौरान बुर्जकोटियां के पास 
नदी क्षेत्र में पहुंची। वहां 2 ट्रैक्टर-
ट्रॉली अवैध रूप से खनन करते हुए 
पाए गए। चौकी इंचार्ज प्रीतम सिंह की 
अगुवाई में पुलिस टीम ने मौके पर 
पहुंचकर कार्रवाई शुरू की तो पुलिस 
को देखकर दोनों वाहनों के चालक 
वाहन लेकर भागने लगे। पुलिस टीम 
ने मुस्तैदी से पीछा करते हुए दोनों 
ट्रैक्टर-ट्रॉलियों को काबू कर लिया।
   जांच के दौरान दोनों वाहनों के 
चालकों से वाहनों एवं खनन सामग्री 
से संबंधित वैध बिल तथा टैक्स 
संबंधी दस्तावेज मांगे गए, लेकिन 
वे कोई वैध दस्तावेज प्रस्तुत नहीं 
कर सके। नियमों का उल्लंघन पाए 
जाने पर दोनों ट्रैक्टर-ट्रॉलियों को 
अमरावती चौकी में खड़ा करवाया 
गया। इसके बाद माइनिंग विभाग को 
सूचना देकर दोनों वाहनों को इंपाउंड 
करवाया गया।

बुर्जकोटियां के नदी क्षेत्र 
में अवैध माइनिंग पर 
पुलिस का शिकंजा

सागर पाहवा | मोहाली
समर न्यूज 

फेज-10 स्थित श्री दुर्गा माता मंदिर, 
सेक्टर-64 में सर्व पितृ श्राद्ध के 
उपलक्ष्य में श्रीमद्भागवत ज्ञान कथा 
का विधिवत शुभारंभ हुआ। 
   कथा से पहले मंदिर परिसर से 
भव्य कलश यात्रा निकाली गई, 
जिसमें बड़ी संख्या में श्रद्धालुओं ने 
भाग लिया। भगवान श्रीकृष्ण और 
श्रीमद्भागवत महापुराण के जयकारों 
से वातावरण भक्तिमय हो गया। 
श्री राधा माधव गौ सेवा समिति, 
मोहाली द्वारा आयोजित यह धार्मिक 

कार्यक्रम 3 से 9 अक्टूबर 2026 
तक चलेगा। कथा वाचक श्री सुभाष 
शास्त्री जी महाराज श्रद्धालुओं को 

श्रीमद्भागवत महापुराण की कथा 
सुनाएंगे। आयोजन के दौरान पितृ 
तर्पण, पिंडदान और मूल पाठ सहित 

विभिन्न धार्मिक कार्यक्रम भी होंगे। 
आयोजन में समिति के प्रधान राजेश 
शर्मा, महासचिव जोगिंदर पाल 
टोखी, उपाध्यक्ष जगमोहन डोगरा 
और महिला मंडल प्रधान मीना 
सैनी सहित अन्य सदस्य सहयोग 
कर रहे हैं। समिति की सदस्य उषा  
अरोड़ा और कमलेश भी आयोजन 
से जुड़ी हैं।
   आयोजकों ने श्रद्धालुओं से अधिक 
संख्या में पहुंचकर कथा श्रवण करने 
की अपील की। उन्होंने कहा कि 
श्रद्धालु भगवान श्रीकृष्ण की भक्ति 
और श्रीमद्भागवत महापुराण के 
संदेशों का लाभ प्राप्त करें।

मोहाली के श्री दुर्गा माता मंदिर में श्रीमद्भागवत कथा का शुभारंभ

गुरशरण सिंह / सुरिंदर सिंह अंकुश
समर न्यूज | मोहाली

पूर्व भारतीय हॉकी कप्तान और 
जालंधर कैंट से विधायक परगट 
सिंह को पंजाब प्रदेश कांग्रेस कमेटी 
का नया अध्यक्ष नियुक्त किए जाने 

के बाद कांग्रेस 
कार्यकर्ताओं में 
उत्साह है। कांग्रेस 
ने 2 अक्टूबर को 
परगट सिंह को 

अमरिंदर सिंह राजा वड़िंग की जगह 
प्रदेश अध्यक्ष नियुक्त किया है। 
   राजीव गांधी पंचायती राज 
संगठन से जुड़े पहलवान अमरजीत 
गिल ने परगट सिंह की नियुक्ति का 
स्वागत करते हुए कांग्रेस हाईकमान 
का धन्यवाद किया। उन्होंने कहा 
कि परगट सिंह के लंबे राजनीतिक 
अनुभव और संगठनात्मक कार्यशैली 
से पंजाब कांग्रेस को जमीनी स्तर पर 
मजबूती मिलेगी। गिल ने कहा कि 
परगट सिंह की नियुक्ति से मेहनती 
कार्यकर्ताओं का मनोबल बढ़ा है।

परगट के पंजाब कांग्रेस 
अध्यक्ष बनने से वर्करों 
में उत्साह: पहलवान गिल

समर न्यूज | मोहाली

सनेटा स्थित प्राचीन शिव मंदिर में 4 
अक्टूबर, रविवार को सुबह 10 बजे 
मुफ्त मेडिकल कैंप आयोजित किया 
जाएगा। कैंप का आयोजन पूर्व डिप्टी 

मेयर और पार्षद कुलजीत 
सिंह बेदी द्वारा मैक्स 
हेल्थ केयर, हेडन और 
मोहाली फर्स्ट फाउंडेशन 

के सहयोग से किया जा रहा है। 
    कैंप के दौरान अलग-अलग 
विशेषज्ञ डॉक्टर लोगों के स्वास्थ्य की 
जांच करेंगे। इसमें दांतों, आंखों, हड्डियों 
और अन्य स्वास्थ्य समस्याओं से 
संबंधित चिकित्सकीय सेवाएं उपलब्ध 
रहेंगी। जांच के बाद जरूरत के अनुसार 
मरीजों को दवाइयां भी दी जाएंगी। बेदी 
ने बताया कि इस कैंप का उद्देश्य सनेटा 
और आसपास के गांवों के लोगों को 
उनके नजदीक ही प्राथमिक स्वास्थ्य 
सेवाएं उपलब्ध करवाना है। 

सनेटा के प्राचीन शिव मंदिर 
में मुफ्त मेडिकल कैंप आज

शगुन कश्यप । चंडीगढ़
समर न्यूज 

हिमाचल प्रदेश के चंबा जिले के रेटा 
गांव की सीमा कुमारी ने एशियन गेम्स 
की 10,000 मीटर दौड़ में कांस्य 
पदक जीतकर देश का मान बढ़ाया। 
बैंक ऑफ इंडिया की कर्मचारी सीमा 
ने ‘द समर न्यूज़’ से बातचीत में 
अपने संघर्ष और मां के सहयोग की 
कहानी साझा की।
   सीमा ने बताया कि वर्ष 2012 में 
पिता के निधन के बाद माँ ने परिवार 
संभाला। वर्ष 2015 में धर्मशाला 
स्थित भारतीय खेल प्राधिकरण के 

छात्रावास के लिए उनका चयन हुआ। 
कुछ लोगों ने बेटी को घर से बाहर 
भेजने पर सवाल उठाए, लेकिन मां 
ने उनका भविष्य रोकने से इन्कार कर 
दिया। मां के विश्वास को याद करते 
हुए सीमा भावुक हो गईं। उन्होंने कहा 
कि उनकी सफलता से सबसे ज्यादा 
खुश मां हैं। कभी विरोध करने वाले 
लोग भी आज उनकी उपलब्धियां देख 
रहे हैं। सीमा का अंतरराष्ट्रीय सफर 
वर्ष 2017 में युवा एशियाई प्रतियोगिता 
में कांस्य जीतने के साथ शुरू हुआ। 
उन्होंने एशियाई क्रॉस कंट्री में स्वर्ण 
और विश्व विश्वविद्यालय खेलों में 
रजत पदक भी हासिल किया।

बंदिशों को पीछे छोड़ सीमा कुमारी ने जीता 
कांस्य, मां के विश्वास से मिली सफलता

मुकुल शर्मा । पंचकूला
समर न्यूज 

हरियाणा पुलिस के विशेष कार्य 
बल की दादरी टीम ने एक प्रमुख 
व्यक्ति की हत्या की साजिश रचने 
के आरोप में तीन लोगों को गिरफ्तार 
किया है। पुलिस के अनुसार, आरोपी 
एक संगठित आपराधिक नेटवर्क के 
सक्रिय सदस्य हैं। उनके कब्जे से 
तीन अवैध हथियार और 50 जिंदा 
कारतूस बरामद किए गए हैं।
   पुलिस ने बताया कि खुफिया सूचना 
के आधार पर कार्रवाई करते हुए तीनों 
आरोपियों को पकड़ा गया। बरामद 

हथियारों में एक जिगाना पिस्तौल, 
एक रोमानिया निर्मित हथियार और 
एक देसी कट्टा शामिल है। इनके 

साथ क्रमशः 22, आठ और 20 
जिंदा कारतूस मिले हैं। प्रारंभिक जांच 
के आधार पर पुलिस का आरोप है 

कि तीनों आरोपी आपराधिक नेटवर्क 
के निर्देश पर एक प्रमुख व्यक्ति की 
हत्या की योजना बना रहे थे। पुलिस 
के मुताबिक, समय रहते कार्रवाई 
कर इस कथित साजिश को विफल  
किया गया। 
   जांच टीम अब आरोपियों को निर्देश 
देने वाले व्यक्तियों और नेटवर्क से 
जुड़े अन्य सदस्यों की पहचान करने 
में जुटी है। बरामद हथियारों के स्रोत, 
नेटवर्क के आर्थिक संपर्कों और 
अन्य सहयोगियों की भूमिका की भी 
जांच की जा रही है। एक अक्टूबर 
2026 को मामला संख्या 249 दर्ज 
किया गया था। 

हरियाणा में हत्या की साजिश के आरोप में तीन गिरफ्तार

{स्कूल में प्रतिमा की स्थापित,  
विधायक ने किया उद्घाटन

समर न्यूज | डेराबस्सी

फर्स्ट एज स्कूल, डेराबस्सी में 
प्रसिद्ध स्वतंत्रता सेनानी, क्रांतिकारी 
एवं देशभक्त बाबा पृथ्वी सिंह 
आजाद को श्रद्धांजलि अर्पित की 
गई। इस अवसर पर स्कूल परिसर 
में बाबा जी की प्रतिमा का उद्घाटन 
भी किया गया। 
   कार्यक्रम की अध्यक्षता हलका 
विधायक कुलजीत सिंह रंधावा ने 
की। समारोह में बाबा पृथ्वी सिंह 
आजाद के पोते आदित्य भाटी और 

कार्तिक भाटी, स्कूल की संस्थापक 
निदेशक रूपाली भाटी, प्रिंसिपल 
हेमा चौधरी, शिक्षक, अभिभावक 
तथा विद्यार्थी मौजूद रहे। 
  इस दौरान बाबा जी के अदम्य 
साहस, बलिदान और देश के 
प्रति समर्पण को याद किया गया। 
विद्यार्थियों ने कविता, विशेष 
प्रस्तुतियों और नृत्य के माध्यम 
से भावपूर्ण श्रद्धांजलि दी। स्कूल 
प्रबंधन ने कहा कि फर्स्ट एज स्कूल 
का बाबा पृथ्वी सिंह आजाद के साथ 
विशेष संबंध है और संस्थान उनकी 
विचारधारा, आदर्शों तथा विरासत को 
आगे बढ़ाने के लिए प्रतिबद्ध है। 

फर्स्ट एज स्कूल में स्वतंत्रता सेनानी 
बाबा पृथ्वी सिंह आजाद को श्रद्धांजलि

सागर पाहवा ।  मोहाली
समर न्यूज 

सेक्टर-70 स्थित श्री सुखमनी 
साहिब सेवा सोसायटी की महिलाओं 
की ओर से मोहाली नगर निगम के 
मेयर सरबजीत सिंह समाना के 
सम्मान में विशेष समारोह आयोजित 
किया गया। समारोह में विधायक 
कुलवंत सिंह समेत शहर की विभिन्न 
हस्तियों ने शिरकत की।
   इस मौके पर विधायक कुलवंत 
सिंह ने कहा कि बाहर से मिलने वाले 
सम्मान की अपनी जगह है, लेकिन 
अपने समाज और क्षेत्र के लोगों की 
ओर से मिलने वाले सम्मान का कोई 
मूल्य नहीं होता। उन्होंने कहा कि 
सरबजीत सिंह समाना का ससुराल 
परिवार सेक्टर-70 में है। उनके 
मेयर बनने की खुशी में क्षेत्रवासियों 
की ओर से यह सम्मान समारोह 
आयोजित किया गया है। इसके 
लिए उनका परिवार सेक्टर-70 के 

निवासियों का हमेशा ऋणी रहेगा। 
कुलवंत सिंह ने कहा कि सरबजीत 
सिंह समाना कम उम्र में लगातार 
तीसरी बार पार्षद चुने गए और अब 
मोहाली नगर निगम के मेयर बने हैं। 
मेयर बनने के बाद उनकी जिम्मेदारी 
केवल सेक्टर-70 ही नहीं, बल्कि पूरे 
नगर निगम क्षेत्र के सर्वांगीण विकास 
को लेकर और बढ़ गई है। उन्होंने 
कहा कि उनका परिवार मोहाली 
हलके के लोगों का हमेशा आभारी 
रहेगा। विधायक ने अपने कार्यकाल 
का जिक्र करते हुए कहा कि बलौंगी 

से बावा व्हाइट हाउस की ओर जाने 
वाली सड़क पर नई सीवरेज लाइन 
डलवाई गई थी। करीब 26 करोड़ 
रुपए की लागत से इस लाइन को 
दुरुस्त कराया गया। 
  उन्होंने कहा कि यदि यह सीवरेज 
लाइन बंद हो जाती तो मोहाली में 
स्थिति गंभीर हो सकती थी। उन्होंने 
बताया कि शहर में मौजूद अन्य 
भूमिगत पाइपलाइनों की भी आधुनिक 
तकनीक से जांच करवाई जा रही है। 
जहां पाइप बदलने की जरूरत होगी, 
वहां उन्हें जल्द बदला जाएगा।

सेक्टर-70 में मेयर सरबजीत सिंह समाना का सम्मान

{17 आरोपियों वाला भ्रष्टाचार 
मामला रहा सबसे बड़ा फैसला

सागर  पाहवा | मोहाली
समर न्यूज 

मोहाली स्थित स्पेशल सीबीआई 
कोर्ट ने वर्ष 2026 में अब तक 
भ्रष्टाचार, सरकारी धन की हेराफेरी, 
बैंक फ्रॉड, घटिया अनाज खरीद और 
पुलिस अधिकारियों से जुड़े पुराने 
मामलों में कई अहम फैसले सुनाए 
हैं। उपलब्ध सार्वजनिक रिपोर्टों के 
अनुसार इस साल अब तक कम से 
कम 10 अलग मामलों में दोषसिद्धि 
और सजा के आदेश सामने आए हैं। 
इनमें बड़ी संख्या सरकारी विभागों 
के अधिकारियों की है। हालांकि यह 
आंकड़ा कोर्ट के सभी निस्तारित 
मामलों का आधिकारिक आंकड़ा 
नहीं है, बल्कि सार्वजनिक रूप से 
रिपोर्ट हुए फैसलों का संकलन है।
  {पूर्व पीडब्ल्यूडी इंजीनियर 
को भी दो मामलों में सजा: पूर्व 
पीडब्ल्यूडी कार्यकारी अभियंता जोगिंदर 
सिंह के खिलाफ भी इस साल दो मामलों 
में फैसला आया। जुलाई में 1.62 करोड़ 
रुपये के सरकारी फंड से जुड़े भ्रष्टाचार 
मामले में उन्हें अधिकतम पांच साल की 
कठोर कैद सुनाई गई। कोर्ट के मुताबिक 
उन्होंने फर्जी बिलों के जरिए सरकारी 
राशि जारी कराई थी। अगस्त में इसी 

पूर्व पीडब्ल्यूडी इंजीनियर को बुढलाडा 
न्यायिक परिसर के निर्माण टेंडर में 
अनियमितता से जुड़े 18 साल पुराने 
मामले में आईपीसी की धारा 166 के 

तहत एक साल की कैद और 2,500 
रुपये जुर्माने की सजा हुई। हालांकि इस 
मामले की अन्य गंभीर धाराओं में उन्हें 
बरी किया गया।

सीबीआई कोर्ट में इस साल 10 मामलों में 
फैसला, 40 से ज्यादा दोषियों को सजा

मोनिका रावत | चंडीगढ़
समर न्यूज 

खाद्य सुरक्षा विभाग ने  रामदरबार 
स्थित मंडी ग्राउंड में पनीर की 
बड़ी खेप पकड़ी। सूचना के 
आधार पर विभाग की टीम ने 
सुबह करीब पांच बजे पनीर 
लेकर जा रही बोलेरो पिकअप को 
रोककर जांच की।
   वाहन में करीब 200 किलो पनीर 
मिला। टीम ने पूरी खेप जब्त कर उसे 
कोल्ड स्टोरेज में रखवा दिया है। पनीर 
का नमूना जांच के लिए एनएबीएल 
मान्यता प्राप्त खाद्य विश्लेषक प्रयोगशाला भेजा गया है। रिपोर्ट आने के बाद खाद्य सुरक्षा कानून के तहत आगे की कार्रवाई की जाएगी।

सुबह 5 बजे पकड़ा 200 किलो पनीर 
शहर में हो रही सप्लाई, पूरी खेप जब्त पुलिस अधिकारियों से लेकर एफसीआई अफसरों तक पर चला कानून का डंडा

खाद्य सुरक्षा प्रशासन ने होटल, रेस्टोरेंट, ढाबे, फास्ट फूड सेंटर और अन्य खाद्य कारोबारियों को पनीर, दूध और अन्य 
कच्चा खाद्य सामान केवल अधिकृत व भरोसेमंद सप्लायर से खरीदने के निर्देश दिए हैं। कारोबारियों को खरीद के बिल 
और रसीदें सुरक्षित रखने को भी कहा गया है। साथ ही भोजन में इस्तेमाल होने वाले पनीर के प्रकार और गुणवत्ता की 
जानकारी मेन्यू या परिसर में स्पष्ट रूप से प्रदर्शित करने के निर्देश दिए गए हैं।

विभाग ने बताया कि आने वाले दिनों में अचानक जांच अभियान जारी रहेगा। इसमें पनीर सप्लायर के साथ होटल, 
रेस्टोरेंट, ढाबे, मिठाई की दुकानों और अन्य खाद्य प्रतिष्ठानों की भी जांच की जाएगी। लोगों से मिलावटी या 
असुरक्षित दूध-पनीर की सूचना खाद्य सुरक्षा कनेक्ट एप पर देने की अपील की गई है। विभाग के हेल्पलाइन नंबर 
0172-2782457 पर भी शिकायत की जा सकती है।

आगे भी होंगी छापेमारी

होटल-ढाबों को अधिकृत सप्लायर से ही पनीर खरीदने के निर्देश

चार पूर्व पुलिस अधिकारियों को पांच-पांच साल की सजा
इस साल के सबसे चर्चित मामलों में 2007 का मोगा सेक्स स्कैंडल शामिल 
रहा। सीबीआई कोर्ट ने तत्कालीन एसएसपी दविंदर सिंह गरचा, तत्कालीन 
एसपी (मुख्यालय) परमदीप सिंह संधू, तत्कालीन एसएचओ रमन कुमार और 
इंस्पेक्टर अमरजीत सिंह को पांच-पांच साल की कैद और दो-दो लाख रुपये 
जुर्माने की सजा सुनाई। रमन कुमार को जबरन वसूली की धारा में अतिरिक्त 
तीन साल की सजा भी सुनाई गई।

एफसीआई के अफसर भी नहीं बच सके
अप्रैल में 2005 के घटिया चावल मामले में सीबीआई कोर्ट ने 11 एफसीआई 
अधिकारियों और दो राइस मिलरों को दोषी ठहराया। इनमें राज कुमार, आरसी 
पुरी, गुलाब सिंह, पीतांबर सिंह, जीपीएस कालरा, ज्ञान सिंह, डीके शर्मा, आजाद 
सिंह और राजेश रंजन सहित अधिकारी शामिल थे। मामले में घटिया चावल 
को-ग्रेड बताकर स्वीकार करने का आरोप था। कोर्ट ने दोषियों को अलग-
अलग धाराओं में अधिकतम तीन साल तक की कठोर कैद सुनाई। जुलाई में भी 
एफसीआई से जुड़े दो पुराने भ्रष्टाचार मामलों में कुल 17 लोगों को सजा हुई। 
इनमें नौ एफसीआई अधिकारी थे। तारा चंद खत्री, हरि राज अरोड़ा, परम दास, 
इंद्रजीत अरोड़ा, वीएम मिश्रा, राकेश रंजन, जसबीर सिंह, अमरजीत सिंह बराड़ 
और आजाद सिंह का नाम शामिल है। इन मामलों में छह महीने से तीन साल 
तक की कठोर कैद और जुर्माने की सजा हुई।

हिरासत में गायब होने के मामले में पूर्व हेड कांस्टेबल दोषी
जुलाई में 1991 के एक हिरासत में गायब होने के मामले में पूर्व पंजाब पुलिस 
हेड कांस्टेबल कश्मीर सिंह को पांच साल की कठोर कैद और 10 हजार रुपये 
जुर्माने की सजा सुनाई गई। मामला सेना के जवान बलजीत सिंह को पुलिस 
हिरासत में लेने के बाद उसके लापता होने से जुड़ा था। सीबीआई ने 2006 में 
मामला दर्ज किया था।

मोहाली नगर निगम के मेयर सरबजीत सिंह समाना के सम्मान में आयोजित 
समारोह में विधायक कुलवंत सिंह और अन्य गणमान्य।   -समर न्यूज



जगदीश लाल | नवांशहर 
समर न्यूज 

1988 बैच के एजीएमयूटी कैडर 
के सेवानिवृत्त आईएएस अधिकारी 
डॉ. धर्म पाल बंगा विधानसभा 
(आरक्षित) क्षेत्र से भाजपा की 
टिकट पर चुनाव लड़ने की रणनीति 
के तहत जनसंपर्क अभियान चला 
रहे हैं। वह चंडीगढ़ के प्रशासक के 
सलाहकार पद से सेवानिवृत्त हुए हैं। 
डॉ. धर्म पाल का संबंध बंगा क्षेत्र के 
गांव खामाचों से है। 
   चंडीगढ़ के प्रशासक के 
सलाहकार के रूप में उनकी नियुक्ति 
जून 2021 में हुई थी और वह 
अक्टूबर 2023 में सेवानिवृत्त हुए। 
बंगा में सक्रिय डॉ. धर्म पाल का 
कहना है कि नई पीढ़ी की सोच के 
अनुरूप बंगा का विकास किया जाए 
तो क्षेत्र के लिए बेहतर अवसर पैदा 
हो सकते हैं। बातचीत में उन्होंने कहा 

कि बंगा के अस्पताल को उपमंडल 
स्तर की सुविधाओं से लैस किया 
जाना चाहिए। क्षेत्र के विकास को 
गति देने के लिए नगर सुधार ट्रस्ट 
की स्थापना, किसानों के लिए विश्राम 
गृह, पंचायत विभाग और नगर 
कौंसिल को बेहतर उपकरण, बस 
स्टैंड की सुविधा और शहर और 
गांवों में गंदे पानी की निकासी के लिए 
सीवेज ट्रीटमेंट प्लांट (एसटीपी) 
की जरूरत है। कचरा प्रबंधन के 
लिए बायो प्लांट और युवाओं को 
आईएएस, आईपीएस सहित उच्च 
स्तर की सरकारी सेवाओं की तैयारी 
के लिए मार्गदर्शन केंद्र व पुस्तकालय 

स्थापित करने की जरूरत बताई।
सवाल: भाजपा ने अब तक 
ज्यादातर गठबंधन की राजनीति के 
जरिए पंजाब में चुनाव लड़े हैं। ऐसे में 
बंगा में बिना गठबंधन पार्टी की जीत 
कैसे सुनिश्चित मानते हैं?
जवाब: डॉ. धर्म पाल ने कहा कि 
पिछले 10 वर्षों में भारतीय राजनीति 
में बड़ा बदलाव आया है। उनका 
दावा है कि पंजाब में लंबे समय से 
गठबंधन की राजनीति का दौर रहा 
है, लेकिन अब परिस्थितियां बदल 
रही हैं। उन्होंने कहा कि उत्तर प्रदेश, 
दिल्ली और हरियाणा के बाद पंजाब 
भी ऐसा राज्य हो सकता है जहां 
भाजपा को गठबंधन की जरूरत न 
पड़े। उनके अनुसार, लोग पुराने और 
नए राजनीतिक दलों के कामकाज 
तथा राजनीतिक दांव-पेच से परेशान 
हैं और भाजपा को विकल्प के रूप 
में देख रहे हैं। उन्होंने कहा कि बंगा 
विधानसभा क्षेत्र के 132 गांवों और 

201 बूथों पर पार्टी की मौजूदगी है। 
चुनाव आचार संहिता लागू होने के 
बाद तस्वीर और स्पष्ट होगी।
सवाल: विदेश जा रही युवा पीढ़ी को 
अपने क्षेत्र में ही प्रगति के अवसर देने 
के लिए क्या संदेश है?
जवाब: उन्होंने कहा कि बंगा प्रवासी 
भारतीयों वाला क्षेत्र है। युवाओं को 
तकनीकी और कौशल आधारित 
शिक्षा देने वाली संस्थाओं की जरूरत 
है। उनके अनुसार, क्षेत्र में आईएएस 
और आईपीएस जैसी सेवाओं की 
तैयारी के लिए प्रेरणा एवं मार्गदर्शन 
केंद्र और अच्छी पुस्तकालय 
व्यवस्था होनी चाहिए। उनका मानना 
है कि युवाओं के सपने बड़े होंगे और 
उन्हें स्थानीय स्तर पर बेहतर अवसर 
मिलेंगे तो विदेश जाने की प्रवृत्ति को 
कम करने में मदद मिल सकती है।
सवाल: युवा पीढ़ी की प्रगति में 
सबसे बड़ी रुकावट क्या है और इसे 
कैसे दूर किया जा सकता है?

जवाब: डॉ. धर्म पाल ने नशे को 
पंजाब की बड़ी समस्याओं में शामिल 
बताते हुए कहा कि इससे निपटने के 
लिए प्रभावी निर्णय लेने वाले नेतृत्व 
की जरूरत है। उन्होंने स्कूल स्तर 
से विद्यार्थियों की रुचि और क्षमता 
के अनुरूप शिक्षा तथा कौशल 
प्रशिक्षण शुरू करने की बात कही। 
कॉलेजों में प्रशासनिक सेवाओं के 
प्रति जागरूकता बढ़ाने और सरकारी 
पुस्तकालयों के माध्यम से युवाओं में 
पढ़ने की आदत विकसित करने पर 
भी उन्होंने जोर दिया।
सवाल: स्वास्थ्य सुविधाओं और 
निरोगी जीवन पर क्या राय है?
जवाब: बंगा शहर के अस्पताल को 
आधुनिक सुविधाओं से लैस करना 
प्राथमिकता होनी चाहिए। इसके 
साथ पेयजल, स्वच्छता और बेहतर 
सीवरेज व्यवस्था के लिए संसाधन 
उपलब्ध कराने की जरूरत है।
सवाल: शहर की आर्थिक और 

विकास संबंधी जरूरतों के लिए क्या 
जरूरी है?
जवाब: नगर सुधार ट्रस्ट की स्थापना 
को जरूरी है। इससे नई कॉलोनियों 
और बाजारों के नियोजित विकास को 
बढ़ावा मिल सकता है तथा अवैध 
कॉलोनियों पर रोक लगाने में मदद 
मिलेगी। शहर में एसटीपी, सफाई के 
लिए आधुनिक उपकरण और केंद्रीय 
योजनाओं का अधिक लाभ लेने के 
लिए नगर कौंसिल को मजबूत करने 
की आवश्यकता है।
सवाल: प्रशासनिक सेवा से 
लोकसेवा में आने के बाद आपकी 
प्राथमिकता? 
जवाब: प्रशासनिक सेवा से 
लोकसेवा में आने के बाद उनकी 
प्राथमिकता नई पीढ़ी को विकास 
प्रक्रिया से जोड़ना होगी। जो नेतृत्व 
जेन-जी के साथ संवाद करेगा, वही 
उनकी आकांक्षाओं को बेहतर तरीके 
से समझ सकेगा।

बंगा को मेडिकल शिक्षा और रोजगार का केंद्र बनाने का लक्ष्य : डॉ. धर्म पाल 
मुकुल शर्मा | पंचकूला

समर न्यूज 

सेक्टर-3 स्थित ताऊ देवी लाल 
स्टेडियम में 4 अक्टूबर को नमो 
क्रिकेट लीग-2026 का फाइनल 
मुकाबला खेला जाएगा। सुदेश भंडारी 
चैरिटेबल ट्रस्ट की ओर से आयोजित 
समारोह में केंद्रीय मंत्री मनोहर लाल 
मुख्य अतिथि होंगे। गायक बी. प्राक 
भी अपनी प्रस्तुति देंगे।
  प्रतियोगिता की विजेता टीम को 
21 लाख रुपये और उपविजेता को 
11 लाख रुपये का पुरस्कार दिया 
जाएगा। तीसरे स्थान पर रहने वाली 
टीम को पांच लाख रुपये तथा चौथे 
स्थान की टीम को ढाई लाख रुपये 
मिलेंगे। उत्कृष्ट प्रदर्शन करने वाले 
खिलाड़ियों को व्यक्तिगत पुरस्कारों 
से भी सम्मानित किया जाएगा। 
ट्रस्ट के संयोजक एवं मुख्यमंत्री के 
राजनीतिक सचिव तरुण भंडारी ने 

कहा कि लीग का उद्देश्य युवाओं 
की प्रतिभा को मंच देना और उनकी 
ऊर्जा को सकारात्मक दिशा में लगाना 
है। उन्होंने कहा कि खेल युवाओं में 
अनुशासन, मेहनत, टीम भावना और 
नेतृत्व के गुण विकसित करते हैं। 
   प्रतियोगिता के माध्यम से 
युवाओं को नशे से दूर रहने 
का संदेश भी दिया गया है। 
तरुण भंडारी ने बताया कि फाइनल 
समारोह की तैयारियां पूरी कर ली 
गई हैं। लीग में देश के विभिन्न 
हिस्सों से टीमों ने भाग लेकर अपनी  
प्रतिभा दिखाई।

नमो क्रिकेट लीग का फाइनल आज 
मनोहर लाल होंगे मुख्य अतिथि

{कुवैत के झंडे वाले एमटी 
काजिमाह-3 पर हुआ हमला; 
ओमान में भारतीय दूतावास ने 
सभी नाविकों को सुरक्षित तट 
पर पहुंचाया

एजेंसी। मस्कट

होर्मुज जलडमरूमध्य में कुवैत 
के झंडे वाले कच्चे तेल के टैंकर 
एमटी काजिमाह-3 को प्रोजेक्टाइल 
से निशाना बनाया गया। जहाज पर 
सवार पांचों भारतीय नाविकों को 
सुरक्षित निकालकर तट पर पहुंचा 
दिया गया है। ओमान में भारतीय 
दूतावास ने ओमानी अधिकारियों 
के सहयोग से बचाव अभियान 
का समन्वय किया। टैंकर ओमान 
के पास से गुजरते समय हमले की 
चपेट में आया और टोगो के लोमे 
बंदरगाह की ओर जा रहा था। हमले 
में इस्तेमाल प्रोजेक्टाइल और इसके 
जिम्मेदार पक्ष की अभी आधिकारिक 
पुष्टि नहीं हुई है।
   यह घटना ऐसे समय हुई है जब 
होर्मुज और फारस की खाड़ी में 
वाणिज्यिक जहाजों पर हमलों का 
सिलसिला जारी है। सितंबर में भी 
कई तेल टैंकर अज्ञात प्रोजेक्टाइल 

की चपेट में आए थे। भारत के लिए 
चिंता इसलिए भी बढ़ी है क्योंकि 
बड़ी संख्या में भारतीय नाविक 
विदेशी झंडे वाले जहाजों पर काम 
करते हैं। विदेश मंत्रालय के अनुसार 
क्षेत्र में 4,500 से अधिक भारतीय 
नाविक विभिन्न वाणिज्यिक जहाजों 
पर तैनात हैं।
  {भारत की निगरानी: भारत 
सरकार ने कहा है कि जहाजरानी 
मंत्रालय भारतीय नाविकों की सुरक्षा 

और जहाजों की आवाजाही पर 
लगातार नजर रख रहा है। 
  भारतीय दूतावास स्थानीय 
अधिकारियों के साथ समन्वय 
कर जरूरत के अनुसार सहायता 
उपलब्ध करा रहे हैं। सितंबर में 
संयुक्त राष्ट्र महासभा में विदेश मंत्री 
एस. जयशंकर ने भी वाणिज्यिक 
जहाजों और नाविकों पर हमलों को 
रोकने तथा खाड़ी क्षेत्र में तनाव कम 
करने की अपील की थी।

होर्मुज में टैंकर पर प्रोजेक्टाइल 
हमला, पांच भारतीय सुरक्षित

सेहत, शिक्षा, कारोबार, कृषि और लघु उद्योग को बढ़ावा देकर युवाओं के लिए रोजगार के अवसर पैदा करने की योजना, चुनाव लड़ने से पहले चलाया जनसंपर्क अभियान

एजेंसी। नई दिल्ली

दिल्ली में पुराने कूड़े के पहाड़ों को खत्म करने के साथ अब 
रोजाना पैदा होने वाले नए कचरे के निस्तारण की व्यवस्था 
पर भी जोर दिया जा रहा है। इसी क्रम में मुख्यमंत्री रेखा गुप्ता 
ने ओखला लैंडफिल साइट पर फ्रेश वेस्ट प्रोसेसिंग प्लांट की 
आधारशिला रखी। इसके अलावा गाजीपुर और सिंघोला में भी 
नए फ्रेश वेस्ट प्रोसेसिंग संयंत्रों तथा गाजीपुर में बायोगैस संयंत्र 
की वर्चुअल आधारशिला रखी गई। 
   सरकार का कहना है कि इन परियोजनाओं से ताजा कचरे 
को वैज्ञानिक तरीके से संसाधित किया जा सकेगा और लैंडफिल 
साइटों पर नए कचरे का बोझ कम होगा। ओखला में प्रस्तावित 
संयंत्र का उद्देश्य उस समस्या का समाधान करना है, जिसमें 
पुराने कचरे की सफाई के साथ-साथ प्रतिदिन नया कचरा भी 
लैंडफिल साइट पर पहुंचता रहता है। इससे पुराने कूड़े को हटाने 
के प्रयासों का असर सीमित हो जाता है। उपलब्ध सरकारी 
निविदा विवरण के अनुसार ओखला में कम से कम 1,400 
टन प्रतिदिन क्षमता वाली सुविधा विकसित करने की योजना है। 
परियोजना में ताजा कचरे के प्रसंस्करण और उससे निकलने 
वाले उप-उत्पादों के निस्तारण की व्यवस्था शामिल है।
   {पुराने कचरे की सफाई के साथ नई व्यवस्था: दिल्ली 
के तीन प्रमुख लैंडफिल—ओखला, भलस्वा और गाजीपुर—से 
पुराने कचरे को हटाने का काम पहले से चल रहा है। अगस्त 
तक दिल्ली सरकार के अनुसार इन तीनों स्थलों से करीब 2.16 
करोड़ मीट्रिक टन कचरे का प्रसंस्करण किया जा चुका था और 

लगभग 100 एकड़ जमीन को दोबारा उपयोग योग्य बनाया 
गया था। ओखला में करीब 70 लाख मीट्रिक टन कचरे के 
प्रसंस्करण से 35 एकड़ जमीन मुक्त होने की जानकारी दी 
गई थी, लेकिन पुराने कचरे की सफाई के साथ नए कचरे का 
लगातार पहुंचना बड़ी चुनौती बना हुआ है। जून में नगर निगम ने 
शहर में ताजा कचरे के लिए पांच नई प्रसंस्करण परियोजनाओं 
को मंजूरी दी थी। इनकी संयुक्त प्रस्तावित क्षमता 5,900 टन 
प्रतिदिन बताई गई थी। उद्देश्य यह है कि लैंडफिल में नया कचरा 
डालने के बजाय उसका प्रसंस्करण संयंत्रों में ही किया जाए।
  {स्वास्थ्य सुविधाओं का भी लोकार्पण: मुख्यमंत्री ने 
कोटला मुबारकपुर में मातृत्व एवं शिशु कल्याण केंद्र और 
आयुर्वेदिक केंद्र का भी वर्चुअल लोकार्पण किया। सरकार 
के अनुसार ओखला, गाजीपुर और सिंघोला की नई कचरा 
प्रसंस्करण परियोजनाओं से ताजा कचरे का आधुनिक और 
वैज्ञानिक निस्तारण होगा तथा लैंडफिल साइटों पर दबाव 
कम करने में मदद मिलेगी। दिल्ली सरकार की कचरा प्रबंधन 
रणनीति में दो समानांतर काम चल रहे हैं- पहला, पुराने कचरे 
की बायोमाइनिंग और प्रसंस्करण से मौजूदा लैंडफिल को कम 
करना और दूसरा, नए कचरे को वहां पहुंचने से रोकने के लिए 
प्रसंस्करण क्षमता तैयार करना। 
  ओखला में रोजाना आने वाले ताजा कचरे को दूसरी जगह 
संसाधित करने की व्यवस्था इस रणनीति का महत्वपूर्ण हिस्सा 
है। नई सुविधाओं के निर्माण और उनके समय पर चालू होने के 
साथ स्रोत पर कचरा अलग करने, संग्रह और परिवहन व्यवस्था 
को प्रभावी बनाना भी जरूरी होगा। 

जगदीश लाल | नवांशहर 
समर न्यूज 

शहीद भगत सिंह नगर के सीनियर 
सुपरिटेंडेंट ऑफ पुलिस, आईपीएस 
श्री तुषार गुप्ता ने बताया कि पंजाब 
सरकार और डायरेक्टर जनरल ऑफ 
पुलिस, पंजाब द्वारा ड्रग तस्करों के 
खिलाफ शुरू की गई मुहिम के तहत 
शहीद भगत सिंह नगर जिले में ड्रग 
तस्करों पर रोजाना छापेमारी की 
जा रही है। इसी सिलसिले में जिले 
के अलग-अलग थानों की पुलिस 
पार्टियों ने 4 आरोपियों को गिरफ्तार 
कर उनके पास से 70 नशीली 
गोलियां और 3 ग्राम हेरोइन बरामद 
की है। उनके खिलाफ केस दर्ज कर 
आगे की जांच की जा रही है।

समर न्यूज  | लुधियाना 

पंजाब प्रदेश कांग्रेस कमेटी के नए 
अध्यक्ष के रूप में परगट सिंह की 

नियुक्ति पर किसान 
कांग्रेस विंग के 
सचिव हरजोत 
सिंह धालीवाल 

भैणी ने उन्हें बधाई दी है। धालीवाल 
ने कांग्रेस हाईकमान के फैसले का 
स्वागत करते हुए कहा कि परगट सिंह 
को पंजाब कांग्रेस की कमान मिलने 
से कार्यकर्ताओं में उत्साह है। उन्होंने 
उम्मीद जताई कि उनके राजनीतिक 
और संगठनात्मक अनुभव से पार्टी को 
जमीनी स्तर पर नई मजबूती मिलेगी। 
उन्होंने कहा कि परगट सिंह अपनी नई 
जिम्मेदारी पूरी मेहनत के साथ निभाएंगे 
तथा प्रदेश के लोगों से जुड़े मुद्दों को 
पार्टी के मंच पर मजबूती से उठाएंगे। 
धालीवाल ने कहा कि कांग्रेस 
कार्यकर्ताओं का मनोबल बढ़ाने और 
संगठन को सक्रिय करने में नए प्रदेश 
अध्यक्ष की अहम भूमिका रहेगी।

एजेंसी। नई दिल्ली

जम्मू-कश्मीर में जम्मू-श्रीनगर वंदे 
भारत एक्सप्रेस ने रेलवे के लिए नई 
उपलब्धि दर्ज की है। ट्रेन ने दुनिया 
के सबसे ऊंचे रेलवे मेहराबदार 
पुल चिनाब रेल पुल और भारत के 
पहले केबल-स्टेड रेलवे पुल अंजी 
पुल को 100 किलोमीटर प्रति घंटे 
की रफ्तार से पार किया। रेल मंत्री 
अश्विनी वैष्णव ने सोशल मीडिया 
पर इसका वीडियो साझा करते हुए 
इसे महत्वपूर्ण उपलब्धि बताया।
   रेलवे ने श्री माता वैष्णो देवी 
कटड़ा-बनिहाल के 111 किलोमीटर 
लंबे खंड पर अधिकतम अनुमानित 
गति 75 से बढ़ाकर 100 किलोमीटर 
प्रति घंटा कर दी है।

ड्रग तस्करों के खिलाफ 
मुहिम के तहत पुलिस ने 4 

आरोपियों को किया गिरफ्तार

परगट सिंह के पंजाब 
कांग्रेस अध्यक्ष बनने पर 
हरजोत सिंह ने दी बधाई

चिनाब और अंजी पुल  
पर 100 किमी की 

रफ्तार से दौड़ी वंदे भारत

मुकुल शर्मा | पंचकूला
समर न्यूज 

पुलिसकर्मियों की कार्यक्षमता, 
व्यवहार एवं जनसंपर्क कौशल को 
बेहतर बनाने के उद्देश्य से पुलिस 
कमिश्नर पंचकूला आईपीएस पंकज 
नैन की पहल पर पुलिस लाइन स्थित 
जीओ मैस में आयोजित दो दिवसीय 
“सॉफ्ट स्किल्स: एडवांस्ड टेक्निक्स 
इन पीपल मैनेजमेंट” प्रशिक्षण 
कार्यक्रम का आज समापन हुआ। 
   समापन अवसर पर डीसीपी क्राइम 
एंड ट्रैफिक आईपीएस अमरिंदर सिंह 
विशेष रूप से मौजूद रहे। कार्यक्रम में 
ट्रैफिक पुलिसकर्मियों के साथ थाना 
एवं चौकी में तैनात पुलिसकर्मियों 
ने भी भाग लिया और तनावपूर्ण 
परिस्थितियों में संयम बनाए रखने, 
प्रभावी संवाद तथा विवादों को 
शांतिपूर्ण तरीके से सुलझाने की 
तकनीकें सीखीं। डीसीपी क्राइम एंड 
ट्रैफिक आईपीएस अमरिंदर सिंह 

के अनुसार पुलिसकर्मी कानून-
व्यवस्था बनाए रखने के साथ 
प्रतिदिन आमजन, वाहन चालकों 
और राहगीरों से सीधे संवाद करते हैं। 
ऐसे में धैर्य, सकारात्मक दृष्टिकोण 
और परिस्थितियों के अनुसार उचित 
निर्णय लेने की क्षमता पुलिसिंग का 
अहम हिस्सा है। 
   प्रशिक्षण के दौरान पुलिसकर्मियों 
को कठिन परिस्थितियों में शांत 
रहकर लोगों से सम्मानजनक तरीके 
से बातचीत करने और समस्या को 
बिना बढ़ाए समाधान की दिशा में 
आगे बढ़ने के व्यावहारिक तरीके 
बताए गए। डीसीपी पंचकूला 
आईपीएस अदिति सिंह के अनुसार, 

प्रशिक्षण कार्यक्रम में थ्राइव स्किल्स 
स्टूडियो की संस्थापक एवं सीईओ 
प्रीति सिंह ने प्रभावी संचार, बेहतर 
व्यवहार, संघर्ष की स्थिति को 
नियंत्रित करने, दबाव में संयम बनाए 
रखने तथा आमजन का विश्वास 
हासिल करने से जुड़ी महत्वपूर्ण 
तकनीकों पर प्रशिक्षण दिया। 
   पुलिसकर्मियों को यह भी 
समझाया गया कि ड्यूटी के दौरान  
चुनौतीपूर्ण परिस्थितियों में 
भावनात्मक संतुलन बनाए रखते 
हुए सकारात्मक एवं सम्मानजनक 
संवाद कैसे किया जाए।  ट्रैफिक 
पुलिसकर्मियों के लिए यह प्रशिक्षण 
विशेष रूप से उपयोगी रहा।

जनता के बीच बेहतर पुलिसिंग की पहल

सागर  पाहवा । मोहाली
समर न्यूज 

मुख्यमंत्री तीर्थ यात्रा योजना के तहत 
शुक्रवार को मोहाली से वृंदावन और 
मथुरा के लिए श्रद्धालुओं की बसों 
को विधायक कुलवंत सिंह ने हरी 
झंडी दिखाकर रवाना किया। इस 
यात्रा में 50 वर्ष से अधिक आयु के 
श्रद्धालु धार्मिक स्थलों के दर्शन के 
लिए रवाना हुए।
   विधायक कुलवंत सिंह ने कहा 
कि यह खुशी और संतोष की बात है 
कि श्रद्धालुओं को वृंदावन-मथुरा के 
धार्मिक स्थलों के दर्शन का अवसर 
मिल रहा है। उन्होंने यात्रा पर जाने 
वाले श्रद्धालुओं की मनोकामनाएं 
पूरी होने की कामना की। उन्होंने 
बताया कि मुख्यमंत्री तीर्थ यात्रा 
योजना के तहत पहले श्रद्धालुओं 
को श्री दरबार साहिब अमृतसर, श्री 

दुर्गियाना मंदिर, राम तीर्थ वाल्मीकि 
मंदिर, वाघा बॉर्डर और जलियांवाला 
बाग सहित विभिन्न धार्मिक एवं 
ऐतिहासिक स्थलों के दर्शन करवाए 
जा रहे थे। अब वृंदावन, मथुरा, खाटू 
श्याम, सालासर और हरिद्वार सहित 
अन्य धार्मिक स्थलों की यात्राएं भी 
करवाई जा रही हैं।  कुलवंत सिंह 
ने कहा कि पंजाब सरकार की ओर 
से श्रद्धालुओं के आवागमन और 

ठहरने के समुचित प्रबंध किए जा 
रहे हैं। यात्रा पर रवाना होने से पहले 
उन्होंने श्रद्धालुओं से बातचीत कर 
व्यवस्थाओं और सुविधाओं के बारे 
में जानकारी भी ली। 
  उन्होंने कहा कि यात्रा से संबंधित 
विस्तृत रिपोर्ट समय-समय पर 
मुख्यमंत्री भगवंत सिंह मान को भेजी 
जाती है।  पंजीकरण कराने वालों की 
संख्या लगातार बढ़ रही : मुख्यमंत्री 

तीर्थ यात्रा योजना के विधानसभा 
क्षेत्र समन्वयक एवं राज्य पुरस्कार 
विजेता फूलराज सिंह ने बताया कि 
धार्मिक यात्रा को लेकर श्रद्धालुओं 
में उत्साह है और पंजीकरण करवाने 
वालों की संख्या लगातार बढ़ रही 
है। उन्होंने बताया कि यात्रा के दौरान 
श्रद्धालुओं के साथ एक मार्गदर्शक 
भी मौजूद रहता है।
  यात्रा पर रवाना हुए श्रद्धालुओं ने 
सरकार की ओर से किए गए प्रबंधों की 
सराहना की और विधायक कुलवंत 
सिंह का धन्यवाद किया। इस मौके पर 
सुशील कुमार, कुलदीप सिंह समाना, 
फूलराज सिंह, हरपाल सिंह चन्ना, 
रविंदर सिंह रूपा सुहाना, हरजीत सिंह 
भोलू, जसपाल सिंह मटौर, अमरजीत 
सिंह सिद्धू, तरलोचन सिंह मटौर, 
लखविंदर सिंह, बलजीत सिंह हैप्पी, 
प्रगट सिंह रायपुर कलां सहित अन्य 
गणमान्य मौजूद रहे।

मोहाली से वृंदावन-मथुरा के लिए श्रद्धालु रवाना, विधायक 
कुलवंत सिंह ने दिखाई हरी झंडी, सुविधाओं की सराहना

ओखला में नए कचरा प्रसंस्करण संयंत्र का शिलान्यास 
दिल्ली में कूड़े के नए पहाड़ बनने से रोकने की तैयारी

मुख्यमंत्री तीर्थ यात्रा योजना के तहत 50 वर्ष से अधिक आयु के श्रद्धालु करेंगे दर्शनयात्रा

मुख्यमंत्री रेखा गुप्ता ने किया शिलान्यास; गाजीपुर और सिंघोला में भी नए संयंत्रों की वर्चुअल नींव, वैज्ञानिक तरीके से निस्तारण होगा

10 लोग गंभीर घायल, श्री सिटी में राहत-बचाव अभियान जारी, जांच में जुटी पुलिस

पंचकूला पुलिसकर्मियों ने सीखे तनाव प्रबंधन और प्रभावी जनसंपर्क के गुर

एजेंसी। तिरुपति

आंध्र प्रदेश के तिरुपति जिले के 
सत्यवेडु मंडल स्थित श्री सिटी 
औद्योगिक क्षेत्र में शनिवार तड़के 
एक निजी फार्मास्युटिकल इकाई में 
बॉयलर फटने से कम से कम पांच 
कर्मचारियों की मौत हो गई और 10 
लोग गंभीर रूप से घायल हो गए। 
   हादसा टिल हेल्थकेयर की 
विनिर्माण इकाई में हुआ। शुरुआती 
जानकारी के अनुसार घटना के समय 
कर्मचारी नाइट शिफ्ट में काम कर रहे 
थे। विस्फोट के बाद परिसर में आग 
लग गई और अफरा-तफरी मच गई। 
हादसे की सूचना मिलते ही पुलिस, 
दमकल और आपातकालीन सेवाओं 
की टीमें मौके पर पहुंचीं। घायलों 

को निकालकर नजदीकी अस्पतालों 
में भर्ती कराया गया है। राहत और 
बचाव कार्य जारी है। अधिकारियों ने 
बताया कि हादसे के कारणों का अभी 
पता नहीं चला है। तकनीकी खराबी, 
सुरक्षा प्रणाली में चूक या अन्य 

संभावित कारणों की जांच की जा रही 
है। आंध्र प्रदेश के शिक्षा एवं सूचना 
प्रौद्योगिकी मंत्री नारा लोकेश ने हादसे 
पर दुख जताया और अधिकारियों को 
घायलों को बेहतर चिकित्सा सुविधा 
उपलब्ध कराने के निर्देश दिए।

सुरिंदर सिंह अंकुश | चंडीगढ़
समर न्यूज 

बिजली विभाग से सीपीडीएल कंपनी 
में स्थानांतरित किए गए आउटसोर्स 
कर्मचारियों की समस्याओं को लेकर 
पूर्व मेयर हरप्रीत कौर बबला और 
‘चंडीगढ़ियन ग्रुप’ के प्रतिनिधियों 
ने पंजाब के राज्यपाल एवं चंडीगढ़ 
के प्रशासक गुलाब चंद कटारिया से 
मुलाकात की।
  प्रतिनिधिमंडल में राज चड्ढा, राहुल 
महाजन तथा यूनियन सदस्य वरिंदर 
और हरजिंदर सिंह शामिल रहे। 
प्रतिनिधिमंडल ने कर्मचारियों की 
चिंताओं और आउटसोर्सिंग से जुड़ी 
विभिन्न समस्याओं को प्रशासक 

के समक्ष विस्तार से रखा। उन्होंने 
कर्मचारियों के हितों की रक्षा करते 
हुए उनकी समस्याओं का समाधान 
करने की मांग की।
प्रशासक गुलाब चंद कटारिया ने 
मामले को सुनने के बाद आश्वासन 
दिया कि आगामी बुधवार को 
सभी संबंधित अधिकारियों के 
साथ बैठक कर उचित समाधान 

निकाला जाएगा। उन्होंने कहा कि  
चंडीगढ़ के किसी भी आउटसोर्स 
कर्मचारी के साथ अन्याय नहीं होने 
दिया जाएगा।
   मुलाकात के बाद पूर्व मेयर हरप्रीत 
कौर बबला ने शहर के हित और 
जनकल्याण के कार्यों में सक्रिय 
भूमिका निभाने के लिए ‘चंडीगढ़ियन 
ग्रुप’ की सराहना की।

तिरुपति की फार्मा यूनिट में बॉयलर फटा, पांच की मौतबिजली विभाग के आउटसोर्स कर्मचारियों की 
समस्याओं पर प्रशासक से मिला प्रतिनिधिमंडल 

2027 के चुनाव की तैयारी में जुटी 
भाजपा, 100 दिनों का कार्यक्रम तय

परगट के पंजाब कांग्रेस प्रधान बनने 
पर मुकेश जैन नवकार ने बांटे लड्डू

स्थानीय नागरिकों ने मनोज कुमार 
झा का किया स्वागत और सम्मान

विधायक ग्रेवाल ने वार्ड नंबर 7 में 
विकास कार्यों का किया उद्घाटन

निगम ने लगाए 45 पौधे, विद्यार्थियों 
ने लिया स्वच्छता का दृढ़ संकल्प

आवारा कुत्तों का आतंक 
राहगीरों में बढ़ी दहशत

117 विधानसभा सीटों पर संगठन को सक्रिय करने के निर्देश

पिस्टल निकाल युवक पर तानी  
भाई के सिर पर बट से किया वार

एमबीबीएस बैच 2026 के विद्यार्थियों का व्हाइट कोट समारोह, अभिभावकों ने पहनाया कोट

दलजीत विक्की | लुधियाना 
समर न्यूज 

विधानसभा हलका लुधियाना पूर्वी 
के सर्कल प्रधानों, वार्ड प्रधानों, वार्ड 
इंचार्जों, विभिन्न विंगों के प्रधानों और 
सूबा स्तर के पदाधिकारियों की एक 
अहम बैठक रणजीत सिंह ढिल्लों की 
अगुवाई में हुई। बैठक में जिला प्रधान 
भूपिंदर सिंह भिंदा और शिरोमणि 
अकाली दल के वरिष्ठ उपाध्यक्ष 
जीवन धवन शामिल हुए।
    बैठक के दौरान शिरोमणि अकाली 
दल के प्रधान सुखबीर सिंह बादल 
द्वारा 1 अक्टूबर को पार्टी कार्यालय 
चंडीगढ़ में हलका इंचार्जों के साथ की 
गई बैठक के बारे में विस्तृत जानकारी 
सांझी की गई। पार्टी प्रधान की हिदायतों 
के अनुसार जीवन धवन और रछपाल 
सिंह फौजी को हलके में बूथ कमेटियों 

के गठन के कार्य के लिए ऑब्जर्वर 
एवं निगरान नियुक्त किया गया। बैठक 
में लुधियाना पूर्वी हलके, लुधियाना 
शहर तथा पंजाब के मौजूदा हालात पर 
भी चिंता व्यक्त की गई। जिला प्रधान 
भूपिंदर सिंह भिंदा ने  अकाली नेताओं 
को नियुक्ति पत्र भी सौंपे।
   बैठक में रछपाल सिंह फौजी, 
सरबजीत सिंह लाडी, डॉ. अश्वनी 
तेजा सिंह खालसा, सर्कल प्रधान 
बलविंदर सिंह एमडी, सिमरनजीत 
सिंह हनी, स्विंदरपाल सिंह रीतू, पार्षद 
कमल अरोड़ा, वार्ड प्रधान मुनीश 
सहगल, सिमरजीत सिंह समरा, 
बलवीर सिंह भिंडर, करनैल सिंह, 
संतोष सिंह, दलवीर सिंह चीमा, 
बलकार सिंह आनंदपुर, लखवीर सिंह, 
कुलविंदर सिंह फौजी सच्चदानंद, 
राजन अरोड़ा, गुरप्रीत सिंह, गुरकमल 
सिंह कैप्टन व अन्य मौजूद रहे।

दलजीत विक्की | लुधियाना 
समर न्यूज 

पंजाब भाजपा के प्रदेश महासचिव 
अनिल सरीन ने लुधियाना के 
उद्योगपतियों और व्यापारियों के 
खिलाफ पुलिस द्वारा मामला दर्ज किए 
जाने की कड़े शब्दों में निंदा करते हुए 
यह एफआईआर को तुरंत वापस लेने 
की मांग की। 
  उन्होंने कहा कि उद्योगपतियों और 
व्यापारियों की ओर से लगातार 8 से 
10 घंटे लग रहे बिजली कटों को लेकर 
विरोध प्रदर्शन किया गया था, लेकिन 
‘आप’ सरकार ने उनकी मांग मानने के 
बजाय करीब 250 उद्योगपतियों और 
व्यापारियों के खिलाफ मामला दर्ज 
करके उनके साथ अन्याय किया है। 
सरीन ने कहा कि सत्ता में आने से पहले 
केजरीवाल ने व्यापार और उद्योगों को 

24 घंटे और सस्ती बिजली उपलब्ध 
कराने का वादा किया था। लेकिन अब 
सत्ता के नशे में चूर ‘आप’ सरकार 
द्वारा लंबे बिजली कट लगाए जा रहे हैं 
और प्रदर्शन करने वाले उद्योगपतियों व 
व्यापारियों की आवाज को तानाशाही 
रवैये के साथ दबाया जा रहा है। 
  सरीन ने कहा कि पंजाब भाजपा 
उद्योगपतियों और व्यापारियों के साथ 
खड़ी है और किसी भी व्यापारी को 
परेशान नहीं होने दिया जाएगा। पंजाब 
में कानून-व्यवस्था की खराब स्थिति 
पर सवाल उठाते हुए उन्होंने कहा कि 
‘आप’ सरकार की ऐसी नीतियों के 
कारण उद्योग राज्य से पलायन कर रहे 
हैं। सरकार उद्योगपतियों और व्यापारियों 
के खिलाफ दर्ज एफआईआर तुरंत 
वापस ले और उद्योगों को बिना बिजली 
कट के पूरे समय बिजली की आपूर्ति 
सुनिश्चित की जाए।

लक्की मेहता | लुधियाना 
समर न्यूज 

डीएमसीएच कॉलेज परिसर में 
एमबीबीएस बैच 2026 के नए 
विद्यार्थियों के लिए व्हाइट कोट 
समारोह आयोजित किया गया। 
   समारोह में विद्यार्थियों को उनके 
माता-पिता ने अपने हाथों से व्हाइट 
कोट पहनाया। बच्चों को सफेद कोट 
पहनाते समय अभिभावकों के चेहरे 
पर गर्व और खुशी साफ नजर आई। 
यह पल विद्यार्थियों और उनके माता-
पिता के लिए भावुक और यादगार 
रहा। समारोह के दौरान एमबीबीएस 
बैच 2026 के सभी विद्यार्थियों का 

अतिथियों और फैकल्टी सदस्यों से 
परिचय भी करवाया गया। समारोह के 
मुख्य मेजबान डीएमसीएच मैनेजिंग 
सोसायटी के सचिव बिपिन गुप्ता रहे। 
   इस अवसर पर मैनेजिंग सोसायटी के 
कोषाध्यक्ष मुकेश वर्मा, डीएमसीएच 
के प्रिंसिपल डॉ. जीएस वांडर, डीन 
अकादमिक डॉ. संदीप कौशल और 
मेडिकल सुपरिंटेंडेंट डॉ. संदीप शर्मा 
सहित विभिन्न विभागों के प्रमुख और 
फैकल्टी सदस्य मौजूद रहे। एनाटॉमी 
विभाग के प्रोफेसर एवं प्रमुख डॉ. हितांत 
वोहरा ने अतिथियों, अभिभावकों और 
नए विद्यार्थियों का गर्मजोशी से स्वागत 
किया। डीन अकादमिक डॉ. संदीप 
कौशल और फिजियोलॉजी विभाग 

की प्रमुख डॉ. विदुषी गुप्ता ने नए 
बैच के विद्यार्थियों और उनके माता-
पिता का परिचय करवाया। उन्होंने 
विद्यार्थियों को चिकित्सा शिक्षा के 
इस महत्वपूर्ण सफर के लिए आभारी 
रहने और पूरी लगन के साथ सीखने 
के लिए प्रेरित किया। डीएमसीएच 
मैनेजिंग सोसायटी के सचिव बिपिन 
गुप्ता ने नए विद्यार्थियों और उनके 
अभिभावकों को बधाई देते हुए कहा 
कि प्रतिष्ठित मेडिकल कॉलेज में 
बच्चों का दाखिला माता-पिता के 
लिए गर्व का विषय है। उन्होंने कहा 
कि संस्थान की ओर से विद्यार्थियों 
को चिकित्सा शिक्षा हासिल करने के 
लिए बेहतर अवसर और सुविधाएं 

उपलब्ध करवाई जाएंगी। प्रिंसिपल डॉ. 
जीएस वांडर ने विद्यार्थियों का विभिन्न 
विभागों के फैकल्टी सदस्यों से परिचय 
करवाया। उन्होंने कहा कि चिकित्सा 
के क्षेत्र में व्यक्ति जीवन भर विद्यार्थी 
बना रहता है। जितना अधिक सीखने 
पर ध्यान दिया जाएगा, उतना ही 
विषय से संबंधित ज्ञान बढ़ेगा। उन्होंने 
विद्यार्थियों को अपने अध्ययन और 
भविष्य के पेशे के प्रति पूरी गंभीरता 
और समर्पण के साथ आगे बढ़ने के 
लिए प्रेरित किया। समारोह के अंत में 
बायोकेमिस्ट्री विभाग की प्रोफेसर एवं 
प्रमुख डॉ. एकता बंसल ने अतिथियों, 
अभिभावकों और समारोह में उपस्थित 
सभी लोगों का धन्यवाद किया।

सुनील | लुधियाना 
समर न्यूज

भारतीय जनता पार्टी की दो दिनों तक 
चली महत्वपूर्ण संगठनात्मक बैठक 
संपन्न हो गई। बैठक में भाजपा के 
राष्ट्रीय महासचिव बीएल संतोष, 
सतीश पूनिया, पंजाब भाजपा 
अध्यक्ष, पंजाब के सभी जिलों के 
जिला अध्यक्ष, जिला प्रभारी और 
सह-प्रभारी सहित पार्टी के वरिष्ठ 
नेता मौजूद रहे। 
   बैठक में मुख्य रूप से वर्ष 2027 
में होने वाले पंजाब विधानसभा 
चुनाव की तैयारियों को लेकर संगठन 
को जमीनी स्तर पर सक्रिय करने के 
निर्देश दिए गए। सूत्रों के अनुसार, 
पार्टी की ओर से आने वाले 100 

दिनों के लिए कार्यक्रम तय कर 
दिए गए हैं। इन कार्यक्रमों के तहत 
भाजपा कार्यकर्ता रोजाना जनता के 
बीच जाकर मौजूदा पंजाब सरकार 
की नीतियों और कामकाज से जुड़े 
मुद्दों को उठाएंगे। नशे के खिलाफ 
अभियान, बिगड़ती कानून व्यवस्था, 
रिश्वतखोरी और बिजली की समस्या 
जैसे मुद्दों को लेकर पार्टी की ओर 
से प्रदर्शन और जनसंपर्क कार्यक्रम 
आयोजित किए जाएंगे। 
  सूत्रों के मुताबिक, 2027 के 
विधानसभा चुनाव को ध्यान में रखते 
हुए प्रत्येक कार्यकर्ता को लगातार 
जमीनी स्तर पर काम करने के 
निर्देश दिए गए हैं। कार्यकर्ता घर-घर 
जाकर केंद्र सरकार की उपलब्धियों 
और योजनाओं की जानकारी लोगों 

तक पहुंचाने का काम करेंगे। बैठक 
में पार्टी नेतृत्व की ओर से संगठन 
को शहरी क्षेत्रों के साथ-साथ ग्रामीण 
विधानसभा सीटों पर भी समान रूप 
से काम करने के निर्देश दिए गए हैं। 
   भाजपा की ओर से पंजाब की सभी 
117 विधानसभा सीटों पर तैयारी की 
जा रही है। सूत्रों के अनुसार, पंजाब 
के ग्रामीण क्षेत्रों में नशे की समस्या 
को लेकर लोगों में चिंता को देखते 
हुए पार्टी नशे से प्रभावित परिवारों 
को साथ लेकर सरकार के खिलाफ 
प्रदर्शन और जनअभियान चलाने की 
रणनीति पर भी काम करेगी। बैठक 
के बाद भाजपा ने अपने संगठन को 
बूथ और गांव स्तर तक सक्रिय करने 
की दिशा में गतिविधियां तेज करने 
की तैयारी शुरू कर दी है।

लक्की मेहता | लुधियाना 
समर न्यूज 

पूर्व ओलंपियन और भारतीय हॉकी 
टीम के पूर्व कप्तान परगट सिंह को 
पंजाब कांग्रेस का नया प्रदेश अध्यक्ष 
बनाए जाने पर शनिवार को लुधियाना 
के सेंट्रल हलके में कांग्रेस नेताओं 
और कार्यकर्ताओं ने खुशी मनाई।
  वरिष्ठ कांग्रेस नेता मुकेश जैन 
नवकार (बिट्टू नवकार) की अगुवाई 
में कार्यकर्ताओं ने लड्डू बांटकर 
एक-दूसरे का मुंह मीठा करवाया। 
इस दौरान कांग्रेस नेताओं ने कहा 
कि परगट सिंह को प्रदेश संगठन 
की जिम्मेदारी मिलने से पार्टी 
कार्यकर्ताओं में उत्साह बढ़ा है। 

उन्होंने उम्मीद जताई कि उनके 
नेतृत्व में संगठन को मजबूती 
मिलेगी और कार्यकर्ता एकजुट 
होकर जनता के मुद्दों को उठाएंगे। 
मुकेश जैन नवकार ने कहा कि परगट 
सिंह ने खेल और राजनीति दोनों क्षेत्रों 
में अपनी पहचान बनाई है। उनके 
नेतृत्व में पंजाब कांग्रेस को नई ऊर्जा 
मिलने की उम्मीद है। 
   उन्होंने कहा कि पार्टी कार्यकर्ता नए 
प्रदेश अध्यक्ष के साथ मिलकर संगठन 
को मजबूत करने के लिए काम करेंगे। 
इस मौके पर काला नवकार, लक्की 
कपूर, दविंदर सिंह अन्नू, साजन 
बंसल, अभय जैन, भारत भूषण 
हांडा, दीपक जैन सहित कई कार्यकर्ता 
मौजूद रहे।

दलजीत विक्की | लुधियाना 

33 फुटा रोड मुंडिया कला स्थित 
मार्केट एसोसिएशन तथा शंकर 
कॉलोनी स्थित श्री विश्वनाथ 
मंदिर में रमेश कुमार की अगवाई 
मेंदुकानदारों और भाजपा 
कार्यकर्ताओं द्वारा नवनियुक्त जिला 
मुख्य प्रवक्ता मनोज कुमार झा का 
भव्य स्वागत एवं सम्मान किया 
गया। इस अवसर पर मंदिर प्रधान 
रामप्रसाद तिवारी, भाजपा सर्किल 
प्रधान संदीप ठाकुर सहित आशुतोष, 
रमेश मौर्य, अशोक, पारस, अमर, 

कृपाल सिंह, विनोद राणा, सौरभ, 
पंडित योगेश, रोहित, विकास एवं 
अन्य उपस्थित साथियों ने मनोज 
कुमार झा का स्वागत किया। 
   इस मौके पर मनोज कुमार झा 
ने सभी का आभार व्यक्त करते हुए 
कहा कि नागरिकों का स्नेह, विश्वास 
और आशीर्वाद उनके लिए प्रेरणा 
और जिम्मेदारी दोनों है। उन्होंने कहा 
कि जनसेवा के संकल्प के साथ वे 
आगे भी पूरी निष्ठा से कार्य करते 
रहेंगे। इस अवसर पर उपस्थित लोगों 
ने मनोज कुमार झा को शुभकामनाएं 
देते हुए उनके उज्ज्वल भविष्य की 
कामना की।         

दलजीत विक्की | लुधियाना 

विधानसभा हलका पूर्वी से विधायक 
दलजीत सिंह ग्रेवाल भोला ने आज 
विकास कार्यों की श्रृंखला को आगे 
बढ़ाते हुए वार्ड नंबर 7 स्थित न्यू 
सरवन पार्क की गलियों के विकास 
कार्यों का उद्घाटन किया। 
  विधायक दलजीत सिंह ग्रेवाल 
भोला ने कहा कि इलाका निवासियों 
की मांग को देखते हुए सरवन पार्क 
की गलियों के विकास कार्यों का 
उद्घाटन किया गया है। इन विकास 
कार्यों पर करीब 1 करोड़ 45 लाख 

रुपये की लागत आएगी। उन्होंने कहा 
कि इलाका निवासियों की मांग को 
देखते हुए आज इन विकास कार्यों 
की शुरुआत कर दी गई है और आने 
वाले कुछ समय में इन्हें पूरा कर 
लिया जाएगा। 
  ग्रेवाल ने कहा कि हलका पूर्वी के 
अधिकांश विकास कार्य पहले ही पूरे 
करवाए जा चुके हैं, जबकि बाकी बचे 
विकास कार्यों पर भी तेजी से काम 
चल रहा है। उन्होंने कहा कि आने 
वाले दिनों में हलका पूर्वी के प्रत्येक 
वार्ड में बाकी सभी विकास कार्यों को 
जल्द पूरा कराकर इलाका निवासियों 
को समर्पित किया जाएगा।

लक्की मेहता| लुधियाना 
समर न्यूज 

गांधी जयंती और पूर्व प्रधानमंत्री लाल 
बहादुर शास्त्री की जयंती के अवसर 
पर नगर निगम की ओर से ‘स्वच्छता 
ही सेवा’ अभियान के तहत कोचर 
मार्केट क्षेत्र में पौधारोपण अभियान 
चलाया गया। मेयर प्रधान इंद्रजीत 
कौर और निगम कमिश्नर ओजस्वी 
अलंकार के मार्गदर्शन में आयोजित 
अभियान के दौरान नीम, जामुन और 
अमलतास सहित करीब 45 पौधे 
लगाए गए। अभियान में निगम के हेल्थ 
ऑफिसर डॉ. विपुल मल्होत्रा, पार्षद 

कपिल कुमार सोनू, सीएफ चंद्रज्योति 
और एसबीएम शाखा के अधिकारियों 
के साथ मालवा खालसा सीनियर 
सेकेंडरी स्कूल, मॉडल ग्राम के करीब 
35 एनसीसी कैडेट्स, उनके शिक्षक 
और स्थानीय निवासी शामिल हुए।
   निगम अधिकारियों ने लोगों से 
अपील की कि वे सड़कों पर कचरा 
न फेंकें और न ही खुले में कचरा 
जलाएं। विद्यार्थियों व स्थानीय लोगों 
को ठोस कचरा प्रबंधन, सिंगल यूज 
प्लास्टिक से बचाव, चार तरह से 
कचरे का अलग-अलग संग्रहण, घर 
में कंपोस्टिंग और ‘रिड्यूस, रीयूज 
और रिसाइकिल’ की जानकारी दी।

लक्की भट्टी | लुधियाना 
समर न्यूज 

प्रोफेसर कॉलोनी बाड़ेवाल रोड़ में 
आवारा कुत्तों का आतंक दिन प्रतिदिन 
दिन बढ़ता ही जा रहा है, आये दिन 
आवारा कुत्तों द्वारा मार्ग पर आने जाने 
वाले राहगीरों को काटा जा रहा है। 
जिस कारण मंदिर, गुरूद्वारा में अकेले 
आने जाने वाले बुजुर्गों, महिलाओं और 
स्कूल जाने वाले बच्चों में दहशत का 
माहौल बना हुआ है। 
   शनिवार सुबह को प्रोफेसर कॉलोनी 
में काम करने वाले बब्लू विश्वास, 
निवासी लक्ष्मी नगर हैबोवाल को 
आवारा कुत्ते ने काट लिया। किसी 
तरह भाग कर अपने साथी सुधीर की 
मदद से उसने अपने आप को बचाया। 
साथी सुधीर उसे इलाज के लिए रघुनाथ 
हॉस्पिटल अग्र नगर ले गया। हॉस्पिटल 
में डॉक्टर ने उसे रैबिज़ का टीका लगा 
कर मरहम पट्टी की। घनश्याम ने बताया 
कि इस कुत्ते ने प्रोफेसर कॉलोनी के कम 
से कम पंद्रह लोगों को काटा है। 

शिअद ने पूर्वी हलके में सौंपी बूथ 
कमेटियों के गठन की जिम्मेदारी

उद्योगपतियों पर दर्ज एफआईआर 
वापस लेने की सरीन ने उठाई मांग बच्चों ने पहना सफेद कोट, भावुक हुए माता-पिता

खाना लेने निकला था दो बच्चों का पिता 
रास्ते में घेर किरच से किए ताबड़तोड़ वार

सहजप्रीत सिंह | लुधियाना 

साहनेवाल के पुराना बाजार इलाके में 
गुरुवार रात खूनी वारदात से सनसनी 
फैल गई। घर में गैस सिलेंडर खत्म 
होने के बाद खाना लेने निकले 35 
वर्षीय युवक को रास्ते में तीन युवकों 
ने घेर लिया। आरोपितों ने पहले 
उसके साथ मारपीट की और इसके 
बाद किरच से पेट और सिर पर 
ताबड़तोड़ वार कर दिए। 
   पेट पर किया गया हमला इतना 
गंभीर था कि युवक की अंतड़ियां 
बाहर निकल आईं। वारदात के बाद 
आरोपित खून से लथपथ युवक 
को सड़क पर छोड़कर फरार हो 
गए। गंभीर रूप से घायल युवक 
की पहचान अनंत विहार कालोनी, 
रामगढ़ रोड निवासी दिनेश कुमार 
के रूप में हुई है। स्थानीय लोगों ने 
सड़क पर युवक को गंभीर हालत में 
पड़ा देखा तो तुरंत पुलिस को सूचना 
दी। परिवार के सदस्य भी मौके पर 
पहुंचे और दिनेश को साहनेवाल 

सिविल अस्पताल पहुंचाया गया। 
वहां डॉक्टरों ने जांच के बाद उसे 
मृत घोषित कर दिया। घटना के बाद 
परिवार में मातम पसर गया।
}एटीएम के पास घेरकर किया 
हमला... मृतक के भाई दीपक कुमार 
के मुताबिक, दिनेश गुरुवार रात घर 
से खाना लेने के लिए पुराना बाजार 
की तरफ गया था। जैसे ही वह 
एक्सिस बैंक एटीएम के पास पहुंचा, 
आरोपितों ने उसे घेर लिया। पहले 
उसके साथ मारपीट की गई और 
बाद में धारदार हथियार से हमला 
कर दिया गया। सिर और पेट पर कई 
वार होने के कारण वह गंभीर रूप 
से घायल होकर सड़क पर गिर गया। 
}पुरानी रंजिश में हत्या का शक... 
पुलिस की शुरुआती जांच में हत्या 
की वजह पुरानी रंजिश बताई जा 
रही है। हालांकि रंजिश किस बात 
को लेकर थी और वारदात के पीछे 
आरोपितों का वास्तविक मकसद 
क्या था, इसका खुलासा अभी नहीं 
हुआ है। पुलिस गिरफ्तार आरोपित 
से पूछताछ कर रही है। 

}पल्लेदारी करता था दिनेश, 
पीछे छोड़ गया बेटा-बेटी... दिनेश 
पल्लेदारी का काम करता था। 
उसकी शादी करीब 10 साल पहले 
हुई थी। परिवार में पत्नी के अलावा 
एक बेटा और एक बेटी हैं। परिवार 
के लिए कमाने वाले दिनेश की इस 
तरह हुई हत्या से परिजनों का रो-
रोकर बुरा हाल है। }एक आरोपित 
पुलिस गिरफ्त में, दो फरार... 
साहनेवाल थाना के एसएचओ 
कुलजिंदर पाल सिंह ने बताया कि 
मामले में तीन आरोपितों के खिलाफ 
केस दर्ज किया गया है। पुलिस ने 
बलाला कालोनी, जुगियाना निवासी 
संजीत कुमार को गिरफ्तार कर लिया 
है। पुलिस के अनुसार उमेश कुमार 
निवासी सूदां वाली कच्ची पहाड़ी 
और गोलू निवासी पुराना बाजार, 
साहनेवाल भी वारदात में शामिल 
थे। दोनों अभी फरार हैं। उनकी 
गिरफ्तारी के लिए पुलिस की टीमें 
लगातार छापेमारी कर रही हैं। गिरफ्तार 
आरोपी से पूछताछ कर जांच की  
जा रही है।

सहजप्रीत सिंह | लुधियाना 

थाना पीएयू के अंतर्गत सुखदेव एन्क्लेव 
में शिकायत की जांच करवाकर लौट 
रहे पिता-पुत्र को रास्ते में रोककर 
हमला करने का मामला सामने आया 
है। शिकायतकर्ता चरनजीत सिंह के 
अनुसार, मनदीप सिंह उर्फ हनी ने उनके 
बेटे पवन कुमार को एक्टिवा से गिराकर 
मारपीट की और पिस्टल निकालकर 
उसकी ओर तान दी। बीच-बचाव करने 
पहुंचे छोटे बेटे साजन के सिर पर आरोपी 

ने पिस्टल की बट से वार कर दिया, 
जिससे वह गंभीर रूप से घायल हो 
गया और अस्पताल में पांच टांके लगे। 
शिकायत के मुताबिक, आरोपी ने मौके 
पर मौजूद भरत कुमार पर भी पिस्टल 
तान दी और धमकियां देकर फरार हो 
गया। घटना का वीडियो भी सामने आया 
है। चरनजीत सिंह ने आरोप लगाया कि 
कुछ दिन पहले घर की छत से जंगला 
चोरी होने की शिकायत को लेकर रंजिश 
के चलते हमला किया गया। पुलिस ने 
मनदीप के खिलाफ मामला दर्ज कर 
जांच शुरू कर दी है।

लोक संस्कृति के रंगों से सजा कॉलेज का रंगारंग मेला, छात्राओं ने बिखेरा प्रतिभा का जलवा
लक्की भट्टी | लुधियाना 

समर न्यूज 

लुधियाना के एक कॉलेज परिसर 
में पंजाब की समृद्ध सांस्कृतिक 
विरासत को समर्पित रंगारंग 
कार्यक्रम एवं मेले का आयोजन 
किया गया। प्रिंसिपल श्रीमती सुमन 
लता के मार्गदर्शन में आयोजित इस 
कार्यक्रम का उद्देश्य छात्राओं को 
अपनी प्रतिभा, रचनात्मकता और 
सांस्कृतिक हुनर प्रदर्शित करने के 
लिए मंच प्रदान करना रहा। 
  पंजाब के मुख्यमंत्री भगवंत सिंह 
मान की पत्नी डॉ. गुरप्रीत कौर मान ने 
मुख्य अतिथि के रूप में शिरकत की। 
कार्यक्रम में लुधियाना की 
मेयर इंदरजीत कौर, विधायक 

मनविंदर सिंह गियासपुरा की पत्नी 
रमनजीत कौर गियासपुरा सहित 
कई गणमान्य लोग मौजूद रहे। 
प्रिंसिपल श्रीमती सुमन लता ने 
मुख्य अतिथि और अन्य मेहमानों 
का गर्मजोशी से स्वागत किया। 
सांस्कृतिक कार्यक्रम के दौरान 

छात्राओं ने फोक ऑर्केस्ट्रा, सोलो 
गायन, लोक एवं शास्त्रीय नृत्य, 
भांगड़ा, गिद्दा और लोक थिएटर की 
शानदार प्रस्तुतियां देकर दर्शकों की 
खूब तालियां बटोरीं। हेरिटेज हाउस 
में टप्पा और सुहाग की पारंपरिक 
प्रस्तुतियां भी आकर्षण का केंद्र रहीं। 

मेले में 80 से अधिक रंग-
बिरंगे स्टॉल लगाए गए, जिनमें 
चूड़ियां, ज्वेलरी, कॉस्मेटिक्स, 
सूट, गिफ्ट आइटम सहित 
विभिन्न उत्पाद प्रदर्शित किए गए। 
खीर-पूड़े, चाट और आइसक्रीम 
समेत कई पारंपरिक व्यंजनों 

का भी लोगों ने आनंद लिया। 
डॉ. गुरप्रीत कौर मान ने युवाओं 
की भागीदारी की सराहना करते 
हुए महिला सशक्तीकरण, शिक्षा 
और आत्मविश्वास के महत्व पर 
जोर दिया। मंच संचालन वाइस-
प्रिंसिपल सरिता खुराना ने किया।

22 सितंबर को हुआ था निधन 

समर न्यूज | लुधियाना 

हिंदू शक्ति मोर्चा के संयोजक 
रोहित साहनी की माता अनु 
साहनी 22 सितंबर 2026 को 

अपनी सांसारिक 
यात्रा पूरी कर प्रभु 
चरणों में विलीन 
हो गईं। उनके 
निधन से परिवार 
और परिचितों में 

शोक की लहर व्याप्त हो गई।  
  परिवार की ओर से दी गई जानकारी 
के अनुसार, उनकी आत्मिक शांति 
के लिए अंतिम क्रिया एवं रस्म 
पगड़ी का आयोजन रविवार, 4 
अक्टूबर 2026 को लुधियाना के 
जालंधर बाईपास स्थित मल्होत्रा 
रिसोर्ट्स में किया जाएगा। कार्यक्रम 

दोपहर 2 बजे से 3:30 बजे तक 
चलेगा। शोकाकुल परिवार में पुत्र 
रोहित साहनी और पुत्रवधू मोना 
साहनी, बेटियां शीतल घई, सुनीति 
चुघ और अंजलि मक्कड़ सहित 
परिवार के अन्य सदस्य शामिल हैं। 
इसके अलावा उनके भाई राकेश 
बहल, बंटी बहल, देवर भारत 
भूषण साहनी, पौत्र प्रशांत साहनी व 
वेद साहनी, पौत्री शोभांगी साहनी 
तथा अन्य पारिवारिक सदस्य भी 
शोक संतप्त हैं। 
   स्वर्गीय अनु साहनी के पुत्र रोहित 
साहनी, संयोजक हिंदू शक्ति मोर्चा, 
ने बताया कि परिवार, रिश्तेदार और 
शुभचिंतक 4 अक्टूबर को आयोजित 
अंतिम क्रिया एवं रस्म पगड़ी में 
दिवंगत आत्मा को श्रद्धांजलि 
अर्पित करेंगे।

रोहित साहनी की माता की याद 
में आज होगा श्रद्धांजलि कार्यक्रम 


